
PO Box 15
Coral Harbour, NU X0C 0C0
Y 1 867 925 8447

1 866 413 6478
• 1 867 925 8453

nunavuthumanrights@gov.nu.ca
www.NHRT.ca

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ANNUAL REPORT

RAPPORT ANNUEL

2013-2014



13-14 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᑦ

ᐅᑐᐱᕆ 21, 2014

ᒥᓂᔅᑕ ᐹᓪ ᐅᑲᓕᖅ 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕ 
ᒪᓕᒐᓕᐅᕐᕕᒃ
ᑎᑎᕐᖃᒃᑯᕕᒃ 1200
ᐃᖃᓗᐃᑦ, ᓄᓇᕗᑦ  X0C 0C0

ᓲᑦᓴᒃ

ᖁᕕᐊᓱᓪᓚᕆᒃᑐᖓ ᐃᖕᓕᖕᓄᑦ ᑐᓂᓯᒋᐊᒥᒃ, ᒥᓂᔅᑕᐅᑎᓪᓗᑎᑦ ᐊᐅᓚᑦᓯᓂᕐᒧᑦ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒥᒃ, 7-ᒋᓪᓗᓂᐅᒃ ᐊᕐᕌᒍᑕᒫᑦ
ᐅᓂᒃᑳᓕᐊᖓᑕ ᓄᓇᕗᑦᒥᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᓪᓕᓯᓂᐊᖅᑎᒃᑯᑦ ᑮᓇᐅᔭᓕᕆᓐᓇᐅᑉ ᐅᑭᐅᖓᑕ ᓄᖖᒍᐊᓂ ᒫᔾᔨ 31, 2014. 

ᐅᐱᒍᓱᒃᖢᖓ ᑐᓂᓯᕗᖓ

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᒪᓕᒐᖅ
ᐱᖖᒍᖅᑎᑕᐅᓚᐅᖅᑐᖅ ᓄᕕᐱᕆ 4, 2004-ᒥ. ᑖᓐᓇ
ᒪᓕᒐᖅ ᓴᖅᑭᑎᑦᓯᓚᐅᖅᑐᖅ ᑭᓪᓕᓯᓂᐊᖅᑎᒃᑯᓐᓂᒃ
ᐊᑐᐃᓐᓇᐅᒻᒪᕆᒍᑕᐅᓪᓗᓂ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖓᓐᓂᒃ ᑲᒪᒋᔭᖃᕐᓂᕐᒧᑦ. ᑕᒡᕙᓂ
ᐅᓂᒃᑳᓕᐊᖑᔪᑦ 7-ᒋᓕᖅᑕᖓᑦ ᐅᓂᒃᑳᓕᐅᖅᑕᐅᓯᒪᔪᓂᒃ
ᖃᖓᐅᓂᖓ ᐅᓂᒃᑳᓕᐅᕈᑕᐅᓪᓗᓂ ᐱᒋᐊᕐᕕᖃᖅᑎ -
ᑕᐅᓪᓗᓂ ᐊᐃᐱᕆ 1, 2013-ᒥᑦ ᐃᓱᓕᕝᕕᖃᖅᖢᓂ ᒫᔾᔨ
31, 2014-ᒧᑦ. 

ᐅᓂᒃᑳᓕᐅᕈᑕᐅᓂᖓᑕ ᑖᒃᑯᐊ ᐃᓗᐊᓂ, ᐊᑕᐅᓯᕐᒥᒃ
ᓄᑖᒥᒃ ᑭᓪᓕᓯᓂᐊᖅᑎᒃᑯᓐᓄᑦ ᑎᓕᓯᓯᒪᓕᓚᐅᖅᑐᑦ
ᐃᓚᒋᔭᐅᖃᑕᐅᓕᖅᑎᑕᐅᔪᒥᒃ. ᑐᖖᒐᓱᒃᑎᑉᐸᕗᑦ ᒥᔅ
ᒧᐊᕇᓐ ᑑᕐᐅᑎ ᐅᕙᑦᑎᓐᓄᑦ ᐃᓚᒋᔭᐅᖃᑕᐅᓕᕐᓂᖓᓂᑦ
ᐱᔾᔪᑎᖃᖅᑎᐅᓂᐊᖅᖢᓂ ᑭᕙᓪᓕᐅᑉ
ᐊᕕᒃᑐᖅᓯᒪᓂᖓᓂᑦ. 

ᑕᐃᒪᓗ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᑭᓪᓕᓯᓂᐊᖅᑎᒃᑯᑦ ᑎᑭᑲᐅᑎᒋᔪᒫᓕᖅᑎᓪᓗᒋᑦ 10-
ᒋᔭᖓᓂᒃ ᓇᓪᓕᐅᓯᓂᐅᕐᕕᒃᓴᒥᖕᓄᑦ (2014-ᒥ),
ᓈᒻᒪᒃᓯᓯᒪᓕᕐᒪᑦ ᑕᑯᓐᓇᓕᕋᔭᕐᓂᑉᑎᖕᓂᒃ
ᐱᕙᓪᓕᐊᑎᑕᐅᓯᒪᓕᖅᑐᓂᒃ ᐃᓱᒪᒋᓗᒋᑦ ᑭᒃᑯᑐᐃᓐᓇᐃᑦ
ᐱᔪᖕᓇᐅᑎᖃᕐᓂᖏᑕ ᓄᓇᕗᑦᒥ. 

ᐊᕐᕌᒍᑕᒫᑦ ᑕᐃᒪᖖᒐᓂᑦ ᐱᒋᐊᖅᑎᑕᐅᓚᐅᕋᒥᒃ,
ᑭᓪᓕᓯᓂᐊᖅᑎᒃᑯᑦ ᐊᒥᓱᑲᓪᓚᖕᓂᒃ ᐊᐱᖅᑯᑎᔅᓴᕆᔭᐅᔪᓂᒃ
ᑎᑭᕝᕕᐅᕙᒃᑐᑦ (ᐊᐱᖅᑯᑎᔅᓴᕆᔭᐅᔪᓂᒃ ᐱᔪᓐᓇᐅᑎᒋᔭ -
ᐅᔪᓄᑦ ᐊᒻᒪᓗ ᐱᓕᕆᐊᒃᓴᕆᔭᐅᔪᓄᑦ ᒪᓕᒃᓗᒋᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓄᑦ ᒪᓕᒐᕐᒥ) ᐊᒻᒪᓗ
ᑐᓴᖅᑎᑦᓯᔾᔪᑕᐅᕙᒃᑐᓂᒃ (ᐊᑭᕋᖅᑐᒐᐅᓯᒪᓂᕐᒥᖕᓄᑦ
ᐅᕝᕙᓘᓐᓃᑦ ᐃᖢᐃᓗᑖᖅᑕᐅᓯᒪᓂᕐᒥᖕᓄᑦ ᐃᓱᒪᒋᓗᒋᑦ
ᐅᖃᖅᑕᐅᓯᒪᔪᑦ ᒪᓕᒐᕐᒥ). ᐅᑭᐅᓂ ᐊᑐᓵᖅᓯᒪᔪᓂ,
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓄᑦ ᐊᐃᖅᑯᓯᒃᓴᕆᔭᐅᔪᑦ
ᐊᒻᒪᓗ ᑐᓴᖅᑎᑦᓯᔾᔪᑏᑦ ᖁᕝᕙᓯᒃᓯᒋᐊᖅᓯᒪᓕᕐᒪᑕ
ᐊᑕᐃᓐᓇᐅᔭᓕᖅᑐᒥᒃ ᑲᔪᓯᓂᖃᖅᖢᑎᑦ ᐅᑭᐅᖓᓄᑦ
2013-2014. 

ᑐᓴᖅᑎᑦᓯᓯᒪᓕᕈᑏᑦ ᖃᐃᑕᐅᕙᓪᓕᐊᔪᑦ
ᑭᓪᓕᓯᓂᐊᖅᑎᒃᑯᓐᓄᑦ ᐊᔾᔨᒌᖖᒋᐅᕐᓂᖏᑦ
ᐊᒥᓲᖖᒍᐸᓪᓕᐊᒐᓗᐊᖅᑎᓪᓗᒋᑦ, ᑭᓪᓕᓯᓂᐊᖅᑎᒃᑯᑦ
ᑲᔪᓯᓪᓗᑎᒃ ᐊᒥᓱᓂᒃ ᐊᑐᓂ ᐅᑭᐅᓂ
ᐋᖅᑮᓯᒪᓕᖃᑦᑕᖅᐳᑦ ᒪᓕᒐᓕᕆᔨᒃᑯᑎᒍᑦ ᐊᒻᒪᓗ
ᐃᓱᒪᓕᐅᕈᑕᐅᕙᒃᑐᑎᒍᑦ ᑭᓪᓕᓯᓂᐊᖅᑎᐅᔪᓂᑦ.
ᑐᓵᔭᐅᓂᖃᓚᐅᖖᒋᒃᑲᓗᐊᖅᑎᓪᓗᒋᑦ ᑖᒻᓇ ᐅᑭᐅᖅ
ᐊᑐᖅᑎᓪᓗᒍ ᐅᓂᒃᑳᓕᐅᕐᕕᒋᔭᑉᑎᖕᓄᑦ, ᐊᒥᓱᕐᓚᐅᔪᑦ
ᐊᕕᒃᑐᖅᓯᒪᓂᖏᑦ 4-ᒥ ᐃᓱᒪᓕᐅᕈᑕᐅᓯᒪᓕᓚᐅᖅᑐᑦ
(ᐃᓱᒪᓕᐅᕈᑕᐅᓪᓗᑎᒃ ᓴᑉᑯᑕᐅᖁᑉᓗᒋᑦ ᐅᕝᕙᓘᓐᓃᑦ
ᑲᔪᓯᑎᑕᐅᓯᒪᖁᑉᓗᒋᑦ ᑐᓴᖅᑎᑦᓯᔾᔪᑎᒋᔭᐅᔪᑦ)
ᓴᖅᑭᑕᐅᓯᒪᓕᓚᐅᖅᐳᑦ 2013-2014 ᐊᑐᖅᑎᓪᓗᒍ.
ᑕᒪᒃᑯᐊ ᐃᓱᒪᓕᐅᕈᑕᐅᓚᐅᖅᑐᑦ ᐱᔾᔪᑎᖃᓚᐅᖅᐳᑦ
ᐸᓯᔭᒃᓴᖖᒍᖅᑎᑦᑎᓯᒪᓂᕐᓂᒃ ᐊᕐᓇᓂᐊᕋᓱᖕᓂᒃᑯᑦ
ᐃᖢᐃᓗᓵᖅᑕᐅᕙᒃᓯᒪᔪᓄᑦ, ᑎᒥᒥᒃᑎᒍᑦ
ᐃᓱᒪᒥᒃᑎᒍᓪᓘᓐᓃᑦ ᐊᔪᕈᑎᖃᖅᑐᓂᒃ ᐃᑲᔪᓕᕋ -
ᓱᖃᑦᑕᖖᒋᓐᓂᕐᓄᑦ, ᐃᓚᒌᖑᔪᑦ ᑭᓇᐅᓂᖏᓂᑦ
ᐊᑭᕋᖅᑐᐃᖃᑦᑕᕐᓂᐅᔪᓄᑦ, ᓯᖓᐅᔪᑦ ᐊᑭᕋᖅᑐᒐ -
ᐅᖃᑦᑕᕐᓂᖏᓄᑦ ᐊᒻᒪᓗ ᐊᑭᕋᖅᑐᐃᓕᖃᑦᑕᕐᓂᕐᓄᑦ
ᐱᔾᔪᑎᖃᖅᑐᑎᒃ ᓇᓪᓕᐊᓂᒃ ᐊᖑᑎᐅᖃᑎᒥᖕᓂᒃ
ᐊᕐᓇᐅᖃᑎᒥᖕᓂᒃᓘᓐᓃᑦ ᐊᐃᑉᐸᖃᖃᑦᑕᕐᓂᕐᓄᑦ ᐊᒻᒪᓗ
ᐊᕐᓇᐅᓂᖏᓄᑦ ᐱᔾᔪᑎᖃᖅᐸᒃᑐᓂᒃ ᐊᒥᓱᓗᐊᖕᓂᑦ

ᑖᒃᑯᐊ ᐃᓚᒋᑐᐃᓐᓇᖅᐸᖏᑦ ᐱᓕᕆᐊᖑᕙᒃᑐᑦ. ᑕᒡᕙᓂ
ᓄᕕᐱᕆᒥ 10-ᓂᒃ ᐅᑭᐅᓂᒃ ᓇᓪᓕᐅᓯᓂᐅᕐᓂᐊᓕᕐᒪᑕ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓄᑦ
ᒪᓕᒐᖁᑎᖃᓕᖅᑎᑦᑎᓚᐅᕐᓂᕐᒥᑦ. ᐅᑭᐅᑦ ᖁᓕᑦ
ᐊᑐᖅᑎᓪᓗᒋᑦ, ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ -
ᑎᖃᕐᓂᖏᓄᑦ ᑭᓪᓕᓯᓂᐊᖅᑎᒃᑯᑦ ᐊᒥᓱᑲᓪᓚᖕᓂᒃ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓄᑦ ᒪᓕᒐᓕᕆᔨᑎᒍᑦ
ᑐᓵᓂᖃᖃᑦᑕᓚᐅᖅᐳᑦ. 

ᑭᓪᓕᓯᓂᐊᖅᑎᒃᑯᑦ ᐊᑭᓕᖅᑐᒐᐅᓇᑎᒃ
ᒪᓕᒐᓕᕆᔨᑎᒍᑦ ᐱᓕᕆᐊᖑᔭᕆᐊᓕᖕᓂᒃ
ᕿᒥᕐᕈᐃᓂᖃᖅᐸᖕᒪᑕ, ᑕᐃᒪᓗ, ᐱᓕᕆᐊᖃᖅᑎᐅᔪᑦ
ᐃᓚᒋᔭᐅᖃᑕᐅᑉᓗᑎᒃ ᑐᓴᖅᑎᑦᓯᓯᒪᓕᖅᐸᒃᑐᓄᑦ
ᓂᕈᐊᕈᓐᓇᖅᑎᑕᐅᕙᒃᐳᑦ ᑐᑭᒧᐊᒃᑎᖃᕐᓗᑎᒃ
ᐅᖃᓪᓚᐅᓯᖃᖃᑎᒌᒋᐊᖃᕐᒪᖔᕐᒦᒃ ᐋᖅᑭᒃᑕᐅᓯᒪ -
ᓕᖁᓪᓗᒋᑦ ᐱᓕᕆᐊᒃᓴᐃᑦ ᓴᖅᑭᑕᐅᓯᒪᓕᓚᐅᖅᑐᑦ
ᑐᓴᖅᑎᑦᓯᓯᒪᓂᕐᓂᑦ ᒪᓕᒃᓗᒋᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓂᑦ ᒪᓕᒐᕐᒥ ᐅᖃᖅᑕᐅᓯᒪᔪᑦ. ᐅᑭᐅᑦ 
10 ᐊᑐᖅᐸᓪᓕᐊᑎᓪᓗᒋᑦ, ᑭᓪᓕᓯᓂᐊᖅᑎᒃᑯᑦ
ᐊᒥᓱᑲᓪᓚᒻᒪᕆᖕᓂᒃ ᐃᖏᕐᕋᑦᓯᐊᖅᑎᑦᓯᓯᒪᖃᑦᑕᕐᓯᒪᕗᑦ
ᐱᓕᕆᐊᒃᓴᕆᔭᐅᔪᑦ ᑕᒪᐃᓂᑦ ᓈᒻᒪᒋᔭᐅᑦᓯᐊᕐᖢᑎᒃ
ᐱᓕᕆᐊᖑᕙᖕᓂᖏᓐᓄᑦ, ᐱᔾᔪᑕᐅᓗᐊᖅᑐᓪᓗ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓄᑦ ᐊᒻᒪᓗ
ᑭᒃᑯᑐᐃᓐᓇᐃᑦ ᐱᓯᒪᓕᕈᒪᓂᖏᑦ ᑐᕌᕐᕕᐅᒋ -
ᐊᖅᐸᒃᑭᑉᓗᑎᒃ ᐋᖅᑮᓯᒪᓕᕐᓂᐅᕙᒃᑐᓄᑦ
ᑐᑭᑖᖅᓯᒪᓕᕐᓂᐅᕙᒃᑐᓄᑦ. ᒪᓕᒐᓕᕆᔨᑎᒍᑦ
ᐃᖏᕐᕋᑦᓯᐊᖅᓯᒪᔭᕌᖓᑕ, ᐃᒪᓐᓇ ᑐᓴᖅᑎᑦᓯᓯᒪᔾᔪᑎ -
ᐅᓚᐅᖅᑐᑦ ᑐᓵᔭᐅᔭᕆᐊᖃᕐᓂᐊᕋᑎᒃ. ᑕᒪᓐᓇ
ᐃᖏᕐᕋᑦᓯᐊᖅᑎᑕᐅᓯᒪᓂᖅ ᐱᔾᔪᑎᒋᑉᓗᒍ
ᐊᒥᓲᓗᐊᖅᐸᖖᒋᓚᑦ ᑐᓵᔭᐅᓯᒪᔭᕆᐊᖃᓕᖅᐸᒃᑐᓄᑦ. 

ᓄᓇᕗᑦ ᑭᒃᑐᐃᓐᓇᐃᑦ ᐱᔪᓐᓇᐅᑎᖏᓂᒃ
ᑭᓪᓕᓯᓂᐊᖅᑎᒃᑯᑦ ᑲᔪᓯᑎᑦᓯᓯᒪᕗᑦ ᐊᖏᓂᖅᓴᒥᒃ
ᐅᔾᔨᕆᔭᐅᓕᖁᑉᓗᒋᑦ ᓄᓇᕗᑦ ᑭᒃᑯᑐᐃᓐᓇᐃᑦ

ᐱᔪᓐᓇᐅᑎᖏᓐᓄᑦ ᒪᓕᒐᖁᑎᐅᔪᒥᒃ ᐊᒻᒪᓗ ᖃᓄᖅ
ᑭᓪᓕᓯᓂᐊᖅᑎᒃᑯᓐᓄᑦ ᑐᓴᖅᑎᑦᓯᓯᒪᓕᕈᖕᓇᕐᒪᖔᑕ
ᐃᓱᒪᓕᖅᑐᖃᕈᓂ ᐱᔪᓐᓇᐅᑎᒋᔭᖏᑦ ᓯᖁᒥᑕᐅᓯᒪᓕᓚ -
ᐅᕐᓂᖏᓄᑦ. ᐃᓄᖕᓂᒃ ᑭᒃᑯᑐᐃᓐᓇᓂᒃ
ᐅᔾᔨᕈᓱᓕᖅᑎᑦᓯᒋᐊᕐᖢᑎᒃᓗ ᑭᓪᓕᓯᓂᐊᖅᑎᒃᑯᑦ
ᑐᓴᒐᒃᓴᓕᐅᖅᓯᒪᓕᕆᐊᖅᐳᑦ ᑐᕌᖓᑎᑕᐅᓯᒪᔪᓄᑦ
ᐊᕕᒃᑐᖅᓯᒪᓂᖏᑦ 4 ᐃᓱᒪᓕᐅᕈᑕᐅᓯᒪᔪᓄᑦ. 
ᐊᒻᒪᓗ, ᓇᓕᖅᑲᐅᑎᑦᓯᑦᓯᐊᕐᖢᑕ ᑭᖑᕙᖅᑎᑦᓯᓯ -
ᒪᖖᒋᓪᖢᑕᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓄᑦ
ᓴᖖᒍᓐᓂᐊᕈ ᑕᐅ ᓕᖅᓯᒪᔪᓂᒃ ᐊᕕᒃᑐᖅᓯᒪᓂᐅᔪᒥ
ᐱᓕᕆᐊᖃᖅᑎᒋᔭᐅᒋᕗᒍᑦ. 

ᑭᖑᒻᒧᑦ ᖁᓕᐅᓚᐅᖅᑐᓂ ᐅᑭᐅᓂ ᐱᓕᕆᐊᕆ -
ᓯᒪᔭᑉᑎᖕᓄᑦ ᐃᖅᑲᐅᒪᓪᓗᑕ, ᖁᕕᐊᓱᒃᐳᒍᑦ
ᐅᔾᔨᕈᓱᓕᖅᑎᑦᓯᒋᐊᒥᒃ ᑭᓪᓕᓯᓂᐊᖅᑎᒃᑯᑦ
ᐱᒋᐊᖅᑎᑕᐅᓵᖅᓯᒪᑉᓗᑎᒃ ᖃᐅᔨᒋᐊᕐᕕᖃᖃᑦᑕᓚ -
ᐅᖅᓯᒪᓂᖏᓂᒃ ᓄᓇᓕᐅᔪᒥ ᐃᓄᑐᖃᕆᔭᐅᔪᓂᑦ
(ᐱᓗᐊᖅᑐᒥᒃ ᐃᒡᓗᓕᖕᒥᐅᓂ), ᓴᖅᑮᑦᑐᑕᐅᓚᐅᕐᒪᑕ
ᓇᓗᓇᐃᔭᖅᓯᒪᑦᓯᐊᕐᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ
ᐊᑦᑕᑕᖅᓯᒪᓂᑉᑎᖕᓂᒃ ᒪᓕᒐᓕᕆᔨᖏᒍᑦ
ᑐᑭᑖᖅᓯᒪᓕᖅᑎᑦᓯᒋᐊᖃᑦᑕᕐᓂᑉᑎᖕᓂ ᓄᓇᖅᑲᑎᒌᑦᑐᓂᑦ
ᓈᒻᒪᒋᑐᕋᐅᑦᓱᖕᓃᖅᐸᖕᓂᐅᔪᓄᑦ, ᐊᒻᒪᓗ ᑕᐃᒪᓐᓇ
ᐱᓕᕆᐊᖃᖅᐸᖕᓂᕆᔭᕗᑦ ᓴᖖᒋᓂᖃᕐᕕᒋᖃᑦᑕᕋᑉᑎᒍ
ᐱᓕᕆᐊᖃᕈᖕᓇᕐᓂᑉᑎᖕᓄᑦ ᑐᑭᒧᐊᒃᑎᑦᓯᔨᐅᐊᖅᐸᒃᖢᑕ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓄᑦ
ᐊᐃᕙᔾᔪᑕᐅᓕᖅᓯᒪᔪᓄᑦ. 

ᐹᓂ ᐋᒪᓐ
ᐃᒃᓯᕙᐅᑕᖅ

ᑐᓴᒐᒃᑕᖅ ᐃᒃᓯᕙᐅᑕᖓᓂᑦ

ᐊᕐᕌᒍᓂ ᖁᓕᐅᓕᖅᑐᓂ ᒥᔅ ᐋᒪᓐ ᓄᓇᖃᖅᓯᒪᕗᖅ
ᐃᖃᓇᐃᔭᖅᖢᓂᓗ ᓄᓇᕗᑦᒥ. ᐃᖅᑲᖅᑐᐃᔨᕋᓛᖑᓂᑰᓪᓗᓂ ᐊᒻᒪ
ᑐᖁᖓᔪᓕᕆᔨᐅᓪᓗᓂ ᓄᓇᕗᑦᒧ 2010-ᒥ ᐱᒋᐊᕐᖢᓂ.
ᑲᑎᒪᔨᐅᓯᒪᔪᖅ ᐊᔾᔨᒌᖏᑦᑑᑎᓂᑦ ᑲᑎᒪᔨᕋᓛᓂᓪᓗ ᐊᒻᒪᓗ
ᐱᓕᕆᐊᖃᓪᓗᐊᑕᖅᖢᓂ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ. ᐹᓂ
ᐃᓕᓐᓂᐊᖅᓯᒪᓪᓚᕆᒃᑐᖅ ᐃᓄᓕᕆᓂᕐᒥᑦ ᒫᓐᓇᓗ
ᑐᑭᒧᐊᖅᑎᑦᑎᔨᐅᓪᓗᓂ ᐊᑐᓗᐊᖅᐸᒃᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ.

ᑭᓲᕙ ᓄᓇᕗᒻᒥ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓄ ᐱᖁᔭᖅ?
ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ
ᒪᓕᒐᐅᕗᖅ ᑲᔪᓯᑎᑕᐅᓂᑯ ᒪᓕᒐᓕᐅᕐᕕᖕᒥ ᓄᓇᕗᒻᒥᐅᑦ
ᐱᕕᖃᖅᑎᑦᑎᐊᖁᓪᓗᒋᑦ ᐃᓅᓯᖃᕈᓐᓇᑦᑎᐊᕐᓂᕐᒥᑦ
ᐊᑑᑎᓕᖃᑦᑎᐊᖅᑐᒥᓪᓗ. ᐊᑐᖅᑕᐅᒋᐊᖃᖅᐳᖅ
ᒐᕙᒪᓕᒫᓄᑦ, ᒐᕙᒪᒃᑯᓐᓄᑦ ᐱᔨᑦᓯᖅᑐᓄᑦ, ᑲᑎᒪᔨᓄᑦ
ᐊᒻᒪᓗ ᐊᐅᓚᑦᑎᔨᐅᔪᓄᑦ ᐊᒻᒪᓗ ᑭᒃᑯᓕᒫᓄᑦ ᓄᓇᕗᒻᒥ
ᐱᓂᕐᓗᖕᓂᐅᕙᒃᑐᑦ ᐸᒡᕕᓵᕐᓂᐅᕙᒃᑐᓪᓗ ᐊᑐᖅᑕᐅᖁᓇᒋᑦ.
ᒪᓕᓐᖏᑦᑐᑦ ᒪᓕᒐᕐᓂᑦ ᐊᔾᔨᒌᖏᑎᑦᑎᓂᒃᑯᑦ
ᖃᓄᐃᒋᐊᕈᑕᐅᔪᓐᓇᖅᐳᑦ ᒪᓕᒐᖅᑎᒍᑦ.

ᐋᖅᑭᓱᖅᑕᐅᓂᖓ ᐊᑐᖅᐳᖅ ᐃᓄᐃᑦ
ᖃᐅᔨᒪᔭᑐᖃᖏᓐᓂᑦ ᐃᓚᓕᐅᔾᔨᓪᓗᓂ. ᐅᓇ ᒪᓕᒐᖅ
ᐃᓚᒋᐊᕈᔾᔨᓐᖏᓚᖅ ᐲᖅᓯᓐᖏᓚᕐᓗ ᓄᓇᕗᑖᕐᓂᕐᒧᑦ
ᐊᖏᕈᑎᓃᑦᑐᓂᒃ.

ᐅᓇ ᒪᓕᒐᖅ ᐅᖃᖅᓯᒪᕗᖅ ᒪᓕᒐᕐᓂᑦ
ᓱᕋᐃᒐᔭᕐᓂᖏᓐᓂᑦ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᓪᓗ,
ᐱᓕᕆᕝᕖᑦ, ᓇᒻᒥᓂᖃᖅᑐᑦ ᐅᕝᕙᓘᓐᓃᑦ ᒐᕙᒪᐅᔪᑦ
ᐱᓂᕐᓗᒃᑎᑦᑎᑐᐊᕈᑎᒃ ᑭᓇᑐᐃᓐᓇᕐᒥᑦ ᓄᓇᕗᒻᒥ. 

ᖃᓄᖅ ᑐᑭᖃᖅᐸ ᐱᓂᕐᓗᓐᓂᖅ?
ᐱᓂᕐᓗᓐᓂᐅᕗᖅ ᐱᖁᑎᖏᓐᓂᑦ
ᐊᑐᐃᓐᓇᐅᑦᑕᐃᓕᕝᕕᐅᓪᓗᓂ ᐅᕝᕙᓘᓐᓃᑦ
ᐅᖁᒪᐃᒃᓴᖅᑎᑕᐅᓗᓂ, ᐱᔪᓐᓇᕈᓐᓇᖅᑕᖏᓐᓂᑦ
ᐅᕝᕙᓘᓐᓃᑦ ᐊᑲᐅᖏᓕᐅᕈᑕᐅᔪᓐᓇᖅᑐᓂᑦ
ᑭᓇᑐᐃᓐᓇᕐᒧᑦ ᑭᒃᑯᑐᐃᓐᓇᕐᓄᓪᓗ ᐃᓕᖅᑯᓯᖃᖅᑐᓄᑦ
ᓇᓗᓇᐃᖅᑕᐅᓯᒪᔪᓂᑦ ᐃᓚᖓᓂ 7(1) ᒪᓕᒐᕐᒥ. ᒪᓕᒐᖅ
ᐅᖃᖅᓯᒪᕗᖅ ᐱᓂᕐᓗᒋᐊᖃᓐᖏᒻᒪᑕ ᐱᔨᑦᑎᕋᐅᑎᑎᒍᑦ,
ᐱᖁᑎᒃᓴᓕᕆᓂᒃᑯᑦ ᐅᕝᕙᓘᓐᓃᑦ ᐃᓂᒃᓴᖃᕈᓐᓇᕐᓂᒃᑯᑦ
ᐅᕝᕙᓘᓐᓃ ᐃᖅᑲᓇᐃᔮᒃᓴᓕᕆᓂᒃᑯᑦ ᐊᒻᒪᓗ
ᐃᖅᑲᓇᐃᔭᖅᑐᓂᑦ ᐃᖅᑲᓇᐃᔭᕐᕕᒻᒦᑦᑐᓂᑦ.

ᐅᑯᐊ ᒪᕐᕉᒃ ᐆᑦᑑᑎᒋᔭᒃᓴᐅᕘᒃ:
• ᐊᕐᓇᖅ ᒪᒃᑯᑦᑐᖅ ᐃᖅᑲᓇᐃᔮᖅᑖᖅᑎᑕᐅᓐᖏᑉᐸᑦ

ᓇᔾᔨᓂᖓᓄᑦ (ᐱᓂᕐᓗᓐᓂᖅ ᐊᕐᓇᐅᓂᖓᓄᑦ ᐊᒻᒪᓗ
ᐊᕐᓇᐃᑦ/ᐊᖑᑏᑦ ᐱᔪᓐᓇᐅᑎᖏᓐᓄᑦ)

• ᑐᔪᕐᒥᕕᒃ ᐃᓯᖅᑎᑎᓐᖏᑉᐸᑦ ᐊᓈᓇᒋᔭᐅᔪᒥ ᒪᕐᕉᓐᓂᒃ
ᕿᑐᖓᓕᔭᕐᓗᓂ ᐊᑖᑕᓕᔭᓐᖏᑦᑐᓂᒃ
(ᐱᓂᕐᓗᓐᓂᐅᔪᖅ ᐃᓚᒌᓄᑦ ᐱᔪᓐᓇᐅᑎᓂᑦ).
ᑖᓐᓇ ᒪᓕᒐᖅ ᐅᖃᓯᖅᒪᕗᖅ
ᐱᓂᕐᓗ’ᖕᓂᖅᑕᖃᕆᐊᖃᖏᓂᖓᓂ ᓲᕐᓗ ᒪᑯᓇᓂ:

• ᐃᖅᑲᓇᐃᔮᒃᓴᖅᓯᐅᖅᑐᓂᑦ ᐊᒻᒪᓗ ᐃᖅᑲᓇᐃᔭᖅᑐᑦ
ᐃᖅᑲᓇᐃᔭᕐᕕᖏᓐᓂᑦ;

• ᐃᓚᒋᔭᐅᔾᔪᑎᑖᕈᒪᔪᓂᑦ ᐃᓚᒋᔭᐅᔾᔪᑎᖃᖅᑐᓂᓪᓘᓐᓃᑦ
ᐃᖅᑲᓇᐃᔭᕐᕕᒥᑕ ᑲᑐᔾᔨᖃᑎᒌᓂ;

• ᐱᖁᑎᓂᑦ ᐊᑐᐃᓐᓇᐅᔪᓂ ᐱᔪᒪᓂᒃᑯᑦ,
ᐱᔨᑦᓯᖅᑕᐅᔪᒪᔪᓪᓘᓐᓃᑦ,

ᐃᓂᒃᓴᐅᑎᑕᐅᔪᓂᑦ ᐅᕝᕙᓘᓐᓃ
ᑳᓐᑐᕌᓕᕆᓂᒃᑯᑦ ᑭᒃᑯᑐᐃᓐᓇᕐᓄᑦ
ᐊᑐᐃᓐᓇᐅᔪᓂ;

• ᐊᑐᖅᑐᐊᕐᓂᒃᑯᑦ ᐊᑐᖅᑐᐊᕋᓱᖕᓂᒃᑯᓪᓘᓐᓃ
ᓇᓕᐊᓐᓂᑐᐃᓐᓇᖅ ᐃᓪᓗᒥ ᐊᖏᕐᕋᕆᓂᐊᖅᑕᒥᓂᑦ
ᑮᓇᐅᔭᓕᐅᕐᕕᒃᓴᒥᓪᓘᓐᓃᑦ ᐃᓪᓗᒥᑦ; ᐊᒻᒪᓗ

• ᑭᖑᓪᓕᖅᐹᒥ, ᓴᕿᑎᑦᑎᓂᒃᑯᑦ ᐅᕝᕙᓘᓐᓃ
ᓴᕿᔮᖅᑎᑦᑎᓂᒃᑯ ᑐᓴᒐᒃᓴᓂᑦ ᑐᑭᓯᒋᐊᕈᑎᓂᑦ ᐊᒻᒪᓗ
ᑎᑎᖅᑲᓂᑦ ᐅᖃᓕᒫᒐᒃᓴᓂᑦ.
ᑖᓐᓇ ᒪᓕᒐᖅ ᓴᐳᔾᔨᓯᒪᕗᖅ ᐃᓄᖕᓂ

ᐊᔾᔨᒌᒃᑎᑕᐅᖏᓐᓂᕐᒥ ᐅᑯᑎᒎᓇᖅ ᐱᔾᔪᑎᐅᒋᑎᑕᐅᔪᓂᑦ
ᐅᕝᕙᓘᓐᓃ ᑖᔅᓱᒪ ᐃᓅᑉ ᐃᓕᖁᓯᐊᒍᑦ
ᓇᓗᓇᐃᖅᑕᐅᓯᒪᓂᖏᑦᑎᒍᑦ ᒪᓕᒐᕐᒥ. 17−ᖑᕗᑦ
ᐱᔾᔪᑎᐅᔪᓐᓇᖅᑐᑦ ᑲᑎᖅᓱᖅᓯᒪᔪᑦ ᐊᑖᓂ:
• ᓇᑭᓐᖓᔮᕐᓂᖓᓄᑦ, ᐅᕕᓂᖓᑕ ᐊᒥᐊᖓᓄᑦ,

ᑭᖑᕚᖏᑦ ᓇᑭᓐᖓᔮᓪᓚᑦᑖᖑᓂᖏᓐᓄᑦ, ᐊᖓᔪᖅᑳᖏᒃ
ᓇᑭᓐᖓᔮᕐᓂᖏᓐᓄᑦ, ᑲᓇᑕᒥ ᐅᕝᕙᓗ
ᓇᒥᒥᐅᑕᐅᓂᖓᓄᑦ, ᐊᒻᒪᓗ ᓇᒥ ᐃᓅᓂᕕᓂᖓᓄᑦ
ᓇᓗᓇᐃᖅᓯᔾᔪᑕᐅᓗᐊᖅᐳᑦ ᐃᓗᖅᑯᓯᑐᖃᖓᓂᑦ.

• ᐅᒃᐱᕐᓂᖓ
• ᐅᑭᐅᖏᑦ
• ᑎᒥᒥᒍᑦ ᐊᔪᕈᑎᖃᕐᓂᖓ
• ᐊᕐᓇᐅᓂᖓ ᐊᖑᑕᐅᓂᖓ, ᐊᒻᒪᓗ ᓇᓕᐊᓐᓂ

ᐊᐃᑉᐸᖃᓲᖑᓂᖓ
• ᑲᑎᑎᑕᐅᓯᒪᓂᖓ ᐊᒻᒪᓗ ᕿᑐᕐᖓᖃᕐᓂᖓ
• ᓇᔾᔨᓂᖓ (ᐃᓚᐅᓪᓗᓂ ᑎᒍᐊᕐᓂᖓ

ᐊᖑᑕᐅᒐᓗᐊᖅᐸᑦ ᐊᕐᓇᐅᑉᐸᓪᓘᓐᓃᑦ)
• ᐃᖅᑲᓇᐃᔭᕐᓂᒃᑯᑦ ᑮᓇᐅᔾᔭᒃᓴᑉᐸᑦ; ᐊᒻᒪᓗ
• ᐃᖅᑲᖅᑐᖅᑕᐅᓂᑰᑉᐸᑦ ᐲᖅᑕᐅᓯᒪᓕᖅᑐᓂ

ᑎᑎᖅᑲᒃᑯᑦ.
ᐸᕝᕕᓴᒋᐊᖃᓐᖏᓚᑦ ᑭᓇᑐᐃᓐᓇᕐᒥᑦ ᓇᒥᑐᐃᓐᓇᖅ.

ᐸᕝᕕᓴᖕᓂᐅᕗᖅ ᐃᒪᓐᓇ ᓲᕐᓗ “ᑐᓐᖓᓇᓐᖏᑦᑐᓂᑦ”
ᐅᖃᐅᓯᑎᒍᑦ ᐅᕝᕙᓘᓐᓃᑦ ᖃᓄᐃᓕᐅᕐᓗᖕᓂᒃᑯᑦ.

ᒪᓕᒐᖅ ᐱᒋᐊᖅᑎᑦᓯᔾᔪᑕᐅᓯᒪᖕᒪᑦ ᑭᓪᓕᓯᓂᐊᖅᑎᒃᑯᑦ
ᐊᐅᓚᑦᓯᓂᕆᕙᒐᐃᓐᓂᒃ ᐊᒻᒪᓗ ᐃᓱᒪᓕᐅᕈᑎᒋᕙᒐᐃᓐᓄᑦ
ᒪᓕᒋᐊᖃᕐᖢᑎᒃ ᒪᓕᒐᕐᒥ ᐅᖃᖅᑕᐅᓯᒪᔪᓂᒃ.
ᑭᓪᓕᓯᓂᐊᖅᑎᒃᑯᑦ ᑕᓪᓕᒪᐅᖕᒪᑕ ᐃᓄᐃᑦ (ᐅᕝᕙᓘᓐᓃᑦ
ᐃᓚᒋᔭᐅᖃᑎᒌᖕᒪᑕ) ᐊᑐᓂᓗ ᐅᑭᐅᓄᑦ 4-ᓄᑦ
ᑎᓕᔭᐅᓯᒪᓂᖃᖅᑑᑉᓗᑎᒃ. ᒫᔾᔨ 31, 2014-ᒥᑦ,
ᑭᓪᓕᓯᓂᐊᖅᑎᒃᑯᓐᓄᑦ ᐃᓚᒋᔭᐅᔪᑦ ᐅᑯᐊᖑᓚᐅᖅᐳᑦ
ᐹᓂ ᐋᒪᓐ (ᐃᒃᓯᕙᐅᑕᖅ) ᐋᓚᓐ ᕗᐄᒃᔅ (ᐃᒃᓯᕙᐅᑕᐅᑉ
ᑐᖏᓕᐊ) ᔨᐊᓯᑲ ᓛᑦ ᑖᒻᓴᓐ, ᐅᑲᓕᖅ ᑰᕐᓕ ᐊᒻᒪᓗ
ᒧᐊᕇᑦ ᑑᐅᕐᑎ.  .

ᑭᓲᕙ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ?
ᑕᐃᔭᐅᓂᖓ “ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ”
(ᑐᕋᐃᐱᐅᓄᓪ ᖃᓪᓗᓈᑎᑐᑦ) ᑕᐃᒪᓐᖓᑐᖃᖅ
ᑐᑭᖃᖅᐳᖅ “ᐃᖅᑲᖅᑐᐃᔨ” ᐅᕝᕙᓘᓐᓃᑦ
“ᓂᐊᖁᕆᔭᐅᔪᖅ ᓄᓇᖅᑲᑎᒌᓄᑦ”. ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᓇᑕᒥ
ᑭᓇᑐᐃᓐᓇᐅᒍᓐᓇᖅᐳᖅ ᐅᕝᕙᓗᓐᓃᑦ ᐃᓄᒋᐊᒃᑐᑦ
ᐅᕝᕙᓘᓐᓃᑦ ᓴᕿᑕᐅᓯᒪᔪᑦ ᐱᖁᔭᖅᑎᒍᑦ
ᐊᐅᓚᑦᑎᔾᔪᑎᐅᓂᐊᕐᓗᓂ ᒪᓕᒐᕐᓂ ᐱᔪᓐᓇᐅᑎᑎᒍᑦ
ᐱᓕᕆᐊᕆᔭᐅᔪᓐᓇᖅᑐᓂ ᐱᖁᔭᓕᕆᔨᓂᑦ ᐅᑯᓇᓂ
“ᒐᕙᒪᐅᔪᓄᑦ”.

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᓴᖅᑭᑕᐅᓯᒪᕗᑦ ᐱᖁᔭᖅᑎᒍᑦ
ᐱᔪᓐᓇᐅᑎᑖᖅᑐᑎᓪᓗ “ᓴᓐᖏᓂᑦ ᓱᒋᐊᕈᓐᓇᕐᓂᕐᒧᑦ”
ᐱᖁᔭᑎᒍᑦ. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ ᐱᔪᓐᓇᐅᑎᖏᑦ ᐊᒻᒪᓗ
ᓴᓐᖏᓂᖃᕐᓂᖏᑦ ᓇᓗᓇᐃᖅᑕᐅᓯᒪᕗᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦᑕ ᒪᓕᒐᖓᓂ. 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᐊᔾᔨᒋᓐᖏᓚᖏᑦ “ᑲᑎᒪᔨᐅᔪᓂᑦ” ᐅᕝᕙᓗ “ᓱᕝᕕᐅᔪᓂᑦ”
ᓴᖅᑭᑕᐅᓯᒪᔪᓂᑦ ᒪᓕᒐᒃᑯᑦ ᐱᓪᓗᒍ
“ᐃᖅᑲᖅᑐᐃᔪᓐᓇᕐᓂᖏᓐᓄᑦ”. ᐃᖅᑲᖅᑐᐃᔨᐅᓂᖅ
ᑐᑭᖃᖅᐳᖅ “ᐃᖅᑲᖅᑐᐃᔪᓐᓇᕐᓗᓂ” ᐅᕝᕙᓗ
“ᐃᓱᒪᓕᐅᕈᓐᓇᕐᓗᓂ”. ᐃᖅᑲᖅᑐᐃᔪᓐᓇᕐᓂᖅ ᑐᑭᖃᕆᕗᖅ
ᐃᓱᒪᓕᐅᕆᐊᖃᕐᒪᑕ ᐊᑐᕐᓗᑎᒃ ᐋᖅᑭᒃᓯᒪᔪᒃᑯᑦ ᓲᕐᓗ
ᒪᓕᓪᓗᑎᒃ ᐃᓚᖏᓐᓂᑦ ᐃᖅᑲᖅᑐᐃᕕᒻᒥ ᐊᑐᐊᒐᕐᓂᑦ
ᐊᒻᒪᓗ ᒪᓕᒐᕐᓂᑦ ᐃᓚᓕᐅᑎᓪᓗᒋᑦ ᒪᓕᒐᐃᑦ
ᐃᖅᑲᖅᑐᐃᕕᒻᒥ ᐊᑐᖅᑕᐅᕙᑦᑐᑦ.

ᐱᔾᔪᑎᒋᓪᓗᒍ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ
ᐃᓚᓕᐅᑎᒻᒪᑕ “ᑲᓇᑕᒥ ᒪᓕᒐᕐᔪᐊᕐᒧᑦ”, ᒪᓕᒐᐃᑦ
ᓴᐳᔾᔨᔪᑦ ᐊᒻᒪᓗ ᐊᑐᓕᖅᑎᑦᑎᔾᔪᑕᐅᔪᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂ ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪᓗ
ᐅᑭᐅᖅᑕᖅᑐᒥ ᑕᐃᔭᐅᕗᖅ “ᐃᖅᑲᖅᑐᐃᔨᑎᑑᖓᔪᖅ”
ᒪᓕᒐᖅ. 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᒡᓕᓯᓂᐊᖅᑎᑦ2

ᒧᐊᕇᓐ ᑑᐅᕐᑎ ᒥᔅ ᑑᐅᕐᑎ ᓄᓇᓕᐅᔪᒥ ᐱᓕᕆᐊᓄᑦ ᑭᕙᓪᓕᕐᒥ
ᐋᖅᑭᒃᓱᐃᔨᒋᔭᐅᕗᖅ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᓐᓄᑦ. ᐃᓐᓇᐃᑦ
ᐃᓕᓐᓂᐊᖅᑎᑕᐅᕙᖕᓂᖏᓄᑦ ᖁᑦᓯᖕᓂᖅᐸᐅᔪᒥᒃ ᐃᓕᓐᓂᐊᕌᓂᒍᑎᖃᖅᓯᒪᕗᑦ
ᐊᒻᒪᓗ ᐃᓐᓇᐃᑦ ᐃᓕᓐᓂᐊᖅᑎᑕᐅ ᕙᖕᓂᖏᓄᑦ ᐊᒥᓱᓂᒃ ᐅᑭᐅᓂᒃ
ᐱᓕᕆᐊᖃᖅᓯᒪᓕᕐᖢᓂ ᑕᐃᒪᖖᒐᓂᑦ ᐅᑭᐅᖅᑕᖅᑐᒧᑦ ᑎᑭᓚᐅᖅᓯᒪᒐᒥ 1983-
ᖑᑎᓪᓗᒍ. ᒧᐊᕇᓐ ᐃᖅᑲᖅᑐᐃᔨᕋᓛᖑᓚᐅᕐᐳᖅ ᕿᑭᖅᑖᓘᑉ ᐊᕕᒃᑐᖅᓯᒪᓂᖓᓂ
ᐊᒻᒪᓗ ᐊᓪᓚᕝᕕᖕᒥ ᐃᓱᒪᑕᕆᔭᐅᓚᐅᖅᖢᓂ ᖁᓪᓖᑦ ᓄᓇᕗᒻᒥ ᐊᕐᓇᐃᑦ
ᑎᒥᖁᑎᖏᓐᓄᑦ. ᐱᓕᕆᐊᖃᐃᓐᓇᖃᑦᑕᖅᓯᒪᕗᖅ ᐊᕐᓇᐃᑦ, ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖃᕐᓂᖏᓄᑦ, ᑎᒥᒥᒃᑎᒍᑦ ᐃᓱᒪᒥᒃᑎᒍᓪᓘᓐᓃᑦ ᐊᔪᓕᕈᑎᖃᖅᓯᒪᔪᓄᑦ
ᐊᒻᒪᓗ ᑭᒃᑯᓕᒫᑦ ᒪᑭᑕᑦᓯᐊᕈᖕᓇᖅᑎᑕᐅ ᓂᓕᕆᓂᖏᓄᑦ ᑲᑎᒪᔨᕋᓛᕆᔭᐅᔪᓂ
ᑭᒃᑯᑐᐃᓐᓇᐃᑦ ᐱᓕᕆᐊᖃᖅᑎᖏᑕ ᐃᑲᔪᖅᑎᒌᒃᑐᒃᑯᓐᓂ ᑲᓇᑕᒥ. ᐊᒥᓱᓄᑦ
ᐅᑭᐅᓄᑦ ᓄᓇᕗᒻᒥᐅᑕᐅ ᓯᒪᓕᖅᖢᓂ, ᓄᓇᓕᖃᖅᓯᒪᕗᖅ ᑭᒻᒥᕈᕐᒥ, ᐃᒃᐱᐊᕐᔪᖕᓂ,
ᓇᓂᓯᕕᖕᒥ, ᐃᖃᓗᖕᓂ, ᐃᒡᓗᓕᖕᒥ ᐊᒻᒪᓗ ᑲᖏᖅᖠᓂᕐᒥ. ᒧᐊᕇᑦ
ᐃᓚᒋᔭᐅᖃᑕᐅᓚᐅᕆᕗᖅ ᑐᑭᒧᐊᒃᑎᑦᓯᔨᐅᑉᓗᑎᒃ ᑲᑎᒪᔨᕋᓛᖑᔪᓄᑦ
ᐱᒋᐊᖅᑎᑦᓯᕙᓪᓕᐊᑎᓪᓗᒋᑦ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᒪᓕᒐᖁᑎᐅᔪᒥᒃ. 

ᐊᑦᑐᐃᓂᖃᕐᓂᐅᔪᖅ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᒧᑦ
ᒪᓕᒐᖅ “ᐃᖅᑲᖅᑐᐃᕕᑎᑑᖓᑎᓪᓗᒍ” ᐱᒻᒪᕆᐅᑎᑕᐅᕗᖅ
ᒪᓕᒐᐅᓪᓗᓂ, ᒪᓕᒐᖅ ᐋᖅᑮᖏᐊᖅᑎᐅᔪᒫᕐᓂᐊᖅᑐᓂ
(ᒪᓕᒐᖅ ᐋᖅᑭᒃᓯᒍᑕᐅᒐᓱᒃᐳᖅ ᐱᑦᑎᐊᓐᖏᔾᔪᑎᓂ
ᐊᓄᓪᓚᖅᓯᓐᖏᖔᕐᓗᒋᑦ) ᐊᒻᒪᓗ ᒪᓕᒐᐅᔪᖅ
ᐃᓱᒪᖅᓲᑕᐅᔪᓐᓇᑦᑎᐊᕐᓗᓂ ᐱᓇᓱᐊᕐᓂᖏᓐᓂᑦ
ᐱᓕᕆᔾᔪᑕᐅᖁᓪᓗᒍ ᓲᕐᓗ ᐱᔾᔪᑕᐅᔪᓂᑦ
ᐋᖅᑭᑦᑕᐅᓯᒪᔪᓂᑦ ᓯᕗᕐᖓᒍᑦ ᑭᒃᑯᑐᐃᓐᓇᕐᓄᑦ
ᐱᔪᓐᓇᐅᑎᓄᑦ ᐅᕗᖓᖔ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓂᑦ. ᑐᑭᖃᕆᕗᕐᑕᐅᖅ ᖃᓄᐃᓕᐅᕈᑎᐅ -
ᕙᒃᑐᓄᑦ ᑕᒪᐃᓐᓂᐸᓗᒃ ᑖᓐᓇ ᒪᓕᒐᖅ ᓯᕗᓪᓕᐅᑎ -
ᑕᐅᓂᖅᓴᐅᓂᐊᖅᑐᖅ ᐊᓯᖏᓐᓂᑦ ᓄᓇᕗᒻᒥ ᒪᓕᒐᕐᓂᑦ.

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐊᓯᐊᒎᓐᖏᓪᓗᑎᒃ
ᐱᓕᕆᔨᐅᕗᖅ ᐊᓯᖏᑎᑑᓐᖏᑦᑐᖅ ᐊᓯᖏᓐᓂ
ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᓂᑦ
ᑲᒥᓴᓇᖃᖔᖅᑐᓂᑦ. ᐊᓯᒃᑲᓐᓂᖏᑦ ᐊᑐᐃᓐᓇᐅᑎᑦᑎ -
ᔪᑐᐊᓂᑦ ᐋᓐᑎᐅᕆᔪ ᐊᒻᒪᓗ ᐳᕆᑎᔅ ᑲᓚᒻᐱᐊ.
ᐊᓯᐊᒎᓐᖏᓪᓗᑎᒃ ᐊᑐᖅᑐᑦ ᑐᑭᖃᖅᐳᖅ ᓇᒻᒥᓂᖅ
ᐃᓱᒪᓕᐅᕈᓐᓇᕐᓂᕐᒥᑦ ᐱᓕᕆᐊᕆᑎᑕᐅᔪᓄᑦ.
ᐃᖅᑲᓇᐃᔭᖅᑏᑦ ᓴᖅᑮᖃᑦᑕᕆᐊᖃᖅᐳᑦ ᑐᑭᓯᒋᐊᕈᑎᓂᒃ
ᑕᖅᑲᒃᑯᓄᖓ ᖃᓄᐃᓕᐅᖅᐸᒻᒪᖔᑕ ᐊᒻᒪᓗ
ᐃᑲᔪᖃᑦᑕᕐᓗᑎᒃ ᑐᒃᓯᕋᐅᑎᓕᐅᖅᑐᓂᑦ ᖃᐅᔨᒃᑲᐃᔾᔪᑎᓂᒃ
ᑎᑎᕋᖅᑎᓪᓗᒋᑦ. “ᖃᐅᔨᒃᑲᐃᔾᔪᑏᑦ” ᑎᑎᖅᑲᐅᔪᑦ
ᑐᒃᓯᕋᐅᑎᓕᐅᖅᑐᒧᑦ ᐅᖃᖅᓯᒪᔪᓂᒃ ᖃᓄᐃᓕ -
ᐅᖅᑐᖃᕐᓂᕐᒪᖔᖅ ᑐᓂᔭᐅᓪᓗᑎᒃ ᐱᓕᕆᐊᖑᓕᑲᐅ -
ᑎᒋᒐᔭᖅᑐᖅ ᒪᓕᒐᓕᕆᓂᒃᑯᑦ ᐅᑯᓄᖓ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᐃᓱᒪᓕᐅᕆᔨᐅᕗᑦ ᖃᓄᐃᓕᐅᕐᓂᐅᔪᓕᒫᓄᑦ
ᐃᓗᐊᒍᑦ ᐊᖏᕈᑎᐅᑉ. ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᐅᖃᑕᐅᔪᑦ ᐊᑦᑕᑎᖃᕆ -
ᐊᖃᓐᖏᓚᑦ ᑎᒃᑯᐊᖅᑎᖏᓐᓂᑦ (ᓄᓇᕗᑦ ᒐᕙᒪᒃᑯᑦ)
ᐊᒻᒪᓗ ᐃᓚᐃᓐᓈᕆᐊᖃᓐᖏᓚᑦ (ᐃᓚᖏᓐᓂᑦ
ᐱᓂᖅᓴᐅᓗᑎᒃ) ᐱᓕᕆᐊᖑᓂᓕᒫᖓᒍᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ.

ᖃᓄᐃᒋᐊᕈᓐᓇᖅᐳᖓ ᐱᔪᓐᓇᐅᑎᒃᑲ
ᐱᓂᕐᓗᒃᑕᐅᓱᒋᒍᒃᑭᑦ?
ᑭᓇᑐᐃᓐᓇᖅ ᐅᖃᕆᐊᖃᖅᐳᖅ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐊᓪᓚᕝᕕᒻᒪᕆᖃᖅᑐᑦ ᓴᓪᓕᓂ ᑐᑭᓯᒋᐊᕈᒪᒍᑎᒃ ᐊᒻᒪᓗ
ᑐᒃᓯᕋᐅᑎᓕᐅᕈᒪᒍᑎᒃ. 

ᑭᐅᓗᑎ ᐊᖏᕈᕕᑦ ᐊᑖᓂ ᐊᐱᖅᑯᑕᐅᔪᓄᑦ
ᐃᓱᒪᒃᓴᖅᓯᐅᕈᓐᓇᖅᐳᑎᑦ ᐊᑲᖅᓴᓐᖏᓐᓂᕋᕐᓗᑎᑦ
ᑎᑎᖃᑎᒍ:
• ᐱᓂᕐᓗᑦᑐᒥᓂᐅᕚ ᒪᕐᕉᒃ ᐊᕐᕌᒎᒃ ᐃᓗᐊᓂ?

(ᐅᖓᑖᓅᕈᓐᓇᕆᓪᓗᓂ ᐃᓱᒪᒃᓴᖅᓯᐅᕈᑕᐅᓚᐅᕐᓗᓂ)
• ᐱᓂᕐᓗᓐᓂᖅᐹᑦ ᓄᓇᕗᑦ ᐃᓗᐊᓂ?
• ᐱᓂᕐᓗᓐᓂᖅᐹᑦ ᐊᓯᐊᒍᑦ ᑮᓇᐅᔭᒃᑯᕕᐅᑉ,

ᖃᖓᑕᓲᒃᑯᕕᐅᑉ, ᐸᓖᓯᒃᑯᑦ, ᒐᕙᒪᑐᖃᒃᑯᓐᓂ ᓲᕐᓗ
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ,
ᐃᓄᓕᕆᔨᑐᖃᒃᑯᓐᓂᑦ?

• ᐋᒡᒑᖅᑕᐅᓃᑦ ᐃᑲᔪᖅᑕᐅᒍᑎᒃᓴᒥᑦ ᐅᕝᕙᓘᓐᓃ
ᐅᑯᓄᖓ ᐅᖁᒪᐃᒃᓴᕈᑎᓕᐅᓚᐅᖅᐸ, ᐊᑐᕋᒃᓴᐅᓚᐅᖅᐸ

ᐅᕝᕙᓗᓐᓃ ᐱᐅᓐᖏᓕᒍᑕᐅᓚᐅᖅᐸ ᐃᓚᖓᓄᑦ
ᐃᓘᓐᓇᖏᓐᓄᓪᓘᓐᓃᑦ 17−ᓄᑦ ᖁᓛᓂ
ᑎᑎᕋᖅᓯᒪᔪᓄᑦ?
ᑭᓇᑐᐃᓐᓇᖅ ᐃᑲᔪᖅᑕᐅᔪᒪᒋᐊᖃᖅᐳᖅ

ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐊᒻᒪᓗ ᑭᒡᒐᖅᑐᖅᑎᑖᕐᓗᓂ
ᐃᖅᑲᖅᑐᐃᕕᒻᒥ ᐃᑲᔪᖅᑎᒥᑦ ᓄᓇᕗᒻᒥ ᒪᓕᒐᓕᕆᔨᓕᒃᑯᑦ
ᑲᑎᒪᔨᖏᑎᒍᑦ.

ᖃᓄᖅ ᐅᖃᐅᓯᕆᒍᓐᓇᖅᐸᕋ
ᐱᓂᕐᓗᓐᓂᕋᖅᑕᕋ?
ᑐᓴᖅᑎᑦᓯᔾᔪᑎᓂᒃ ᑕᑕᑎᕆᐊᓕᖕᓂ ᐱᓯᒪᓕᕐᓗᑎᑦ
ᑎᑎᕋᕐᕕᒋᓇᔭᖅᑕᕐᓂᒃ ᐊᐱᖅᑯᑕᐅᓯᒪᔪᓂᒃ ᐃᓗᐊᓂ.
ᑕᑕᑎᕆᐊᓖᑦ ᑖᑉᑯᐊ ᐊᑐᐃᓐᓇᑎᑕᐅᕗᑦ
ᑐᒃᓯᕋᖅᑕᐅᑐᐊᕈᑎᒃ ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓᓐᓂᑦ,
ᑐᓴᖅᑎᑦᓯᔾᔪᑎᑦ ᐋᖅᑭᒃᓱᖅᑕᐅᓯᒪᕗᑦ ᑕᑕᑎᕆ -
ᐊᖃᖅᑑᑉᓗᒋᑦ ᐅᕝᕙᓘᓐᓃᑦ ᑐᒃᓯᕋᐅᑎᓕᐊᖑᓯᒪᑉᓗᑎᒃ
ᑕᑕᑎᖅᑕᐅᓂᐊᕐᓗᑎᒃ ᐃᓄᖕᒥᑦ ᑕᐃᑉᓱᒪᖖᒐᑦ
ᐊᑭᕋᖅᑐᒐᐅᓯᒪᓂᖃᖅᑐᒥᑦ ᓈᒻᒪᖖᒋᑦᑐᒃᑯᑦ. ᑖᒻᓇ ᐃᓄᒃ
ᑕᐃᔭᐅᕙᒃᑐᖅ ᑐᒃᓯᕋᐅᑎᖃᖅᑎᒥᒃ. ᑕᑕᑎᕆᐊᓖᑦ
ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᕐᓂᒃᑯᑦ
ᐱᔭᕇᖅᑕᐅᓯᒪᓕᖅᐸᒃᑐᑦ. ᐊᐅᓪᓚᖅᑎᑕᐅᔪᖕᓇᖅᐳᑦ
ᑎᑎᖅᑲᓂᐊᕐᕕᒃᑎᒍᑦ, ᓱᑲᔪᒃᑰᕈᑎᑎᒍᑦ, ᐅᕝᕙᓘᓐᓃᑦ
ᖃᕆᑕᐅᔭᑎᒍᑦ ᐊᓪᓚᕝᕕᖕᒧᑦ ᐋᖅᑭᒃᓱᖅᑕᐅᓯᒪᓂᖃᕐᓗᑎᒃ
ᓇᓕᑐᐃᓐᓇᖏᑎᒍᑦ ᐅᖃᐅᓯᖅᑎᒍᑦ ᑐᕌᖅᑎᑕᐅᓯᒪᓗᑎᒃ
ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓᓂ ᐃᓱᒪᑕᐅᔪᒧᑦ. ᐃᓚᖏᑦ
ᒪᑯᐊ ᑐᓴᖅᑎᑦᓯᔾᔪᑎᓂ ᐊᐱᖅᑯᑕᐅᕙᒃᐳᑦ:
• ᑭᓇᒧᑦ ᑕᐃᒪᐃᑕᐅᓚᐅᖅᐱᑦ?
• ᓱᔪᖃᓚᐅᖅᐸ?
• ᓱᓕ ᑕᐃᒪᐃᖃᑦᑕᖅᐹ?
• ᑭᓇᓗ ᖃᐅᔨᒪᕙ ᐊᒻᒪ ᑭᒃᑯᑦ ᑕᑯᓐᓂᖅᐸᑦ?
• ᖃᓄᖅ ᐊᑦᑐᖅᑕᐅᓂᖃᓚᐅᖅᐱᑦ?
• ᖃᓄᖅ ᐋᖅᑭᔾᔪᑕᐅᔪᓐᓇᖅᐸ?

ᖃᐅᔨᒃᑲᐃᔪᓐᓇᕆᕗᑦ ᓇᒻᒥᓂᖅ ᐅᖃᕐᓗᑎᒃ. ᐊᒻᒪᓗ
ᖃᐅᔨᒃᑲᐃᔾᔪᔾᔭᐅᔪᓐᓇᕆᕗᖅ ᑐᒃᓯᕋᐅᑎᓕᐅᖅᑐᖅ
ᐊᖏᕈᑎᖃᖅᑳᓚᐅᕐᓗᑎᒃ ᖃᓄᐃᒃᓴᖏᒃᑯᑎᒃ. ᑎᑎᖅᑲᓂᒃ
ᐃᑲᔫᑎᐅᔪᓂᑦ ᖃᐅᔨᒃᑲᐃᔾᔪᑎᒧᑦ ᐃᓚᓕᐅᔾᔨ ᔪᓐᓇᑦᑎ -
ᐊᖅᐳᓯ. ᓱᓕᒃᑲᓐᓂᖅ: ᐊᔪᕐᓇᓐᖏᑐᐊᖅᐸᑦ ᐃᑲᔪᖅᑎᒥᑦ
ᐃᖅᑲᖅᑐᐃᕕᒃᑯᓐᓂᑦ ᑭᒡᒐᖅᑐᖅᑎᑖᖁᔨᕗᒍᑦ. ᐊᓯᖏᓐᓄᑦ
ᐃᓄᓐᓄᑦ ᐃᓚᓐᓄᓪᓘᓐᓃᑦ ᓄᓇᓕᒻᒥᐅᒧᓪᓗ
ᐃᑲᔪᖅᐅᔪᓐᓇᖅᐳᑎᑦ ᐅᕙᒍᑦ ᐊᓪᓚᕝᕕᖓᓄᑦ
ᐅᖃᕈᒪᑎᓪᓗᑎᑦ. 

ᑕᐃᒻᓇ ᐃᓄᒃ(ᐃᑦ) ᐅᕝᕙᓘᓐᓃᒃ ᑲᑐᔾᔨᖃᑎᒋᔭᐅᔪᑦ
(ᔪᐃᑦ) ᑕᐃᔭᐅᔪᑦ ᑐᓴᖅᑎᑦᓯᓯᒪᓕᕈᑎᓂ
ᐸᓯᔭᒃᓴᖖᒍᖅᑎᑕᐅᓯᒪᑉᓗᑎᒃ ᐊᑭᕋᖅᑐᐃᓯᒪᓂᖏᓄᑦ
ᑭᐅᔪᒃᓴᐅᑎᑕᐅᔪᒥᒃ. ᑕᒪᕐᒥᒃ ᐃᓄᐃᑦ
ᐊᒻᒪᓗ/ᐅᕝᕙᓘᓐᓃᑦ ᑲᑐᔾᔨᖃᑎᒌᒋᔭᐅᔪᑦ
ᑎᑎᕋᖅᑕᐅᓯᒪᔪᑦ ᑕᒪᒃᑭᖕᓂ ᑐᓴᖅᑎᑦᓯᓯᒪᓕᕈᑎᓂ ᐊᒻᒪᓗ
ᑭᐅᔾᔪᑎᓂ ᑕᐃᔭᐅᕙᒃᑎᓪᓗᒋᑦ ᐱᓕᕆᐊᖃᖅᑎᐅᔪᓂᒃ.  

ᐋᓚᓐ ᕗᐄᒃᔅ ᐃᓅᓚᐅᕐᓯᒪᔪᖅ, ᐱᕈᖅᓴᖅᖢᓂᓗ ᐊᒻᒪ ᐃᓕᓐᓂ -
ᐊᖅᓯᒪᓪᓗᓂ ᓅᕙ ᓯᑰᓯᐊᒥ. ᐃᓕᓐᓂᐊᕐᑕᒥᓂ ᐊᓂᒍᐃᓚᐅᕐᓯᒪᔪᖅ
ᐅᕙᓐᖓ NSCC ᓇᓗᓇᐃᒃᑯᑎᑖᖅᖢᓂ ᐃᓄᓕᕆᓂᕐᒧᑦ. ᓄᕙ
ᓯᑰᓯᐊᒥ, ᐃᖃᖅᑐᐃᔨᕋᓛᖑᓚᐅᕐᓯᒪᔪᖅ ᐊᕐᕌᒍᓂ ᐃᓚᕙᓐᓂᑦ
(11), ᐱᕋᔭᖕᓂᑯᓂᒡᓗ ᐱᓕᕆᐊᖃᖅᖢᓂ, ᓱᕈᓯᕐᓂ ᓴᐳᔾᔨᔨᓂ
ᐱᓕᕆᔨᐅᓪᓗᓂ ᐊᒻᒪᓗ ᐋᔩᖅᑎᐅᖃᑕᖅᓯᒪᓪᓗᓂ ᐃᖃᓇᐃᔭᖅᑏ
ᓇᐅᑦᑎᐅᒃᑯᒫᓕᕆᔨᖏᓐᓄᑦ ᑲᑎᒪᔨᓂᑦ. ᐋᓚᓐ ᐅᑭᐅᕐᑕᖅᑐᕐᒦ -
ᓕᕐᑐᖅ ᐊᕐᕌᒍᓂ ᐱᖓᓱᓂ ᓄᓇᓕᖕᓂᓪᓗ ᐃᓚᐅᖃᑦᑕᒻᒪᕆᒃᖢᓂ.
ᐃᖃᓗᖕᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᒃᓯᕙᐅᑕᒧᑦ
ᑐᒡᓕᕆᔭᐅᔪᖅ.



ᑭᓱᓕᕆᔨᐅᕙ “ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᓴᐳᓐᓂᐊᖅᑎ”?
ᐊᓪᓚᕝᕕᖓᓐᓄᐊᕈᕕᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᑭᓪᓕᓯᓂᐊᖅᑎᒃᑯᓐᓄᑦ ᓯᕗᓪᓕᖅᐹᖅ
ᐅᖃᖃᑎᒋᓇᔭᖅᑕᒃᓴᕆᕙᐃᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᓴᐳᓐᓂᐊᖅᑎ. ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᓴᐳᓐᓂᐊᖅᑏᑦ ᐃᑲᔪᖅᑎᐅᕙᖕᒪᑕ
ᑐᑭᓯᐅᒪᓕᖅᑎᑦᓯᒋᐊᒥᒃ ᐱᓕᕆᓐᓂᓯᐅᕙᒃᑐᓂᒃ
ᒪᓕᒃᑕᐅᔭᕆᐊᓕᖁᑎᖏᓂᒃᓗ ᐅᖃᖅᑕᐅᓯᒪᑉᓗᑎᒃ
ᒪᓕᒐᕐᒥ, ᖃᓄᖅ ᖃᐅᔨᒃᑲᐃᔾᔪᑎᓕᐅᕈᓐᓇᕐᒪᖔᖅᐲᑦ
ᐊᒻᒪᓗ ᐅᖃᐅᔾᔨᒋᐊᕈᑎᐅᓇᔭᖅᑐᓂᒃ ᐊᓯᖏᓄᑦ
ᓴᓇᕝᕕᐅᔪᓄᑦ ᑕᐃᒪᐃᒋᐊᖃᕐᓂᕈᓂ. ᑲᒪᔪᓐᓇᕆᕗᑦ
ᐱᑐᐃᓐᓇᐅᖖᒋᑦᑐᒃᑯᑦ ᑐᒃᓯᕋᐅᑎᓕᐅᖅᑐᖅ
ᐃᑲᔪᖅᑕᐅᔪᒪᒃᐸᑦ, ᓲᕐᓗ ᑐᓵᔨᖃᕆᐊᖃᕐᓂᖅᐸᑦ.
ᐅᖃᖅᑕᐅᓕᒫᖑᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᓴᐳᓐᓂᐊᖅᑎᒧᑦ ᐊᓪᓚᕝᕕᖕᒥᓗ ᐊᐅᓚᑦᓯᔨᐅᔪᒧᑦ
ᑲᖖᒍᓇᖅᑑᑎᑕᐅᕙᒃᑐᑦ ᐊᓯᖏᓄᑦ ᑐᓴᖅᑕᐅᒋᐊᖃᕋᑎᒃ. 

ᖃᓅᓕᕋᔭᖅᐸ ᖃᐅᔨᒃᑲᐃᔾᔪᑎᒥᑦ
ᑐᓂᓯᒍᒪ?
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ ᐊᐅᓚᑦᑎᔩᑦ
ᑐᑭᒧᐊᖅᑎᖓ ᕿᒥᕐᕈᒐᔭᖅᐳᖅ ᑐᑭᓯᒋᐊᕈᑏᑦ
ᑐᒃᓯᕋᖅᑕᐅᔪᑦ ᐃᓚᓕᐅᔾᔭᐅᑦᑎᐊᕋᓗᐊᕐᒪᖔᑕ ᓲᕐᓗ:
• ᐅᖄᓚᐅᑎᖓ ᑐᕌᕈᑎᖓᓗ ᑐᒃᓯᕋᐅᑎᓕᐅᖅᑑᑉ ᐊᒻᒪᓗ

ᐸᓯᔭᒃᓴᐅᔫᑉ ᑐᓂᔭᐅᓗᑎᒃ
• ᑎᑎᖅᑲᖅ ᐊᑎᓕᐅᖅᑕᐅᓯᒪᓗᓂ
• ᐱᓂᕐᓗᒃᑕᐅᓂᕐᒧ ᐱᔾᔪᑎᐅᔪᑦ ᓇᓗᓇᐃᕐᓗᒋᑦ; ᐊᒻᒪ
• ᓇᓗᓇᐃᖅᓱᖅᓯᒪᑦᑎᐊᕐᓗᑎᒃ ᖃᓄᐃᑦᑐᖃᕐᓂᖓᓄᑦ

ᐱᒋᐊᕐᓂᖓᓂ ᐃᓱᐊᓄᑦ.
ᖃᐅᔨᒃᑲᐃᔾᔪᑎᒧᑦ ᑕᕐᕋᓕᐅᕐᓯᒪᔪᒥᑦ ᑐᔪᐃᒐᔭᖅᐳᑦ

ᑕᐃᒃᓱᒧᖓ ᑕᐃᒃᑯᓄᖓᓘᓐᓃᑦ ᑲᑐᔾᔨᖃᑎᒌᓄᑦ
ᐸᓯᔭᒃᓴᐅᔪᒧᑦ ᑎᑎᖅᓯᒪᔪᒥᑦ ᖃᐅᔨᒃᑲᐃᔾᔪᒻᒥᑦ.
ᐸᓯᔭᒃᓴᐅᔪᖅ ᐱᔪᓐᓇᐅᑎᖃᖅᐳᖅ ᑭᐅᔾᔪᑎᖃᕈᓐᓇᕐᓗᓂ
ᖃᐅᔨᒃᑲᐃᔾᔪᒻᒧᑦ. ᐸᓯᔭᒃᓴᐅᔪᖅ ᑭᐅᔾᔪᑎᒥᓐᓂᒃ
ᖃᐅᔨᒃᑲᐃᔾᔪᒻᒧᑦ ᑐᓂᓯᒋᐊᖃᖅᐅᖅ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑕ ᐊᓪᓚᕝᕕᖓᓄᑦ. ᐸᓯᔭᒃᓴᐅᔪᖅ ᐱᕕᒃᓴᖃᖅᐳᖅ
ᐅᓪᓗᕐᓂᑦ 60−ᓂᑦ ᑭᐅᕕᒃᓴᖃᕐᓗᓂ. ᑭᐅᔾᔪᑎᖓ
ᐱᔭᐅᑉᐸᑦ ᑐᓂᔭᐅᒐᔭᕆᓪᓗᓂ ᑐᒃᓯᕋᐅᑎᓕᐅᖅᑐᒧᑦ.

ᖃᐅᔨᒃᑲᐃᔾᔪᑎ ᐊᒻᒪᓗ ᑭᐅᔾᔪᑎ ᕿᒥᕐᕈᔭᐅᓲᖑᕗᖅ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ − ᐃᓚᖓ 4
ᕿᒥᕐᕈᓂᐅᔪᓂᑦ − ᐃᓱᒪᓕᐅᕐᓂᐊᖅᑐᒧᑦ
ᑲᔪᓯᑎᑕᐅᔪᒃᓴᐅᒻᒪᖔᖅ ᐃᖅᑲᖅᑐᐃᕕᒻᒧᑦ ᐅᕝᕙᓘᓐᓃᑦ
ᖁᔭᓈᖅᑕᐅᓂᐊᕐᒪᖔᖅ ᖃᐅᔨᒃᑲᐃᔾᔪᑎ ᐊᑐᕐᓗᑎᒃ
ᐊᑐᐊᒐᕐᓂᑦ ᑎᑎᕋᖅᓯᒪᔪᓂᑦ ᐃᓚᖏᓐᓂᑦ 23 ᐊᒻᒪᓗ 24
ᒪᓕᒐᕐᒥ. ᑭᒡᓕᓯᓂᐊᖅᑎᒃᑯ ᑕᒪᑐᒥᖓ ᐃᓱᒐᒍᑎᖃᕋᔭᖅᑐᑦ
ᐃᒪᓐᐃᒐᔭᕆᐊᒃᓴᕐᒥᑦ:
• ᖃᓄᐃᑦᑐᒥᓂᐅᑉᐸᑕ ᒪᕐᕉᒃ ᐊᕐᕌᒎᒃ ᐃᓗᐊᓂ;
• ᖃᓄᐃᒍᑕᒥᓂᖅ ᐱᓕᕆᐊᖑᔪᒃᓴᐅᒻᒪᖔᖅ ᐊᓯᐊᒍᑦ

ᒪᓕᒐᒃᑯᑦ;
• ᖃᓄᐃᒍᑕᒥᓂᖅ ᒥᑭᔪᒻᒪᕆᐅᒻᒪᖔᖅ,

ᑐᑭᓯᓇᓐᖏᒻᒪᖔᖅ, ᑎᑦᑎᓇᕐᒪᖔᖅ ᐊᒻᒪᓗ
ᒥᒃᓯᖃᓐᖏᒻᒪᖔᑕ ᑐᑭᖏᑦ;

• ᖃᓄᐃᒍᑕᐅᔪᖅ ᐊᑐᖅᑕᐅᒋᐊᖃᓐᖏᑦᑐᓃᑉᐸᑦ;
• ᖃᐅᔨᔾᔪᑎᓂᒃ ᑕᑯᔭᐅᔪᓐᓇᖅᑐᓂᒃ ᐱᓂᕐᓗᒍᑕᐅᔪᒧᑦ

ᐱᑕᖃᕋᓗᐊᕐᒪᖔᑦ ᐊᒻᒪᓗ ᐸᓯᔭᒃᓴᐅᔪᖅ
ᓴᐳᑎᔾᔪᑎᒃᓴᖃᓐᖏᑉᐸᑦ; ᐊᒻᒪᓗ

• ᑐᒃᓯᕋᐅᑎᓕᐅᖅᑐᖅ ᐋᖅᑭᒍᑎᒥᑦ
ᓴᖅᑮᕕᐅᑦᑎᐊᕐᓂᕋᓗᐊᕐᒪᖔᖅ.
ᑭᓪᓕᓯᓂᐊᖅᑎᒃᑯᑦ ᑕᐃᒪᔨ ᑐᓴᖅᑎᑦᓯᓯᒪᓕᕈᑎᓂᒃ

ᐋᖅᑮᒃᑕᐅᔾᔪᑎᔅᓴᖏᓂᒃ ᐃᓱᒪᓕᐅᕈᓐᓇᓕᕋᔭᖅᑐᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑎᒍᑦ, ᐃᓛᒃᑰᕐᖢᑎᒃ
ᒪᓕᒐᓕᕆᔨᑎᒍᑦ, ᓄᓇᓕᐅᔪᒥ ᐃᓐᓇᑐᖃᖅᑎᒍᑦ
ᐅᕝᕙᓘᓐᓃᑦ ᐊᓯᖏᑎᒍᑦ ᑲᑐᔾᔨᖃᑎᒌᒋᔭᐅᔪᑎᒍᑦ.
ᒪᓕᒐᓕᕆᔨᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᓂᖃᖅᐸᖕᒪᑕ
ᐊᒻᒪᓗ ᑕᐃᒃᑯᐊ ᑐᓴᖅᑎᑦᓯᔨᐅᓚᐅᖅᑐᖅ
ᑭᐅᔭᕆᐊᖃᖅᑎᑕᐅᔪᕐᓗ ᐃᑲᔪᖅᓱᒐᐅᓂᖃᖅᐸᒃᑐᑦ
ᒪᓕᒐᓕᕆᔨᑎᒎᖁᔭᐅᓪᓗᑎᒃ ᐱᔾᔪᑕᐅᓕᖅᓯᒪᔪᖅ
ᐋᖅᑭᒃᑕᐅᓯᒪᓕᖁᓪᓗᒍ.

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐋᖅᑮᓇᓱᐊᓕᕋᔭᖅᐳᑦ
ᖃᐅᔨᒃᑲᐃᔾᔪᑎᒥᑦ ᐊᑐᕐᓗᑎᒃ ᐃᓚᒋᔭᐅᔪᖁᑎᒥᓐᓂᒃ,
ᐃᓛᒃᑰᖅᑐᓂᑦ ᖃᐅᔨᓴᖅᑎᓂᑦ, ᓄᓇᓕᒻᒥᐅᓂᑦ
ᐃᓐᓇᑐᖃᕐᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ.
ᐋᔩᖃᑎᖃᕐᓂᖅ ᐃᓱᒪᖅᓲᑕᐅᕗᖅ ᑐᒃᓯᕋᐅᑎᓕᐅᖅᑐᖅ
ᐊᒻᒪᓗ ᐸᓯᔭᒃᓴᖅ ᐋᖅᑮᓇᓱᐊᖁᔭᓲᖑᕗᒃ
ᐱᓂᕐᓗᒍᑕᐅᔪᒥᓂᕐᒥᑦ. ᐋᖅᑮᔪᒥᓂᐅᑎᓪᓗᒋᑦ ᐊᒻᒪᓗ
ᐊᖏᕈᑎᓕᐅᖅᑐᑎᒃ ᖃᐅᔨᒃᑲᐃᔾᔪᑎ ᐃᓱᓕᑦᑕᐅᓲᖑᕗᖅ.
ᑭᓯᐊᓂ ᓇᓕᐊᑐᐃᓐᓇᖅ ᓯᖁᒥᑦᑎᓂᖅᐸᑦ
ᓱᓕᕗᖔᕈᑎᒥᓂᖏᓐᓂᑦ ᑎᑎᕋᖅᓯᒪᔪᒥᑦ ᐊᖏᕈᑎᓕᐊᒥᑦ,

ᑐᓂᔭᐅᔪᓐᓇᖅᐳᖅ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ
ᐃᖅᑲᖅᑐᐃᕕᓪᓚᑦᑖᒃᑰᕈᑕᐅᓕᕐᓗᓂ. ᐊᖏᕈᑎᓕᐅᓐᖏᑉᐸᑕ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑲᑎᒪᑎᑦᑎᒐᔭᖅᐳᑦ
ᑭᒃᑯᑐᐃᓐᓈᖅᑎᑦᑎᓗᑎᒃ ᑕᒪᒃᑮᒃ ᑐᒃᓯᕋᐅᑎᓕᐅᖅᑐᖅ
ᐊᒻᒪᓗ ᐸᓯᔭᒃᓴᐅᔪᖅ ᓴᖅᑮᑎᑕᐅᓗᑎᒃ ᐱᔾᔪᑎᖏᓐᓂᑦ
ᓱᓕᕗᖔᖅᑕᐅᓯᒪᓗᑎᒃ ᐊᒻᒪᓗ ᑕᑯᓐᓇᖅᑐᒥᓃᑦ
ᖃᐃᖅᑯᔭᐅᓗᑎᒃ. 

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ
ᐅᖃᓪᓚᕝᕕᖃᓚᐅᕐᓂᖏᑦᑐᖅ ᑲᒪᒋᔭᐅᓂᓕᒫᖓᓂ
ᑎᒃᑯᐊᖅᑕᐅᒐᔭᖅᐳᖅ ᐃᖅᑲᖅᑐᐃᔭᖅᑐᖅᑎᑕᐅᓗᓂ
ᖃᐅᔨᒃᑲᐃᔾᔪᒻᒧᑦ. ᐃᖅᑲᖅᑐᐃᑎᓪᓗᒋᑦ ᑐᓴᖅᐸᑉᐳᑦ
ᓇᓗᓇᐃᖅᓯᔾᔪᑎᓂᒃ ᓴᖅᑮᖁᔭᐅᓪᓗᓂ ᑕᕝᕙᐅᖃᑕ -
ᐅᓗᓂᓗ (ᐊᖏᖅᑎᑕᐅᓯᒪᓗᓂ) ᑕᑯᓐᓇᖅᓯᒪᔪᑎᒍᑦ,
ᑕᐃᒫᐸᓗᑦᑎᐊᖅ ᐃᖅᑲᖅᑐᐃᕕᒻᒥ ᐊᑐᓲᖑᒻᒪᑕ. ᑕᒪᒃᑮᒃ
ᐃᖅᑲᖅᑐᐃᕕᒻᒦᓐᖔᖅᑐᓂᑦ ᐃᑲᔪᖅᑎᖃᕆᐊᖃᖅᐳᑦ.

ᑐᓴᖅᑎᑕᐅᓚᐅᖅᑐᑎᒃ ᓇᓗᓇᐃᖅᓯᔾᔪᑎᓂᒃ ᐊᒻᒪᓗ
ᐊᐃᕙᖃᑎᒌᓚᐅᖅᑐᑎᒃ ᑐᒃᓯᕋᐅᑎᓕᐅᖅᑐᖅ ᐊᒻᒪᓗ
ᐸᓯᔭᒃᓴᐅᔪᖅ, ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᓱᒪᓕᐅᓕᕋᔭᖅᐳᑦ
ᑐᒃᓯᕋᐅᑎᓕᐅᖅᑐᖅ ᐱᓂᕐᓗᒃᑕᐅᓐᓂᕐᒪᖔᑦ,
ᐱᓂᕐᓗᒃᑕᐅᓐᓂᖅᐸᑦ ᖃᓄᐃᒋᐊᕈᓐᓇᖅᐸᑦ
ᐋᖅᑮᔾᔪᑕᐅᓂᐊᖅᑐᓂᑦ.

ᑎᑎᖅᑲᑎᒍᑦ ᐃᓱᒪᓕᐅᓲᖑᕗᑦ ᑎᑎᕋᖅᑐᑎᒃ
ᓇᓗᓇᐃᖅᓯᔾᔪᑕᐅᔪᓂᒃ ᑐᓴᖅᑕᐅᓚᐅᖅᑐᓂᑦ ᓄᖃᖅ
ᒪᓕᒐᖅ ᐊᑐᖅᑕᐅᓐᓂᕐᒪᖔᖅ. ᐃᓱᒪᓕᐅᕈᑕᐅᓱᖓᖅᑐᖅ
ᐃᓚᖃᕈᓐᓇᖅᐳᖅ ᐃᓚᓕᐅᔾᔨᓗᑎᒃ ᖃᓄᐃᖁᔨᔾᔪᒻᒥᑦ
ᐊᑭᓖᖁᔭᐅᓐᓂᖅᐸᑦ ᐱᓂᕐᓗᑦᑕᖅ ᐱᓂᕐᓗᑦᑐᒧᑦ,
ᓄᖅᑲᖅᑎᑦᑎᖁᓪᓗᒋᑦ ᐊᑐᖁᔭᐅᓐᖏᑦᑐᒥᑦ, ᐊᑐᖁᔭᐅᓗᓂ
ᐱᓕᕆᐊᖑᔪᒥᑦ, ᒪᒥᐊᖁᔭᐅᓗᓂ ᐅᕝᕙᓘᓐᓃᑦ
ᐋᖅᑮᒋᐊᕐᓗᓂ ᐋᖅᑮᔾᔪᑕᐅᓱᒋᔭᖏᓐᓂᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑕ. ᖃᓄᐃᖁᔨᔾᔪᑏᑦ ᐊᑐᖅᑕᐅᔪᓐᓇᖅᐳᑦ
ᓄᓇᕗᒻᒥ ᐃᖅᑲᖅᑐᐃᕕᒃᑯᑎᒍᑦ. 

4 ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᒡᓕᓯᓂᐊᖅᑎᑦ

ᔭᓯᑲ ᓛᑦ ᑖᒻᓴᓐ ᐃᖃᓗᖕᓂ ᒪᓕᒐᓕᕆᔨᐅᕗᖅ ᑕᒪᒃᑯᓂᖓ
ᐱᕋᔭᒃᑐᕕᓂᕐᓂ ᐱᓕᕆᔨᐅᓪᓗᓂ ᐸᓯᔭᒃᓴᓕᐅᕐᑎᐅᓪᓗᓂ. ᒥᔅ ᑖᒻᓴᓐ
ᓄᓇᕗᒻᒨᕆᐅᓚᐅᕐᓯᒪᔪᖅ 2001-ᖑᑎᓪᓗᒍ ᐊᒻᒪ ᐃᖃᓗᖕᓄ
ᓄᒃᑎᒻᒪᕆᒃᖢᓂ 2007-ᖑᑎᓪᓗᒍ. ᐃᖃᓇᐃᔭᖅᓯᒪᖕᒥᔪᖅ ᓄᓇᕗᑦ
ᒐᕙᒪᒃᑯᑦ ᒪᓕᒐᓕᕆᔨᒃᑯᓐᓂᑦ, ᒪᓕᒐᕐᓂ ᑐᑭᓯᓂᐊᖅᕕᒃᑯᓐᓂᑦ ᐊᒻᒪ
ᓄᓇᕐᔪᐊᒥ ᐱᕋᔭᒃᑐᓕᕆᓂᕐᒧᑦ ᑭᒡᓕᓯᓂᐊᖅᑎᒃᑯᓐᓂᑦ ᕈᕚᓐᑕᒥ
ᑕᐅᕙᓂ ᐊᕉᓴ, ᐃᓕᓐᓂᐊᖅᓯᒪᓪᓚᕆᒃᑐᖅ ᐱᕋᔭᒃᑕᐃᓕᓂᕐᒧᑦ ᐊᒻᒪ
ᐊᑲᐅᖏᓕᐅᕈᑎᐅᕙᒃᑐᓂᑦ. ᔭᓯᑲ ᐱᓕᕆᕈᓘᔭᖃᑦᑕᖅᐳᖅ ᐊᒻᒪ
ᓄᓇᓕᖕᓂ ᐃᑲᔪᖅᑎᐅᕙᒃᖢᓂ.



13-14 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᑦ

ᖃᑦᑎᐅᓚᐅᖅᐸᑦ ᖃᐅᔨᒋᐊᖅᑐᑦ
ᑐᑭᓯᒋᐊᕈᒪᓪᓗᑎᒃ ᐊᒻᒪᓗ 
ᖃᐅᔨᒃᑯ ᐃᔪᑦ ᓄᓇᕗᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂ ᐊᖅᑎᒃᑯᓐᓂᑦ ᑕᒪᑐᒪᓂ
ᐅᓂᒃᑳᕐᓇᐅᑉ ᐃᓗᐊᓂ? 
ᑭᓪᓕᓯᓂᐊᖅᑎᒃᑯᑦ ᑎᑎᕋᖅᐸᓪᓕᐊᕙᒃᑐᑦ ᑕᒪᐃᓐᓂᒃ
ᐊᐱᖅᑯᑎᒋᔭᐅᕙᒃᑐᓂᒃ ᐊᒻᒪᓗ ᑐᓴᖅᑎᑦᓯᓯᒪᓕᕈᑎᓂᒃ
ᑐᕌᖅᑎᑕᐅᓯᒪᑉᓗᑎᒃ ᐃᖅᑲᓇᐃᔭᖅᑎᐅᔪᓄᑦ.
ᐅᓂᒃᑳᓕᐅᕈᑕᐅᕙᓪᓕᐊᔪᑦ ᐃᓗᐊᓂ ᐊᐃᐱᕆ 01, 2013-
ᒥᑦ ᒫᔾᔨ 31, 2014-ᒧᑦ; 10-ᖑᔪᓂᒃ ᑐᓴᖅᑎᑦᓯᓯᒪᓕᕈᑎᓂᒃ
ᐊᒻᒪᓗ 69-ᓂᒃ ᐊᐱᖅᑯᑕᐅᓯᒪᔪᓂᒃ ᐱᓯᒪᓕᓚᐅᖅᐳᑦ.
ᑕᒪᓐᓇ ᓇᓗᓇᐃᖅᓯᔾᔪᑎᐅᕗᖅ ᐊᒥᓲᔪᖕᓃᕆᐊᖅᓯᒪ -
ᓂᖃᕐᓂᖏᓐᓂᒃ 6-ᓂᒃ ᑐᓴᖅᑎᑦᓯᓯᒪᓕᕈᑕᐅᕙᓚᐅᖅᑐᓂᑦ
ᑮᓇᐅᔭᓕᕆᓐᓇᐅᑉ ᐅᑭᐅᕆᓚᐅᖅᑕᖓᓂ. ᖃᑉᓯᐅᓂᖏᓪᓕ
ᐊᐱᖅᑯᑎᒋᔭᐅᕙᒃᑐᑦᑕᐅᖅ ᐊᒥᓲᔪᖕᓃᕆᐊᓚᐅᖅᐳᑦ 
19-ᓂᒃ ᐅᑭᐅᕆᓚᐅᒑᓂᑦ. 

ᑲᔪᓯᑎᑦᓯᓯᒪᕗᒍᑦ ᐃᖏᕐᕋᑦᓯᐊᕐᓂᖃᖅᑎᑕᐅᓂᖏᓄᑦ
ᓈᒻᒪᒃᓴᖖᒋᓕᕈᑕᐅᓯᒪᔪᑦ ᐋᖅᑭᒃᑕᐅᓯᒪᓕᕆ -
ᐊᖅᐸᖕᓂᖏᑎᒍᑦ ᐱᔾᔪᑎᒃᓴᖃᖅᑐᒧᑦ ᐊᒻᒪᓗ
ᑭᐅᔭᕆᐊᖃᖅᑎᑕᐅᔪᒧᑦ. ᑎᑭᓪᖢᒍ ᒫᔾᔨ 31, 2014-ᒧᑦ
ᑕᒪᕐᒥᒃ ᐋᖅᑭᒃᑕᐅᓯᒪᓕᕆᐊᓚᐅᖅᑐᑦ ᓈᒻᒪᖖᒋᔾᔪᑕᐅᔪᓄᑦ
ᐊᖏᖃᑎᒌᒃᓯᒪᐅᑎᖃᓕᖅᖢᑎᒃ ᐋᖅᑭᒃᑕᐅᓯᒪᓕᓚᐅᖅᐳᑦ. 

ᐱᓕᕆᐊᒃᓴᐅᔪᑦ ᑕᐃᒪᓐᓇᑦᓴᐃᓐᓈᓚᐅᖅᐳᑦ
ᐊᒥᓲᓂᕆᕙᒃᑕᖏᑦ ᐅᓂᒃᑲᐅᓯᓕᐅᕐᕕᒋᔭᑉᑎᖕᓄᑦ ᐅᑭᐅᒧᑦ.
ᐊᒥᓲᔪᖕᓃᖅᓯᒪᓕᓚᐅᕋᓗᐊᖅᑎᓪᓗᒋᑦ ᑐᓴᖅᑎᑦᓯᓯᒪ -
ᓕᕈᑎᓂᒃ ᑎᑭᕝᕕᐅᖃᑦᑕᕐᓂᕗᑦ, ᐊᒥᓱᑦ
ᐱᓕᕆᐊᒃᓴᐅᓕᖅᓯᒪᔪᑦ ᐱᔭᕇᖅᑕᐅᓯᒪᓕᓚᐅᖅᐳᑦ
ᐋᖅᑭᒃᑕᐅᓯᒪᓕᕈᖕᓇᖃᑦᑕᕋᒥᒃ, ᑐᓵᓂᖃᖃᑦᑕᓚᐅᖅᐳᑦ
ᐊᒻᒪᓗ ᐊᕕᒃᑐᖅᓯᒪᓂᖏᑦ 4-ᒧᑦ ᐃᓱᒪᓕᐅᕈᑕᐅᓯᒪᔪᑦ
ᓄᖅᑲᕐᑎᑕᐅᓯᒪᓕᖁᓪᓗᒋᑦ ᐅᕝᕙᓘᓐᓃᑦ
ᖁᔭᓈᖅᑕᐅᖁᓪᓗᒋᑦ ᐃᓱᒪᓕᐅᕈᑕᐅᖃᑦᑕᕐᓯᒪᓂᖏᓄᑦ. 

ᐅᑭᐅᖅ ᐊᑐᖅᑎᓪᓗᒍ ᑭᓪᓕᓯᓂᐊᖅᑎᒃᑯᑦ ᑕᒪᕐᒥᐅᑉᓗᑎᒃ
ᑲᑎᒪᓂᖃᓚᐅᖅᐳᑦ ᕕᓂᐲᒡ ᒫᓐᑑᕙᒥ. ᐱᓕᕆᐊᖃ -
ᕈᓐᓇᕐᓂᒃᓴᒥᖕᓂᒃ ᓴᓂᕐᕙᐃᓯᒪᓚᐅᖅᐳᑦ ᐊᑐᓂ
ᑲᑎᒪᔾᔪᑎᒃᓴᐅᔪᓂ ᐋᖅᑭᒃᓱᐃᕙᓪᓕᐊᓕᕈᖕᓇᖁᑉᓗᒋᑦ
ᐊᕕᒃᑐᖅᓯᒪᓂᖓ 4-ᒧᑦ ᐃᓱᒪᓕᐅᕈᑎᓂᒃ. ᑭᓪᓕᓯᓂ -
ᐊᖅᑎᒃᑯᑦ ᑲᑎᒪᓂᖃᕐᖢᑎᒃ 2-ᓂᒃ ᐱᓕᒻᒪᒃᓴᔭᐅ -
ᓂᖃᓚᐅᕆᕗᑦ ᑕᐃᔭᐅᔪᓂᒃ ᐊᐅᓚᑦᓯᔨᐅᑉᓗᑎᒃ
ᒪᓕᒐᓕᕆᔨᐅᔪᑦ ᑐᖖᒐᕝᕕᖁᑎᖏᑦ. ᒪᕐᕉᒃ ᐱᓕᒻᒪᒃᓴᔭ -
ᐅᓂᖏᑦ ᒪᕐᕈᖕᓄᑦ ᐅᑉᓗᖕᓄᑦ ᐊᑐᓂ ᐱᓕᒻᒪᒃᓴᔭᐅ -
ᓂᖃᕐᕕᒋᓚᐅᖅᐸᖏᑦ. ᓯᕗᓪᓕᖅ ᐱᓕᒻᒪᒃᓴᔭᐅᓂᖓᑦ
ᖃᐅᑕᒫᑦ ᐅᖃᕈᓯᐅᕙᒃᑐᓂᒃ ᑎᑎᕋᖅᓯᒪᔪᓕᐅᖅᐸᖕᓂᕐᒥ
ᐃᓱᒪᓕᐅᕈᑕᐅᓯᒪᔪᓂᒃ ᐊᒻᒪᓗ ᐱᖃᑎᖓ ᐊᑕᐅᓯᐅᑉᓗᓂ
ᐃᖅᑲᖅᑐᐃᔨᐅᑉ ᐋᖅᑮᔾᔪᑎᒋᕙᒃᑕᖏᓄᑦ ᐱᔾᔪᑎᖃᕐᖢᓂ.

5

ᐃᓚᖓ 1 ᓇᐃᓈᖅᓯᒪᔪᑦ ᖃᓄᐃᓕᐅᕐᓂᕆᓚᐅᖅᑕᖏᓐᓄᑦ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔩᑦ ᐊᕐᕌᒍᒥ.

ᐃᓚᖓ 1: ᖃᓄᐃᓕᐅᕈᑕᐅᕙᑦᑐᓄᑦ ᐃᓂᒃᑳᓕᐅᕐᓇᐃᑦ 

ᑐᓴᖅᑎᑦᑎᔾᔪᑏᑦ ᐱᔭᐅᓚᐅᖅᑐᑦ

ᐊᐱᖅᑯᑎᖃᖅᑐᑎᒃ ᑐᑭᓯᒋᐊᓚᐅᖅᑐᑦ

ᐋᖅᑮᒐᓱᐊᕐᓂᐅᓚᐅᖅᑐᑦ

ᐃᓱᒪᓕᐅᕈᑕᐅᓚᐅᖅᑐᑦ

ᑐᓵᓂᖃᓚᐅᖅᑎᓐᓇᒍ

ᑐᓵᓂᐅᔪᑦ

13-14 12-13 11-12 10-11 09-10 08-09 04-08 ᑲᑎᑦᑐᒋᑦ
10 16 7 1 5 7 44 64

69 88 60 39 59 50 270 478

1 2 2 3 1 2 8 16

15 5 9 13 14 13 31 80

4 1 3 6 1 - - 10

- - 2 - - - - 2

ᐃᓚᖓ 2: ᐊᒥᓱᓂᖏᑦ ᐃᖅᑲᖅᑐᕋᒃᓴᐃᑦ

ᑮᓇᐅᔭᑎᑐᑦ ᐊᕐᕌᒍ ᑲᑎᑦᑐᒋᑦ ᒪᑐᐃᖓᔪᖅ %
13-14 92 17 14%

12-13 80 11 14%

11-12 64 13 20%

10-11 57 11 19%

09-10 56 18 32%

08-09 51 24 47%

07-08 44 25 57%

06-07 34 27 79%

04-06 17 11 65%

ᐃᓚᖓ 2

ᐅᑲᓕᖅ ᑰᓕ ᒥᔅ ᑰᓕ ᐃᓅᓚᐅᕐᓯᒪᕗᖅ ᐃᖃᓗᐃᑦ, ᓄᓇᕗᑦᒥ
ᑕᐃᑲᓂᓗ ᓱᓕ ᓄᓇᖃᖅᖢᓂ. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃ -
ᔭᖅᓯ  ᒪᓕᕐᑐᖅ ᐊᕐᕌᒍᓂ ᖁᓕᓂᑦ (10) ᒫᓐᓇᒧ. ᓯᕗᓂᐊᒍᑦ
ᐃᖃᓗᐃᑦ ᓄᓇᓕᖏᓐᓄᑦ ᐃᖃᓇᐃᔭᕐᓂᑰᓪᓗᓂ ᐊᕐᕌᒍ 8 ᐅᖓᑖᓂ.
ᑰᔾᔪᐊᕌᓗᒃ ᐃᓕᓐᓂᐊᕐᕕᖕᒥ ᐊᓂᒍᐃᓯᒪᔪᖅ ᐊᒻᒪ ᐊᐅᓚᒃᑎᔨ -
ᐅᓪᓚᕆᖕᓂᕐᒧᑦ ᓇᓗᓇᐃᒃᑯᑎᑖᕐᓯᒪᓪᓗᓂ ᐅᑯᓄᖓ ᐊᑲᐅᖏᓕᐅ -
ᕈᑎᓕᕆᓂᕐᒥ ᐅᕙᓐᖓ ᓯᑎᑦ ᕕᐅᑦ ᕼᐋᓐᑎ ᒍᕉᑉᑯᓐᓂᑦ ᐊᒻᒪ
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᖕᒥ ᕗᐃᓐᓱᒥᑦ. ᐃᓚᒋᔭᐅᓯᒪᔪᖅ
ᐊᔾᔨᒌᖏᑦᑑᑎᓂᑦ ᑲᑐᔾᔨᖃᒌᓂᑦ ᐃᖃᓗᖕᓂ ᐊᒻᒪ ᒫᓐᓇ
ᐃᓚᒋᔭᐅᓪᓗᓂ ᑐᑭᓯᒋᐊᕐᕕᒃ ᑲᑐᔾᔨᖃᑎᒌᓂᑦ ᐊᒻᒪ
ᐃᖃᓇᐃᔭᖅᑐᓕᕆᓂᕐᒧ ᒪᓕᒐᓕᕆᔨᒃᑯᓐᓂᑦ.



ᐃᓚᖓ 5: ᐋᕐᖀᒋᐊᕐᓂᖅ

ᒪᑐᐃᖅᑕᐅᓂᖓ
ᒪᑐᐃᖅᑕᐅᔪᓕᒫᑦ

ᐋᕐᖀᒋᐊᕈᑕᐅᔪᒃᓴᑦ

ᐋᕐᖀᒋᐊᕈᑕᐅᔪᕕᓃᑦ

ᐊᖏᖃᑎᒌᖕᓂᐅᔪᑦ

ᓯᓚᑖᒍᑦ ᐊᖏᖃᑎᒌᖕᓂᐅᔪᑦ

ᑐᓵᓂᖃᖅᑎᑕᐅᓯᒪᔪᑦ

ᐊᓂᒍᐃᑦᑎᐊᕐᑐᑦ

10 16 7 1 5 7 44 80

4 - - - 2 1 27 30

3 - - - 2 1 24 27

- 1 - - - - 17 18

1 1 - - - - 8 9

- - - - 2 - - 2

0% 0% n/a n/a 0% 0% 71% 61%

ᓇᓗᓇᐃᔭᐅᑎᑦ 5 ᐱᔾᔪᑎᖃᖅᐳᑦ ᖃᓄᑎᒋ ᒪᓕᒐᓕᕆᔨᑎᒍᑦ ᐱᓕᕆᐊᖃᖅᐸᒃᓯᒪᓂᑉᑎᖕᓄᑦ. ᐅᓂᒃᑳᓕᐅᕐᕕᒋᔭᑉᑕ ᐅᑭᐅᖑᓚᐅᖅᑐᒧᑦ
ᐃᓗᐊᓂ, ᒪᓕᒐᓕᕆᔨᑎᒍ5 ᐋᖅᑭᒃᑕᐅᓯᒪᔪᖃᓕᓚᐅᖖᒋᒻᒪᑦ ᐊᒻᒪᓗ 1-ᒥᒃ ᐋᖅᑭᒃᑕᐅᓯᒪᔪᖃᓕᓚᐅᕐᖢᓂ ᓯᓚᑖᒎᖅᑎᑕᐅᓯᒪᔪᒥᒃ
ᑭᓪᓕᓯᓂᐊᖅᑎᒃᑯᓐᓂᑦ. 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᒡᓕᓯᓂᐊᖅᑎᑦ6

ᖃᓄᑎᒋ ᓴᖅᑭᑕᐅᓯᒪᓕᕈᖕᓇᕐᓂᖓᓄᑦ
ᐱᓕᕆᐊᖃᓚᐅᕐᓂᖓ ᐊᕕᒃᑐᖅᓯᒪᓂᖓ 4-ᒧᑦ
ᐃᓱᒪᓕᐅᕈᑎᒥᖕᓂᒃ ᓇᓗᓇᐃᔭᖅᑕᐅᓯᒪᕗᖅ
ᓇᓗᓇᐃᔭᐅᑎᑦ 4-ᒥ. ᑐᓴᖅᑎᑦᓯᓯᒪᓕᕈᑎᑦ ᑕᒃᕙᓂ
ᑮᓇᐅᔭᓕᕆᓐᓇᐅᑉ ᐅᑭᐅᖓᓂ ᓴᖅᑭᑕᐅᓯᒪᓕᓚᐅᖖᒋᒻᒪᑕ
ᑭᓪᓕᓯᓂᐊᖅᑎᒃᑯᓐᓄᑦ ᐃᓕᔭᐅᓯᒪᓕᕈᖕᓇᖁᑉᓗᒋᑦ
ᐱᒋᐊᕐᕕᖃᕐᑎᑕᐅᓪᓗᑎᒃ ᒫᔾᔨ 31, 2014-ᒧᑦ. 

ᑕᑯᓐᓇᕈᑦ 4 ᑕᑯᓐᓇᖅᑎᑦᓯᖕᒥᔪᖅ ᖃᓄᑎᒋᑦ ᑲᒪᒋᔭᒃᓴᖅ
ᒪᑐᐃᖓᕙᖕᒪᖔᑦ ᐊᒻᒪᓗ ᑲᒪᒋᔭᐅᕙᖕᒪᖔᑦ
ᑭᓪᓕᓯᓂᐊᖅᑎᒃᑯᓐᓄᑦ. ᑕᒪᓐᓇ ᖃᓄᑎᒋᐅᓂᖅ
ᓈᓴᖅᑕᐅᕙᒃᑐᖅ ᑲᒪᒋᔭᐅᒃᓴᖅ ᒪᑐᐃᖅᑕᐅᓂᖓᑕ
ᐅᓪᓗᖓᓂᒃ ᑕᑭᓪᓗᒍ ᒪᑐᔭᐅᓂᖓᓄᑦ.

ᐃᓚᖓ 4 ᐃᓱᒪᓕᐅᕈᑕᐅᒌᖅᑎᓪᓗᒍ
ᐊᒃᓱᕈᕐᓇᒃᑲᓂᓐᓂᕆᕗᖅ ᐋᖅᑭᒃᓱᐃᒋᐊᖓ ᖃᖓᒃᑯᑦ
ᐋᖅᑮᔾᔪᑕᐅᓂᐊᖅᑐᓂᑦ ᐱᓕᕆᖃᑦᑕᕐᓂᐊᕐᓗᓂ.
ᐃᓛᓐᓂᒃᑯᑦ ᐊᑲᐅᓈᖅᐸᓐᖏᓚᖅ ᓯᕿᓐᖑᔭᒃᑯᑦ
ᐱᖓᓲᒻᒪᑕ (3) ᐊᔾᔨᒌᓐᖏᑦᑐᑦ. ᑭᓯᐊᓂᓕ ᑕᐃᒪᐃᒃᑲᓗ -
ᐊᖅᑎᓪᓗᒍ, ᑕᐃᒃᑯᐊ ᐅᖄᓚᐅᑎᒃᑯᑦ ᑲᑎᒪᖃᑎᒋ -
ᕙᓚᐅᖅᑕᕗᑦ ᐅᖄᓚᐅᑎᒃᑯᑦ ᑲᒪᒋᔭᕆᐊᖃᖅᐸᑦᑕᕗᑦ
ᐋᖅᑭᒃᓱᐃᓇᓱᐊᖅᑐᑕ ᐊᑲᖅᓴᖅᓯᒪᕗᑦ ᐊᒻᒪᓗ
ᐊᑲᐅᓈᕈᑎᓂᖅᓴᒻᒪᕆᐅᓲᖑᓪᓗᓂ. ᐅᖄᓚᐅᑎᒃᑯᑦ
ᑲᑎᒪᓐᓂᕋᐃᒻᒪᑕ ᐊᕝᕕᐊᕈᑎᓕᐅᖃᑦᑕᓚᐅᓐᖏᓚᑦ
ᐋᖅᑮᒐᓱᐊᕐᓂᐅᔪᓄᑦ ᐊᒻᒪᓗ ᐃᓄᒋᐊᓐᓂᖏᑦ
ᐊᒥᒐᓚᑦᑎᖃᑦᑕᓚᐅᓐᖏᓚᑦ.  ᐊᒻᒪᓗ ᐅᖃᖃᑦᑕᓚᐅᖅᐳᑦ
ᐃᑲᔪᕋᓱᐊᖅᑕᕗᑦ ᐅᖄᓚᐅᑎᒃᑯᑦ ᑲᑎᒪᖃᑎᒌᖅᑳᕐᓃᑦ
ᐊᑲᐅᔪᒻᒪᕆᐅᓂᕋᖅᑐᓂᒋᑦ ᓯᕗᕐᖓᒍᑦ
ᐃᑲᔪᕋᓱᐊᓪᓚᑦᑖᓚᐅᖅᑳᖅᑎᓐᓇᒋᑦ.

ᐃᓚᖓ 4: ᐊᑯᓂᐅᓂᖏᑦ ᐱᓕᕆᐊᖑᓲᖑᓂᖏᑦ ᐱᔪᓐᓇᐅᑎᓕᕆᓂᕐᒧᑦ 
ᐊᒻᒪᓗ ᐃᓱᒪᓕᐅᕐᓂᖅ (ᐊᕐᕌᒍᒃᑰᖅᑐᑦ)

ᑮᓇᐅᔭᑎᑐᑦ ᐊᕐᕌᒍ ᐱᓕᕆᐊᒥᓃᑦ
ᐱᔪᓐᓇᐅᑎᓕᕆᓂᕐᒧᑦ ᐃᓱᒪᓕᐊᑦ

13-14 0.4 n/a

12-13 0.6 n/a

11-12 0.7 n/a

10-11 1 0.4

09-10 1.6 0.5

08-09 1.9 0.9

04-08 2.5 1

ᐱᓕᕆᐊᖑᓱᑦ ᓱᓕ 2.2 0.5

ᒪᑐᔭᐅᓯᒪᔪᑦ 2.6 0.9

ᐃᓘᓐᓇᖏᑦ ᐱᓕᕆᐊᒥᓃᑦ
ᐱᔪᓐᓇᐅᑎᓕᕆᓂᕐᒧᑦ 2.5 0.9

ᑎᑎᖅᑐᒐᖅ 3 ᓇᐃᓈᖅᓯᒪᕗᖅ ᖃᐅᔨᒃᑲᐃᔾᔪᑎᒥᓂᕐᓄᑦ ᓄᕕᐱᕆ 4, 2004−ᒥᓂᑦ.  ᑕᐃᒃᑯᐊ ᐃᓱᒪᓕᐊᖑᒋᐊᓖᑦ ᓱᓕ ᐊᕐᕌᒎᓚᐅᖅᑐᑎᑐᑦ ᐊᔾᔨᐸᓗᒋᕙᐃᑦ.

ᐃᓚᖓ 3: ᖃᐅᔨᒃᑲᐃᔾᔪᑏᑦ ᖃᓄᐃᓕᖓᓕᕐᓂᖏᑦ ᐃᓱᓕᑦᑐᒍ ᒫᔅᓯ 31, 2013

ᒪᑐᐃᖅᑕᐅᓂᖓ:
ᓇᓃᓐᓂᖅ
ᐆᒃᑐᕋᕐᓂᖅ

ᑭᐅᔭᐅᔪᒪᓂᐅᔪᑦ
ᐊᑐᐊᒐᖅ 4 ᕿᒥᕐᕈᓂᖅ

ᐲᖅᓯᖁᔨᓂᖅ
ᐋᕐᖀᒋᐊᖅᑎᑦᓯᓂᖅ

ᓯᕗᒻᒧᐊᒃᐸᓪᓕᐊᖏᓃᑦ
ᓄᕐᖃᖅᑎᑕᐅᓯᒪᔪᑦ
ᐊᑐᖅᑎᑕᐅᖏᑦᑐᑦ

ᐲᖅᑕᐅᓯᒪᔪᑦ
ᑐᓵᓂᖃᓚᐅᖅᑎᓐᓇᒍ
ᑐᓵᓂᖃᓚᐅᖅᑎᓐᓇᒍ 

ᐃᓱᒪᓕᐊᕐᒥᒃ ᐅᑕᕐᕿᓂᖅ
ᑐᓵᖁᔨᓂᕐᒥᒃ ᐅᑕᕐᕿᓂᖅ

ᑐᓵᖁᔨᓯᒪᓂᖅ
ᑲᑎᖢᑎᒃ ᒫᓐᓇ ᐱᓕᕆᐊᖑᔪᑦ

ᑲᑎᖢᑎᒃ ᒪᑐᔭᐅᔪᑦ
ᑲᑎᖢᑎᒃ ᐱᓕᕆᔭᐅᔪᑦ

5 2 4 - - - - 6 9%

2 9 2 - - - - 11 17%

2 9 1 - - - - 10 16%

1 - - - - - - - -

3 1 - - 1 - - 2 3%

2 2 - 2 7 11 17%

6 2 - 1 1 4 16 24 38%

1 - - - - 2 1 3 5%

- 1 - - - - 16 17 27%

2 1 - - 1 1 1 4 6%

6 - - - - - 1 1 2%

- - - - - - 1 1 2%

- - - - - - 1 1 2%
14 22 7 - 2 1 3 13 20%
6 5 - 1 3 6 41 51 80%

30 27 7 1 5 7 44 64 -

13-14 12-13 11-12 10-11 09-10 08-09 04-08 ᑲᑎᓪᓗᒋᑦ %

13-14 12-13 11-12 10-11 09-10 08-09 04-08 ᑲᑎᓪᓗᒋᑦ



13-14 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᑦ 7

ᓇᒥ ᐱᓂᕐᓗᒍᑎᓕᐅᖅᑐᖃᖅᐸᑉᐸ?
ᖃᐅᔨᒃᑲᐃᔾᔪᑎᓂᑦ ᑐᓂᔭᐅᖃᑦᑕᖅᐳᑦ ᓇᑭᑐᐃᓐᓇᖅ
ᓄᓇᕗᒻᒥ. ᓇᓗᓇᐃᖅᓱᖅᓯᒪᓐᖏᓚᑦ ᓄᓇᓕᒃᑎᒍᑦ ᑕᒪᒃᑯᐊ
ᐱᓂᕐᓗᒃᑕᐅᓯᒪᔪᑦ ᐱᓂᕐᓗᒃᓯᒪᔪᓪᓗ ᖃᐅᔨᒪᔭᐅᖁᓇᒋᑦ.
ᑕᐃᒃᑯᐊ ᖃᐅᔨᒃᑲᐃᒃᒐᔪᑉᐳᑦ ᓄᓇᕗᒻᒥᑦ

ᐊᐅᓪᓚᓚᐅᖅᑐᑎᒃ ᐊᒻᒪᓗ ᑕᐃᒃᑯᐊ ᐸᕐᓇᒃᑐᑦ
ᐊᐅᓪᓚᕐᓂᐅᓴᔪᑦ ᓄᓇᕗᑦ ᓯᓚᑖᓄᑦ. 

ᐅᓄᕐᓂᖅᐹᑦ ᐊᐱᕐᖁᑎᖃᕐᓂᐅᔪᑦ ᐊᒻᒪᓗ ᐅᖃᖅᓯᒪᔪᑦ
ᑭᓪᓕᓯᓂᐊᖅᑎᒃᑯᑦ ᒥᒃᓵᓄᑦ ᑐᑭᓯᒋᐊᕈᑎᒃᓴᓂᒃ
ᑕᑯᓚᐅᕐᒪᑕ ᓴᕐᕿᑎᑕᐅᓯᒪᔪᓂᒃ ᓄᓇᓕᖏᑦᑕ
ᑎᑎᕋᕐᕕᖏᓐᓂᑦ. 

ᑎᑎᕋᖅᕕᒃ ᑐᓴᕈᒪᔪᓂᑦ ᖃᐅᔨᒋᐊᕐᕕᐅᖃᑦᑕᖅᓯᒪᔪᑦ ᑲᓇᑕᒥᐅᑕᕐᓂᑦ.

ᐃᓚᖓ 6: ᑐᓴᖅᑎᑦᑎᔾᔪᑕᒥᐊᒥᓂᐅᓂᕋᖅᑕᓂᑦ ᖃᓄᐃᒍᑕᒥᓃᑦ ᐊᒻᒪᓗ ᓇᒥᐅᓂᖏᑦ 

ᕿᑭᖅᑖᓗᒃ

ᑭᕙᓪᓕᖅ

ᕿᑎᕐᒥᐅᑦ

ᓄᓇᕗᑦ ᓯᓚᑖᓂᑦ

ᑲᑎᑦᑐᒋᑦ

ᐃᓚᖓ 7: ᖃᓄᐃᑦᑐᒥᓂᐅᓂᕋᐃᔪᑦ ᐊᒻᒪᓗ ᓇᒥᐅᓂᖏᑦ

ᑲᑎᑦᑐᒋᑦ
ᑐᑭᓯᒋᐊᖅᑐᒥᓃᑦ

ᕿᑭᖅᑖᓗᒃ

ᑭᕙᓪᓕᖅ

ᕿᑎᕐᒥᐅᑦ

ᓄᓇᕗᑦ ᓯᓚᑖᓂᑦ

ᐅᖃᖅᓯᒪᓐᖏᑦᑐᖅ

ᑲᑎᑦᑐᒋᑦ

13-14 12-13 11-12 10-11 09-10 04-08 ᑲᑎᑦᑐᒋᑦ

# % # % # % # % # % # % # % %

7 44% 10 63% 6 86% - - 5 100% - - 17 43% 53%

3 19% 1 6% 1 14% - - - - 15 75% 16 40% 28%

- - 5 31% - - 1 100% - - 4 20% 6 15% 18%

- - - - - - - - - - 1 5% 1 3% -

10 100% 16 100% 7 100% 1 100% 5 100% 20 100% 40 100% -

ᓄᓇᕗᑦ

13-14 12-13 11-12 10-11 09-10 04-09 ᑲᑎᑦᑐᒋᑦ
# % # % # % # % # % # % # %

102 - 88 - 60 - 39 - 59 - 258 - 466 -

46 52% 36 41% 28 47% 12 31% 31 53% 135 44% 222 43%

38 43% 24 27% 26 43% 16 41% 11 19% 103 33% 174 34%

9 10% 8 9% 1 2% 7 18% 5 8% 41 13% 61 12%

6 7% 6 7% 2 3% 3 8% 3 5% 13 4% 26 5%

3 3% 14 16% 3 5% 1 3% 9 15% 16 5% 33 6%

102 % 88 % 60 % 39 % 59 % 55 % 516 %

%

-

53%

28%

18%

-

-

-

ᓄᓇᕗᑦ

ᑕᒪᕐᒥᐅᓪᓗᑎᒃ
ᑲᑎᒪᖃᑎᒌᖕᓂᖏᑦ
2013-ᒥ



ᖃᓄᐃᓕᐅᕐᑎᓪᓗᒋᑦ ᐱᓂᕐᓗᖕᓂᖅᐸᑦ
ᐊᒻᒪ ᓱᓕ ᐱᓂᕐᓗᒍᑎᐅᓂᕋᖅᑕᐅᔪᑦ ᒪᐅᓇ
ᐃᖅᑲᓇᐃᔮᒃᓴᖅᓯᐅᕐᓂᒃᑰᖓᕗᑦ ᐅᕝᕙᓘᓐᓃ
ᐃᖅᑲᓇᐃᔭᕐᕕᐅᓲᓂᑦ ᑕᒪᐃᓐᓄᑦ ᖃᐅᔨᒃᑲᐃᒍᑎᑎᒍᑦ 
ᐊᒻᒪ ᖃᐅᔨᒐᓱᑐᐃᓐᓇᕐᓂᒃᑯᑦ.

30 ᐳᕐᓴᓐᑎᖏᑦ ᑐᓴᖅᑎᑦᓯᓯᒪᓕᕈᑎᐅᔪᑦ ᑕᒡᕙᓂ
ᑮᓇᐅᔭᓕᕆᓐᓇᐅᑉ ᐅᑭᐅᖓ ᐊᑐᖅᑎᓪᓗᒍ
ᐱᓕᕆᐊᖑᓚᐅᖅᐳᑦ ᕿᓂᖅᓯᓐᓈᖅ ᐃᑲᔪᖅᑎᒃᓴᓂᒃ
ᐊᒻᒪᓗ ᓂᐅᕕᐊᒃᓴᓂᒃ ᐊᒻᒪᓗ 50 ᐳᕐᓴᓐᑎᖏᑦ
ᑐᓴᖅᑎᑦᓯᓯᒪᓕᕈᑎᐅᔪᑦ ᐱᔭᐅᓯᒪᓕᓚᐅᖅᑐᑦ

ᐃᖅᑲᓇᐃᔮᖃᖅᑐᓂᑦ ᐅᕝᕙᓘᓐᓃᑦ ᐃᖅᑲᓇᐃᔭ -
ᓕᕐᕕᒃᓴᒥᖕᓂᒃ ᕿᓂᕐᓂᖃᖅᑐᓂᑦ. 

51 ᐳᕐᓴᓐᑎᖏᑦ ᐊᐱᖅᑯᑕᐅᓯᒪᓕᓚᐅᖅᑐᑦ
ᐱᔾᔪᑎᖃᓚᐅᖅᐳᑦ ᐊᑭᕋᖅᑐᒐᐅᓯᒪᓂᕐᒥᓐᓄᑦ
ᐃᓚᐃᓐᓈᑦᓯᐊᖏᓐᓂᕐᒧᑦ ᐃᖅᑲᓇᐃᔭᖅᑎᓪᓗᒋᑦ
ᐅᕝᕙᓘᓐᓃᑦ ᐃᖅᑲᓇᐃᔮᒃᓴᒥᖕᓂᒃ ᕿᓂᕐᓂᖃᖅᑎᓪᓗᒋᑦ.
ᐃᓚᖏᑦ ᐆᒃᑐᕋᐅᑎᒋᔭᐅᔪᖕᓇᖅᑐᑦ ᐱᔾᔪᑕᐅᔪᖕᓇᖅᑐᓄᑦ
ᐅᖃᐅᓯᐅᓯᖖᒋᑦᑐᑦᐳᑦ ᑐᕌᖓᔪᓄᑦ ᐃᖅᑲᓇᐃᔭᕐᕕᐅᔪᑉ-
ᐃᖅᑲᓇᐃᔭᖅᑎᒋᔭᐅᔪᑉ ᐱᓕᕆᖃᑎᒌᖕᓂᖏᓄᑦ, ᐸᓖᓯᒃᑯᑦ
ᖃᓄᐃᓕᐅᖅᓯᒪᓂᖏᓄᑦ, ᖃᓄᐃᓕᖓᓂᖏᓄᑦ

ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᒐᕙᒪᑐᖃᒃᑯᓐᓂᑦ
ᑎᒍᔭᐅᓯᒪᕝᕕᖕᓄᑦ, ᐊᒻᒪᓗ ᐊᖓᔪᖅᑳᕆᔭᐅᔪᐃᑦ
ᑕᑯᔭᖅᑐᐃᓯᒪᑎᑕᐅᕙᒍᖕᓇᕐᓂᖏᓄᑦ ᕿᑐᕐᖓᒥᖕᓂᒃ.
ᑎᒥᒥᒃᑎᒍᑦ ᐃᓱᒪᒥᒃᑎᒍᓪᓘᓐᓃᑦ ᐊᔪᕈᑎᖃᖅᑐᓄᑦ
ᖁᑦᑎᖕᓂᖅᐸᐅᔪᒥᒃ ᐊᐱᖅᑯᑕᐅᓯᒪᖃᑦᑕᓚᐅᖅᐳᑦ
ᑭᓯᐊᓂᓗ ᐅᕕᓂᖏᑕ ᑕᐅᑦᑐᖓᓄᑦ ᖁᑦᓯᖕᓂᖅᐸ -
ᐅᓪᓚᕆᓚᐅᖅᖢᑎᒃ ᑐᓴᖅᑎᑦᓯᓯᒪᓕᕈᑎᐅᓚᐅᖅᑐᓂ. 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᒡᓕᓯᓂᐊᖅᑎᑦ8

ᐃᓚᖓ 8: ᑐᓴᖅᑎᑦᑎᔾᔪᑕᒥᐊᒥᓂᐅᓂᕋᖅᑕᓂᑦ ᖃᓄᐃᒍᑕᒥᓃᑦ ᐊᒻᒪᓗ ᓇᒥᐅᓂᖏᑦ

ᐃᖅᑲᓇᐃᔭᕐᕕᖓᓂ ᐅᕝᕙᓗ
ᐃᖅᑲᓇᐃᔮᖅᓯᐅᖅᑎᓪᓗᒋᑦ

ᐃᓚᒋᔭᐅᖃᑕᐅᓂᖓᓄᑦ

ᐱᔨᑦᓯᖅᑕᐅᒐᓱᐊᖅᑎᓪᓗᒋᑦ 
ᐊᒻᒪᓗ ᐱᖁᑎᑖᕋᓱᐊᖅᑎᓪᓗᒋᑦ

ᐃᓪᓗᖃᖅᑎᑕᐅᓂᖓᓄᑦ

ᐱᕙᓪᓕᐊᔪᒃᑯᑦ
ᓴᖅᑭᔮᖅᑎᑕᐅᓂᖓᓄᑦ

ᐱᓂᕐᓗᑦᑕᐅᓂᕋᖅᑎᓪᓗᒋᑦ

ᑲᑎᑦᑐᒋᑦ

ᐃᓚᖓ 9: ᐊᐱᕐᖁᖃᕐᓂᖃᓚᐅᖅᑐᖅ ᐃᒪᐃᑎᓪᓗᓂ

ᐃᖅᑲᓇᐃᔭᕐᕕᖓᓂ ᐅᕝᕙᓗ
ᐃᖅᑲᓇᐃᔮᖅᓯᐅᖅᑎᓪᓗᒋᑦ

ᐃᓚᒋᔭᐅᖃᑕᐅᓂᖓᓄᑦ

ᐱᔨᑦᓯᖅᑕᐅᒐᓱᐊᖅᑎᓪᓗᒋᑦ ᐊᒻᒪᓗ
ᐱᖁᑎᑖᕋᓱᐊᖅᑎᓪᓗᒋᑦ

ᐃᓪᓗᖃᖅᑎᑕᐅᓂᖓᓄᑦ

ᐱᕙᓪᓕᐊᔪᒃᑯᑦ 
ᓴᖅᑭᔮᖅᑎᑕᐅᓂᖓᓄᑦ

ᐱᓂᕐᓗᑦᑕᐅᓂᕋᖅᑎᓪᓗᒋᑦ 
ᓄᓇᕗᒻᒥ ᑭᒃᑯᑐᐃᓐᓇᐃᑦ

ᐱᔪᓐᓇᐅᑎᓕᕆᔨᒃᑯᖏᓐᓄᑦ 

ᖁᓛᓂ ᑎᑎᖅᓯᒪᔪᓃᓐᖏᑦᑐᑦ

ᑲᑎᑦᑐᒋᑦ ᐱᓕᕆᐊᒥᓃᑦ

13-14 12-13 11-12 10-11 09-10 08-09 04-08 ᑲᑎᑦᑐᒋᑦ
# % # % # % # % # % # % # % # %

52 51% 50 57% 40 67% 25 42% 35 59% 27 54% 153 57% 330 58%

- - - - - - - - - - - - 1 - 1 -

26 25% 26 30% 5 8% 1 2% 2 3% 7 14% 20 7% 61 11%

24 24% 12 14% 3 5% - - - - 2 4% 5 2% 22 4%

- - - - - - - - - - - - 1 - 1 -

- - - - - - - - - - - - 2 1% 2 -

- - - - 12 20% 13 22% 22 37% 14 28% 88 33% 149 26%

102 100% 88 100% 60 100% 39 66% 59 100% 50 100% 320 100% 566 100%

13-14 12-13 11-12 10-11 09-10 04-09 ᑲᑎᑦᑐᒋᑦ
# % # % # % # % # % # % # %

5 50% 10 63% 5 71% 1 100% 5 100% 38 75% 59 74%

- - - - - - - - - - 5 10% 5 6%

3 30% 5 31% 1 14% - - - - 8 16% 14 18%

2 20% 1 6% 1 14% - - - - - - 2 3%

- - - - - - - - - - - - - -

- - - - - - - - - - - - - -

10 100% 16 100% 7 100% 1 100% 5 100% 51 100% 80 100%



13-14 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᑦ

ᖃᓄᐃᑦᑑᕙᑦ
ᐱᓂᕐᓗᒍᑕᐅᓂᕋᖅᑕᐅᕙᑦᑐᑦ? 
ᐊᖑᑎ/ᐊᕐᓇᐅᓂᖅ ᑎᑎᕋᖅᑕᐅᓯᒪᓂᖅᐹᖑᑲᑕᒃᐳᑦ
ᐱᓂᕐᓗᒍᑎᐅᓂᕋᖅᑕᐅᓪᓗᓂ ᖃᐅᔨᑎᑦᑎᓂᒃᑯᑦ
ᓴᕿᑕᐅᓯᒪᔪᑦ 12-13 ᐊᕐᕌᒍᒥ. ᑕᒪᐃᓐᓂ ᑕᐅᑐᒃᖢᒋ
ᓇᕿᓐᖓᔭᓪᓚᑦᑖᖑᓂᖓᒍ ᓇᓗᓇᐃᖅᑕᐅᒃᑲᐅᓛᖑᕗᖅ

9

ᑎᓯᐱᕆ 2013-ᒥ ᑕᒪᑉᑕᐅᓪᓗᑕ
ᑲᑎᒪᓂᖃᓚᐅᖅᐳᒍᑦ. ᐃᓚᒋᔭᐅᖃᑕᐅᔪᑦ
ᐱᓕᕆᐊᒃᓴᑲᓪᓚᒋᔭᒥᖕᓂᒃ
ᐱᓕᕆᐊᖃᓕᖅᓯᒪᕗᑦ. 

ᐃᓚᖓ 10: ᖃᓄᐃᑦᑑᓂᖏᑦ ᑎᑎᕋᖅᑕᐅᓯᒪᔪᓂᑦ ᖃᐅᔨᒃᑲᐃᔾᔪᑎᑖᖅᑐᒥᓃᑦ

ᑲᑎᑦᑐᒋᑦ 
ᖃᐅᔨᒃᑲᐃᔾᔪᑎᑖᖅᑐᒥᓃᑦ

ᐅᑭᐅᖏᑎᒍᑦ

ᓇᑭᓐᖓᔭᐅᓂᖓ

ᑲᓇᑕᒥ ᐅᕝᕙᓗ ᐊᓯᐊᓂ

ᐅᕕᓂᖓᑕ ᐊᒥᐊᖓ

ᐅᑉᐱᕐᓂᖓ

ᐊᔪᕈᑎᖃᕐᓂᖓ

ᓯᕗᕚᖏᑕ ᓇᑭᓐᖓᔭᐅᓂᖏᑦ

ᖃᑕᕐᖑᑎᖃᕐᓂᖓ

ᐱᑦᓯᐊᖅᑕᐅᙱᓂᖅ

ᐃᖅᑲᓇᐃᔮᒃᑯᑦ ᑮᓇᐅᔾᔭᒃᓴᓂᖓ
ᐃᓱᒪᒋᔪᖕᓇᐃᖅᑕᐅᓯᒪᔪᖅ

ᐃᕐᖃᖅᑐᖅᑕᐅᔾᔪᑎ
ᓇᑭᓐᖓᔭᓪᓚᑦᑖᖑᓂᖓ

ᓇᔾᔨᔪᑦ

ᐃᓕᖅᑯᓯᑐᖃᖓ

ᑐᒃᓯᐊᕐᕕᒃ ᐅᐸᓲᖓ

ᐊᖑᑎ/ᐊᕐᓇᖅ
ᓇᓕᐊᓐᓂ ᐊᐃᑉᐸᖃᓲᖑᓂᖓ

(ᐊᖑᑎᑕᐅᖃᑎᒥ/ᐊᕐᓇᐅᖃᑎᒥ) 
ᐸᕝᕕᓴᐃᓂᖅ ᐃᓚᖓ 7.6

ᐸᕝᕕᓴᐃᓂᖅ ᐃᓚᖓ 15
ᐃᑲᔪᖅᑕᐅᔪᓐᓇᖅᑐᓄᑦ

ᐃᓚᒋᔭᐅᓐᖏᑦᑐᑦ
ᑲᑎᑦᑐᒋᑦ

13-14 12-13 11-12 10-11 04-10 ᑲᑎᑦᑐᒋᑦ
ᖃᑦᑎᑦ % ᖃᑦᑎᑦ % ᖃᑦᑎᑦ % ᖃᑦᑎᑦ % ᖃᑦᑎᑦ % ᖃᑦᑎᑦ %

10 - 16 - 7 - 1 - 56 - 90 -

- - - - - - - - 8 6% 8 7%

1 10% - - - - 1 33% 9 6% 12 8%

- - 1 6% - - - - 3 2% 3 2%

- - - - - - - - 10 7% 11 8%

- - - - - - - - 5 3% 5 2%

3 30% 2 13% 4 50% - - 18 13% 27 10%

- - 2 13% - - 1 33% 19 13% 22 8%

- - 3 19% 1 13% - - 6 4% 10 4%

- - - - - - - - 1 1% 1 0%

- - 1 6% 2 25% - - 5 3% 8 3%

- - - - - - 1 33% - - 1 0%

- - - - - - - - 14 10% 14 5%

1 10% - - - - - - 1 1% 2 1%

1 10% - - 1 13% - - 34 24% 36 13%

- - 1 6% - - - - 1 1% 2 1%

4 40% 4 25% - - - - 7 5% 15 6%

- - 1 6% - - - - 1 1% 2 1%

- - - - - - - - - - - -

- - - - - - - - - - - -

- - 1 6% - - - - 2 1% 3 1%

10 100% 16 100 8 100% 3 100% 144 100% 271 100%

ᑭᖑᓂᑦᑎᐊᖓᒍᓗ ᐊᔪᕈᑎᖃᕐᓂᖅ ᐊᒻᒪ
ᓇᑭᓐᖓᔭᐅᓂᖓ.

ᑐᓴᖅᑎᑦᑎᖃᑦᑕᕐᓂᖅ ᐅᖄᓚᐅᑎᒃᑰᓛᖑᖃᑦᑕᖅᐳᑦ
ᐅᑯᓄᖓ ᑭᒡᓕᓯᓂᐊᖅᑎᒃᑯᑦ ᑎᑎᕋᕐᕕᖓᓄᑦ.
ᖃᕆᑕᐅᔭᒃᑯᑦ ᑎᑎᕋᖅᑐᑦ ᐊᒥᓲᖏᓐᓂᕐᓴᐅᓪᓗᑎᒃ.
ᑎᑎᖃᑎᒍᑦ ᐊᐱᕆᔪᖃᓚᐅᖏᑦᑐᖅ ᓱᑲᑦᑐᒃᑯᓪᓘᓐᓃᑦ.



ᐊᓯᖏᑦ ᖃᐅᔨᔭᐅᓯᒪᔪᑦ 
ᑐᓵᔭᐅᓂᖃᖃᑦᑕᕐᓂᕐᒧᑦ ᐱᓕᕆᐊᒃᓴᕆᔭᐅᔪᑦ
ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑦᑎᐊᒻᒪᕆᖃᑦᑕᓚᐅᖅᐳᑦ
ᑭᒃᑯᑐᐃᓐᓇᐃᑦ ᐊᐱᖅᑯᑎᖏᓄᑦ ᒪᓕᒐᖁᑎᓂ
ᐅᖃᖅᑕᐅᓯᒪᔪᑦ. ᑭᓪᓕᓯᓂᐊᖅᑎᒃᑯᑦ ᑐᓵᓂᖃᓚᐅᖖᒋᓚᑦ
ᑕᒡᕙᓂ ᑮᓇᐅᔭᓕᕆᓐᓇᐅᑉ ᐅᑭᐅᖓ ᐊᑐᖅᑎᓪᓗᒍ.
ᑕᒪᕐᒥᒃ ᓴᖅᑭᑕᐅᓯᒪᔪᑦ ᑭᓪᓕᓯᓂᐊᖅᑎᒃᑯᓐᓄᑦ
ᑲᖖᒍᓇᖅᑑᑎᑕᐅᕙᖕᒪᑕ ᑐᓵᔭᐅᓂᐊᕐᓂᖓ
ᐋᖅᑭᒃᑕᐅᓯᒪᖖᒋᑐᐊᕌᖓᑕ. ᑐᓵᓂᖃᖃᑦᑕᕐᓂᖏᑦ
ᑭᒃᑯᑐᐃᓐᓇᓄᑦ ᑐᓴᖅᑕᐅᔪᖕᓇᖅᐸ1ᒪᑕ ᐊᒻᒪᓗ
ᐋᖅᑭᒍᑕᐅᔪᑦ ᑭᒃᑯᑐᐃᓐᓇᓄᑦ ᑐᓴᖅᑕᐅᔪᖕᓇᖅᓯᓯᒪ -
ᓕᖅᐸᒃᖢᑎᒃ ᑎᑎᕋᖅᑕᐅᓯᒪᓂᖏᑎᒍᑦ. 

ᐃᖅᑲᓇᐃᔭᖅᑏᑦ ᐅᔾᔨᕈᓱᓕᓚᐅᕐᒪᑕ
ᑲᑎᖖᒐᖃᑎᖃᖃᑦᑕᖖᒋᓐᓂᖏᑕ ᐱᓕᕆᐊᖃᖃᑎᒌᒃᑐᑦ
ᐊᒻᒪᓗ ᑭᒃᑯᑐᐃᓐᓇᐃᑦ ᐃᓄᐃᑦ ᐱᔭᕆᑐᔫᓕᕈᑎ -
ᐅᕙᖕᓂᖏᓄᑦ. ᑐᓴᖅᑎᑕᐅᓯᒪᓕᕐᓂᖖᒋᒃᑯᑎᒃ ᓴᓪᓕᐅᑉ
ᓄᓇᓕᖓᓂᑦ; ᑲᑎᖖᒐᖃᑎᖃᕈᒫᖖᒋᓚᑦ
ᐱᓕᕆᐊᖃᖅᑎᐅᔪᓂᒃ ᑎᑭᓪᓗᒍ ᑐᓵᔭᐅᕝᕕᒃᓴᕆᓂᐊᒑᓄᑦ
ᐅᑉᓗᕐᒧᑦ. ᐃᓚᐅᑎᓪᓗᒍ ᐱᓕᕆᐊᒃᓴᓂᒃ ᐱᓕᕆᓂᕐᒧᑦ
ᐊᒻᒪᓗ ᐊᐅᓚᑦᓯᓂᖏᓄᑦ ᐃᓚᒋᔭᐅᖃᑕᐅᔪᓂᑦ,
ᒪᓕᒐᓕᕆᔨᐅᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ 
ᑕᒪᕐᒥᑲᓴᒃ ᐱᓕᕆᐊᖑᐊᓂᒃᐸᒃᑐᑦ ᐅᖄᓚᐅᑎᑎᒍᑦ
ᑲᑎᒪᖃᑎᒌᒃᐸᖕᓂᖅᑎᒍᑦ. 

ᑕᕝᕙᐅᖃᑎᒌᓐᖏᓪᓗᑎᒃ ᐱᓕᕆᖃᑎᒌᑉᐸᓐᓂᖏᑦ
ᑲᒪᒋᔭᐅᔪᑦ ᐊᒻᒪᓗ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᐊᒃᓱᕈᕈᑕᐅᒃᑲᓂᖅᓯᒪᕗᖅ. ᐱᓕᕆᐊᖃᓗᐊᖅᓯᒪᕗᑦ
ᐱᓕᕆᖃᑎᒌᑦᑎᑦᑎᓇᓱᐊᖅᑐᑎᒃ ᐃᖅᑲᓇᐃᔭᖅᑎᓂᒃ
ᐊᒻᒪᓗ ᐃᓚᒋᔭᐅᖃᑕᐅᔪᓂᑦ. ᓇᒥᑐᐃᓐᓈᕋᓗᐊᖅᐸᑦ
ᐊᓪᓚᕝᕕᖓᑕ ᓇᒦᓐᓂᖓ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ;
ᑕᑯᓐᓇᖅᑐᒋᑦ ᖃᑦᑏᓐᓇᐅᓂᖏᑦ ᓄᓇᓕᐅᔪᑦ ᐃᓄᖏᑦ.

ᐊᓯᐊᒍᑦ ᐃᖃᓗᐃᑦ, ᖃᑦᑏᓐᓇᐅᓂᖅᓴᐃᑦ 10%−ᒥ
ᑕᕝᕗᖓᓪᓗᐊᖅ ᐊᑐᐃᓐᓇᐅᕕᐅᒐᔭᖅᐳᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑕ ᐊᓪᓚᕝᕕᖓᓐᓄᑦ ᐱᔨᑦᓯᖅᑕᐅᕙᑦᑐᑦ
ᓄᓇᕗᒻᒥᐅᓕᒫᑦ. ᑕᒪᓐᓇᓕ ᓴᖅᑮᕗᖅ ᐊᐱᖅᑯᑎᒃᓴᒥᑦ:
“ᓇᐅᖏᒃᑯᐊ ᐃᖅᑲᓇᐃᔭᖅᑎᖏᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ?”.

ᒫᓐᓇᐅᔪᖅ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ
ᐸᕐᓇᐅᑎᖏᓐᓃᓐᖏᓚᖅ ᐃᓕᓐᓂᐊᖅᑐᓕᕆᓂᖅ,
ᐱᓕᕆᐊᕆᓐᖏᒻᒪᔾᔪᑦ ᐃᓕᓯᒪᒋᐊᑐᒐᓂ. ᑕᖅᑲᒃᑯᓂᖓ
ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᖅᑎᓕᕆᔩᑦ
ᐱᓕᕆᐊᕆᕙᐃᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑲᑎᒪᔨᖏᑕ
(ᐃᓚᖓ 49). ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐊᓘᒋᔭᐅᕗᖅ
ᓇᐅᒃᑯᑐᐃᓐᓇᖅ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓕ -
ᕆᓂᐅᔪᓂᑦ.

ᓄᓇᕗᑦᒥ ᒪᓕᒐᓕᕆᔨᑦ ᑲᑎᒪᔨᖏᑦ ᐊᑕᐃᓐᓇᖅᑐᒥᒃ
ᐊᒃᖢᓗᐊᕐᓂᓕᕆᓂᕐᒧᑦ ᒪᓕᒐᓕᕆᔨᒥᒃ ᐃᖅᑲᓇᐃᔭᖅᑎ -
ᑖᕐᓯᒪᓕᖅᐳᑦ ᐱᓕᕆᐊᖃᖅᑎᐅᕙᒃᑐᒥᒃ ᒪᓕᒐᓕᕆᔾᔪᑎᓂᒃ
ᓯᓚᑖᒎᖅᑎᑕᐅᓯᒪᑉᓗᑎᒃ ᐱᕋᔭᒃᐸᒃᑐᓄᑦ ᐊᒻᒪᓗ
ᐃᓚᒌᖑᔪᓕᕆᓂᕐᒧᑦ ᒪᓕᒐᖁᑎᐅᔪᓂᑦ. ᐊᒃᖢᓗᐊᕐᓂᕐᒧᑦ
ᒪᓕᒐᓕᕆᔨᐅᔪᑦ ᐊᒥᓱᓂᒃ ᐃᓄᖕᓂᒃ ᐃᑲᔪᖃᑦᑕᖅᓯ -
ᒪᓕᖅᐳᖅ ᑐᓴᖅᑎᑦᓯᓯᒪᓕᕈᑎᓂᒃ ᑐᓂᓯᓯᒪᓕᕈᑎᒃᓴᓂᒃ.

ᐊᒥᓱᑲᓪᓚᐃᑦ ᑐᒃᓯᕋᐅᑎᓕᐅᖅᑐᑦ ᐅᖃᖃᑦᑕᓯᖅᓯᒪᕗᑦ
ᐃᑲᔪᖅᑎᑖᕈᓐᓇᖏᓐᓂᕋᖅᑐᑎᒃ ᒪᓕᒐᓕᕆᔨᒃᑯᓐᓂᑦ
ᐱᓕᕆᐊᖃᕈᓐᓇᖅᑐᓂᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ -
ᑎᖏᓐᓂᑦ. ᐊᒥᓱᑦ ᒪᓕᒐᓕᕆᔨᒃᑯᓐᓄᑦ ᐃᑲᔪᖅᑏᑦ ᓄᑖᓂᑦ
ᐃᑲᔪᕋᒃᓴᓂᑦ ᑕᑯᖃᑦᑕᓐᖏᑲᓚᐅᖅᐳᑦ.

ᐊᓯᖏᑦ ᐱᓕᕆᐊᑦ
ᑭᓪᓕᓯᓂᐊᖅᑎᒃᑯᓐᓂ ᐃᖅᑲᓇᐃᔭᖅᑎᒋᔭᐅᔪᑦ
ᐃᓚᒋᔭᐅᖃᑕᐅᖃᑦᑕᓚᐅᖅᐳᑦ 2013-ᒥ ᑲᓇᑕᒥᐅᑦ
ᐊᐅᓚᑦᓯᔨᐅᓪᓗᑎᒃ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.
ᐊᒻᒪᓗ, ᐃᓚᒋᔭᐅᖃᑕᐅᖃᑦᑕᓚᐅᕐᖢᑎᒃ ᑲᓇᑕᒥᐅᑦ
ᒪᓕᒐᖁᑎᕐᔪᐊᑎᒍᑦ ᑭᒃᑯᑐᐃᓐᓇᐃᑦ ᐱᔪᖕᓇᐅ -
ᑎᖃᕐᓂᖏᓄᑦ ᑲᑐᔾᔨᖃᑎᒌᖑᔪᓄᑦ. ᑕᒪᒃᑯᐊ
ᑲᑎᒪᕕᒡᔪᐊᕐᓂᐅᕙᒃᑐᑦ ᐃᖅᑲᓇᐃᔭᖅᑎᓂᑦ
ᐱᓕᕆᖃᑎᖃᕈᓐᓇᕈᑎᐅᓚᐅᕐᒪᑕ ᐃᖅᑲᓇᐃᔭᖅᑎ -
ᒋᔭᐅᔪᓂᒃ ᑲᓇᑕᓕᒫᒥᑦ. 

ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑕᐅᖃᑦᑕᕈᓐᓇᖅᓯᒪᒋᕗᑦ
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎ -
ᓂᖏᓐᓂᑦ ᑕᒪᑐᒪᓂ ᐊᕐᕌᒍᒥ.

ᒥᔅ ᒧᐊᕇᓐ ᑑᕼᐅᕐᑎ ᒪᓕᒐᑎᒍᑦ
ᓇᓗᓇᐃᖅᑕᐅᓯᒪᕗᖅ
ᐱᓕᕆᔨᐅᓂᖓᓄᑦ ᒥᔅᑕ ᐋᓚᓐ ᕖᒃᔅᒧᑦ.

ᓄᓇᕗᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔩᑦ 
ᐊᐅᓚᑦᓯᔾᔪᑎᔅᓴᖏᓄᑦ ᑎᑎᖅᑲᖁᑎᖏᑦ 

ᒫᔾᔨ 31, 2014 

ᐃᓛᒃᑰᖓᓪᓗᑎᒃ ᑮᓇᐅᔭᓕᕆᔾᔪᑎᓂᒃ ᖃᐅᔨᓴᖅᑏᑦ ᐅᖃᐅᓯᒃᓴᖏᑦ

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ, ᓄᓇᕗᑦ ᒐᕙᒪᖓᑦ

ᖃᐅᔨᓴᖅᓯᒪᓕᕋᑉᑎᒍ ᑖᒃᑯᐊ ᓄᓇᕗᑦ ᐃᓚᐃᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔩᑦ ᐊᐅᓚᑦᓯᔾᔪᑎᔅᓴᖏᓄᑦ ᑎᑎᖅᑲᖁᑎᖏᓂᒃ ᑖᒃᑯᓄᖓ
ᐃᓕᔭᐅᖃᓯᐅᑎᓯᒪᔪᓂᒃ ᑐᕌᖓᑎᑕᐅᓯᒪᓪᓗᑎᒃ ᐅᑎᖅᑐᒃᓴᖁᑎᓄᑦ ᐊᒻᒪᓗ ᑮᓇᐅᔭᖅᑐᕐᐸᓪᓕᐊᓂᐅᔪᓄᑦ ᐃᓚᒋᔭᐅᓪᓗᑎᒃ ᐊᐅᓚᑦᓯᓂᖃᕐᓂᕐᒥᖕᓂ ᐋᖅᑭᒋᐊᒃᑲᐃᔨᓂᒃ
ᒪᓕᒃᖢᒋᑦ ᑭᒃᑯᑐᐃᓐᓇᐃᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᖏᓄᑦ ᒪᓕᒐᖁᑎᒋᔭᐅᔪᓂᒃ ᓄᓇᕗᒻᒥ ᑎᑭᓪᖢᒋᑦ ᒫᔾᔨ 31, 2014 ᐅᑭᐅᖓᓄᑦ, ᐊᒻᒪᓗ
ᓇᐃᒡᓕᒋᐊᖅᑕᐅᓯᒪᓗᑎᒃ ᓇᓗᓇᐃᑦᑐᓂᒃ ᑮᓇᐅᔭᓕᕆᓂᕐᒧᑦ ᒪᓕᒐᖁᑎᒋᔭᐅᔪᓂᒃ ᐊᒻᒪᓗ ᐊᓯᖏᓂᒃ ᓇᓗᓇᐃᔭᐅᑎᔅᓴᐅᓪᓗᑎᒃ ᑐᓴᒐᒃᓴᖁᑎᐅᔪᓂᒃ.

ᐊᐅᓚᑦᓯᔨᒋᔭᐅᔪᑦ ᐱᓕᕆᐊᖃᖅᑎᐅᔫᓂᖏᑦ ᐊᐅᓚᑦᓯᔾᔪᑎᔅᓴᖏᓄᑦ ᑎᑎᖅᑲᖁᑎᓂᒃ 
ᐊᐅᓚᑦᓯᔨᐅᔪᑦ ᑲᒪᔨᐅᔪᒃᓴᐅᖕᒪᑕ ᑖᒃᑯᓂᖓ ᐊᐅᓚᑦᓯᔾᔪᑎᔅᓴᓄᑦ ᑎᑎᖅᑲᖁᑎᐅᔪᑦ ᐋᖅᑭᒃᓱᖅᑕᐅᕙᓪᓕᐊᓂᖏᓄᑦ ᐊᒻᒪᓗ ᐱᑦᑎᐊᖅᑑᓗᑎᒃ ᓴᖅᑭᑎᑦᓯᓂᐅᓂᐊᖅᑐᓄᑦ
ᒪᓕᒡᓗᒋᑦ ᑮᓇᐅᔭᓕᕆᓂᕐᒧᑦ ᑐᖖᒐᕝᕕᒋᔭᐅᔪᑦ ᓴᖅᑭᑕᐅᓯᒪᓪᓗᑎᒃ ᓇᓗᓇᐃᔭᐅᑎᑦ 2-ᖓᓄᑦ ᐱᔾᔪᑎᒋᓪᓗᒋᑦ ᐊᐅᓚᑦᓯᔾᔪᑎᔅᓴᓄᑦ ᑎᑎᖅᑲᖁᑎᐅᔪᑦ, ᐊᒻᒪᓗ
ᐊᓪᓚᕝᕕᐅᑉ ᐃᓗᐊᓂ ᐊᐅᓚᑕᐅᓂᖏᓂᒃ ᒪᓕᒃᐸᒃᓗᒋᑦ ᐊᐅᓚᑦᓯᔨᐅᔪᑦ ᐃᓱᒪᓕᐅᕈᑎᒋᓯᒪᔭᖏᑦ ᖃᓄᖅ ᐋᖅᑭᒃᓱᖅᑕᐅᓯᒪᓕᕐᓂᐊᕐᒪᖔᑕ ᐊᐅᓚᑦᓯᔾᔪᑎᔅᓴᓄᑦ
ᑎᑎᖅᑲᖁᑎᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᑕᒻᒫᔭᖅᓯᒪᓂᖃᖅᑎᓐᓇᒋᑦ, ᐱᕋᔭᒃᓯᒪᓂᖅᑎᒍᑦ ᐅᕝᕙᓘᓐᓃᑦ ᑕᒻᒫᔭᖅᓯᒪᑐᐃᓐᓇᕐᓂᖏᑎᒍᑦ ᑎᑎᕋᖅᑕᐅᓂᖏᓂ.

ᑮᓇᐅᔭᓕᕆᔾᔪᑎᓂᒃ ᖃᐅᔨᓴᖅᑎᐅᔪᑦ ᐱᓕᕆᐊᒃᓴᕆᔭᖏᑦ
ᐱᓕᕆᐊᒃᓴᐅᑎᑕᐅᕗᒍᑦ ᐃᓱᒪᒋᔭᑦᑎᓐᓂᒃ ᐊᐅᓚᑦᓯᔾᔪᑎᔅᓴᓂᒃ ᑎᑎᖅᑲᖁᑎᒋᔭᐅᔪᓄᑦ ᓴᖅᑮᓯᒪᖃᑦᑕᕆᐊᖃᕐᓂᕐᒧᑦ ᒪᓕᒡᓗᒋᑦ ᑲᓇᑕᒥᐅᓂᑦ ᓈᒻᒪᒋᔭᐅᓯᒪᓪᓗᑎᒃ
ᑮᓇᐅᔭᓕᕆᔾᔪᑎᓂᒃ ᖃᐅᔨᓴᖅᑎᐅᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ. ᑕᒪᒃᑯᐊ ᒪᓕᒃᑕᐅᔭᕆᐊᓖᑦ ᐅᖃᖅᓯᒪᖕᒪᑕ ᐱᑦᓯᐊᖅᑑᓗᑕ ᐱᓕᕆᐊᕆᔭᕆᐊᖃᖅᑕᑦᑎᓐᓂᒃ
ᐱᓕᕆᓂᖃᕆᐊᖃᕋᑦᑕ ᐊᒻᒪᓗ ᐸᕐᓇᐅᑎᓕᐅᖅᓯᒪᓗᑕ ᐱᓕᕆᓂᖃᓕᕐᓗᑕᓗ ᖃᐅᔨᓴᐃᓂᕆᓂᐊᖅᑕᑦᑎᓐᓂᒃ ᐱᓯᒪᓕᕆᐊᕐᓂᕐᒧᑦ ᑐᑭᖃᑦᓯᐊᖅᑐᑎᒍᑦ
ᓇᓗᓇᐃᖅᓯᓯᒪᓕᕈᑎᓂᒃ ᐊᐅᓚᑦᓯᔾᔪᑎᔅᓴᓄᑦ ᑎᑎᖅᑲᖁᑎᒋᔭᐅᔪᑦ ᑎᑎᕋᖅᑕᐅᓯᒪᓂᕐᒥᖕᓂ ᑕᒻᒫᔭᖅᓯᒪᓂᖃᖖᒋᑦᑑᓂᖏᓂᒃ.

ᑮᓇᐅᔭᓕᕆᔾᔪᑎᓂᒃ ᖃᐅᔨᓴᐃᓂᖅ ᐃᓚᖃᖅᐸᖕᒪᑦ ᐱᓕᕆᐊᖃᕈᓯᐅᕙᒃᑐᓂᒃ ᐱᓕᕆᕙᓪᓕᐊᕙᖕᓂᕐᒥᒃ ᐱᓯᒪᓕᕆᐊᕐᖢᑎᒃ ᖃᐅᔨᓴᐃᔨᐅᔪᑦ ᓇᓗᓇᐃᔭᐅᑎᖏᓂᒃ
ᐱᔾᔪᑎᒋᓪᓗᒋᑦ ᖃᔅᓯᐅᓂᖏᑦ ᑮᓇᐅᔭᐃᑦ ᐊᒻᒪᓗ ᓴᖅᑭᑕᐅᓯᒪᓂᖏᑦ ᐊᐅᓚᑦᓯᔾᔪᑎᔅᓴᐅᓪᓗᑎᒃ ᑎᑎᖅᑲᖁᑎᐅᔪᓄᑦ. ᐱᓕᕆᐊᖃᖅᐸᓪᓕᐊᔾᔪᑎᒋᓂᐊᖅᑕᕗᑦ
ᑐᖖᒐᕝᕕᖃᖅᑎᑕᐅᕙᖕᒪᑕ ᖃᐅᔨᓴᐃᔨᐅᔪᑦ ᐃᓱᒪᓕᐅᕈᑎᒋᓯᒪᔭᖏᓄᑦ, ᐃᓚᖃᕐᖢᒋᑦ ᑎᑎᕋᖅᑕᐅᓯᒪᔪᑦ ᐊᐅᓚᑦᓯᔾᔪᑎᔅᓴᓄᑦ ᑎᑎᖃᖁᑎᒋᔭᐅᔪᑦ
ᑕᒻᒫᔭᖅᓯᒪᓕᑐᐃᓐᓇᕆᐊᖃᕐᓂᖏᓂᒃ ᖃᐅᔨᒋᐊᕐᓂᕐᒥᒃ, ᐱᔾᔪᑎᒋᓪᓗᒋᑦ ᐱᕋᔭᒃᓯᒪᓂᖅᑎᒍᑦ ᐅᕝᕙᓘᓐᓃᑦ ᑕᒻᒫᔭᖅᓯᒪᑐᐃᓐᓇᕐᓂᖏᑎᒍᑦ ᑎᑎᕋᖅᑕᐅᓂᖏᑦ.
ᑕᒻᒫᔭᖅᓯᒪᓕᑐᐃᓐᓇᕆᐊᖃᕐᓂᖏᓂᒃ ᖃᐅᔨᒋᐊᕐᓂᒥᖕᓂ, ᖃᐅᔨᓴᐃᔨᐅᔪᖅ ᐃᓱᒪᒋᖃᓯᐅᑎᕙᖕᒪᒋᑦ ᐊᓪᓚᕝᕕᐅᑉ ᐃᓗᐊᓂ ᐊᐅᓚᑦᓯᓂᐅᕙᒃᑐᓂᒃ ᑐᕌᖓᑎᓪᓗᒋᑦ
ᐋᖅᑭᒋᐊᒃᑲᐃᔩᑦ ᐋᖅᑭᒃᓱᐃᕙᓪᓕᐊᓂᖏᓄᑦ ᐊᒻᒪᓗ ᐱᑦᑎᐊᖅᑑᓪᓗᑎᒃ ᓴᖅᑮᓯᒪᓕᓚᐅᕐᓂᖏᓄᑦ ᐊᐅᓚᑦᓯᔾᔪᑎᔅᓴᕆᓪᓗᒋᑦ ᑎᑎᖅᑲᖁᑎᒋᔭᒥᖕᓂᒃ
ᐋᖅᑭᐅᒪᑦᑎᐊᓕᕋᓱᐊᕐᖢᒋᑦ ᖃᐅᔨᓴᐃᔨᐅᔪᑦ ᑮᓇᐅᔭᓕᕆᔾᔪᑎᓄᑦ ᐱᓕᕆᐊᖃᖅᐸᓪᓕᐊᓂᕆᕙᒃᑕᖏᓄᑦ ᓈᒻᒪᒐᔭᖅᑐᓄᑦ ᖃᓄᐃᓕᖓᓂᖏᑕ, ᑭᓯᐊᓂᓗ
ᐱᔾᔪᑎᖃᕐᓇᑎᒃ ᐃᓱᒪᒋᔭᒥᖕᓂᒃ ᐋᖅᑭᒋᐊᒃᑲᐃᔨᒃᑯᑦ ᐊᓪᓚᕝᕕᐊᑕ ᐃᓗᐊᓂ ᐊᐅᓚᑦᓯᓂᖏᑕ ᓈᒻᒪᒃᑑᓂᖏᓂᒃ ᐅᖃᖅᓯᒪᓕᕐᓂᐊᕈᒪᓪᓗᑎᒃ. ᑮᓇᐅᔭᓕᕆᔾᔪᑎᓂᒃ
ᖃᐅᔨᓴᐃᓃᑦ ᐃᓚᖃᕐᒥᔪᑦ ᖃᐅᔨᒋᐊᖅᐸᖕᓂᕐᓂᒃ ᓈᒻᒪᒃᑑᒐᓗᐊᕐᒪᖔᑕ ᑮᓇᐅᔭᓕᕆᓂᕐᒥ ᒪᓕᒐᖁᑎᒋᔭᐅᔪᑦ ᐊᑐᖅᑕᐅᔪᑦ ᐊᒻᒪᓗ ᑐᑭᓯᖃᑦᑎᐊᖅᑑᖕᒪᖔᑕ
ᑮᓇᐅᔭᓕᕆᓂᕐᒥ ᓇᓚᐅᑦᓵᖅᑕᐅᓯᒪᓂᑯᑦ ᐊᐅᓚᑦᓯᔨᒋᔭᐅᔪᓂᑦ, ᐊᒻᒪᓗ ᖃᐅᔨᒋᐊᖅᐸᖕᓂᕐᒥᒃ ᐃᓗᐃᒃᑲᐅᓪᓗᒋᑦ ᓴᖅᑭᑕᐅᓯᒪᓂᕆᔭᖏᑕ ᐊᐅᓚᑦᓯᔾᔪᑎᔅᓴᐅᓪᓗᑎᒃ
ᑎᑎᖅᑲᖁᑎᒋᔭᐅᔪᑦ.  

ᐅᒃᐱᕈᓱᒃᐳᒍᑦ ᑮᓇᐅᔭᓕᕆᔾᔪᑎᓂᒃ ᖃᐅᔨᓴᐃᓂᑦᑎᓐᓂ ᓇᓗᓇᐃᔭᐅᑎᑖᕆᓯᒪᓕᖅᑕᕗᑦ ᓈᒻᒪᒃᑑᓚᐅᕐᒪᑕ ᐊᒻᒪᓗ ᐊᑐᕐᓂᖃᕐᓂᐊᖅᑑᓪᓗᑎᒃ
ᑐᖖᒐᕝᕕᒋᓕᕐᓂᐊᖅᑕᑦᑎᓐᓄᑦ ᓴᖅᑮᓯᒪᓕᕐᓂᐊᕐᓂᑦᑎᓐᓂ ᖃᐅᔨᓴᐃᔨᐅᓪᓗᑕ ᐃᓱᒪᒋᔭᑦᑎᓐᓂᒃ ᑖᒃᑯᓄᖓ. 

ᐃᓱᒪᓂᕆᔭᕗᑦ
ᐃᓱᒪᒋᔭᕗᑦ ᒪᓕᒡᓗᒋᑦ, ᐊᐅᓚᑦᓯᔾᔪᑎᔅᓴᓄᑦ ᑎᑎᖅᑲᖁᑎᒋᔭᐅᔪᑦ ᓄᓇᕗᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔨᒃᑯᓐᓂᑦ ᓴᖅᑭᑕᐅᓯᒪᖕᒪᑕ
ᐱᑦᑎᐊᖅᓯᒪᓪᓗᑎᒃ, ᑕᒪᐃᑎᒍᑦ ᑎᑎᕋᖅᑕᐅᓯᒪᔪᖁᑎᖏᑦ ᐱᔾᔪᑎᒋᓪᓗᒋᑦ ᐅᑎᖅᑐᒃᓴᖁᑎᐅᔪᑦ ᐊᒻᒪᓗ ᑮᓇᐅᔭᖅᑐᕐᐸᓪᓕᐊᓂᐅᔪᑦ ᐊᑐᖅᑕᐅᓪᓗᑎᒃ
ᐊᐅᓚᑦᓯᓂᕆᔭᖏᓄᑦ ᐋᖅᑭᒋᐊᒃᑲᐃᔨᒃᑯᓐᓂᒃ ᒪᓕᒡᖢᒋᑦ ᑭᒃᑯᑐᐃᓐᓇᐃᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᖏᓄᑦ ᒪᓕᒐᖁᑎᒋᔭᐅᔪᓂᒃ ᓄᓇᕗᒻᒥ ᐅᑭᐅᖓ ᑎᑭᓪᖢᒍ
ᒫᔾᔨ 31, 2014-ᒧᑦ ᒪᓕᒃᑎᑕᐅᓪᓗᑎᒃ ᑮᓇᐅᔭᓕᕆᔾᔪᑎᓄᑦ ᑐᖖᒐᕝᕕᖁᑎᒋᔭᐅᔪᑦ ᓴᖅᑭᑕᐅᓯᒪᓪᓗᑎᒃ ᐊᐅᓚᑦᓯᔾᔪᑎᔅᓴᓄᑦ ᑎᑎᖅᑲᖁᑎᐅᔪᓄᑦ ᓇᓗᓇᐃᔭᐅᑎᖏᑦ 2-ᒥ. 

ᐊᓯᖏᓄᑦ ᒪᓕᒐᓕᕆᔨᑎᒍᑦ ᐊᒻᒪᓗ ᒪᓕᒐᖁᑎᑎᒍᑦ ᐱᓕᕆᐊᖑᓯᒪᔭᕆᐊᓕᖕᓄᑦ ᐅᖃᐅᓯᒃᓴᕆᔭᐅᔪᑦ 
ᓴᖅᑮᒃᑲᓐᓂᖅᐳᒍᑦ ᐅᖃᐅᓯᒃᓴᕆᔭᑦᑎᓐᓂᒃ, ᒪᓕᒡᖢᒋᑦ ᑮᓇᐅᔭᓕᕆᓂᕐᒥ ᐊᐅᓚᑦᓯᓂᕐᒧᑦ ᒪᓕᒐᖁᑎᐅᔪᑦ, ᐃᓱᒪᓂᕆᔭᑉᑎᖕᓂᒃ, ᓈᒻᒪᑦᓯᐊᖅᑐᒃᑯᑦ ᑮᓇᐅᔭᓕᕆᔾᔪᑎᓂᒃ
ᑎᑎᕋᕐᕕᐅᕙᒃᑐᓂᒃ ᐱᓕᕆᓂᖃᓚᐅᕐᓂᖏᑕ ᓄᓇᕗᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔨᒃᑯᑦ, ᐊᐅᓚᑦᓯᔾᔪᑎᒃᓴᓄᑦ ᑎᑎᖅᑲᖁᑎᒋᔭᐅᔪᑦ
ᒪᓕᑦᑎᐊᖅᓯᒪᖕᒪᑕ ᒪᓕᒋᐊᖃᖅᑕᒥᖕᓂᒃ ᐊᒻᒪᓗ ᐱᓕᕆᐊᖑᖃᑦᑕᖅᓯᒪᔪᑦ ᐅᔾᔨᕆᓕᓚᐅᖅᑕᕗᑦ, ᑕᐃᒪᓂ ᓇᓗᓇᐃᑦᑑᓪᓗᑎᒃ ᐱᔾᔪᑎᒋᔭᐅᔪᓂ, ᒪᓕᒐᖅᑎᒍᑦ
ᐱᔪᖕᓇᐅᑎᒋᔭᒥᖕᓂ ᓄᓇᕗᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔨᒃᑯᑦ ᐊᑐᓚᐅᕐᒪᑕ. 

ᐃᖃᓗᐃᑦ, ᓄᓇᕗᑦ 
ᐃᓛᒃᑰᖓᔪᑦ ᑮᓇᐅᔭᓕᕆᔨᒻᒪᕇᑦ

ᐊᐅᓚᑦᓯᔾᔪᑎᔅᓴᑦ ᑎᑎᖅᑲᖁᑏᑦ
ᐅᑐᐱᕆ 16, 2014

ᑎᑭᓪᖢᒋᑦ ᐃᓱᐊᓄᑦ ᒫᔾᔨ 31, 2013 

ᐊᐅᓚᑦᓯᔾᔪᑎᔅᓴᑦ ᑎᑎᖅᑲᖁᑎᓄᑦ
ᓇᓗᓇᐃᔭᐅᑎᖏᑦ

ᑎᑭᓪᖢᒋᑦ ᐃᓱᐊᓄᑦ ᒫᔾᔨ 31, 2013 
1. ᖃᓄᐃᑦᑑᓂᖓᑦ ᑲᑐᔾᔨᖃᑎᒌᖑᔪᑦ
ᓄᓇᕗᑦ ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᓕᕆᓂᕐᒧᑦ ᐋᖅᑭᒋᐊᒃᑲᐃᔩᑦ
ᑎᒥᖁᑎᖓᑦ ᐊᐅᓚᑦᓯᓂᖃᕐᐳᑦ ᑭᒃᑯᑐᐃᓐᓇᐃᑦ ᐃᓚᐃᓐᓈᖅᑕᐅᔭᕆ -
ᐊᖃᖖᒋᓐᓂᖏᓄᑦ ᒪᓕᒐᖁᑎᒋᔭᐅᔪᑎᒍᑦ ᓄᓇᕗᒻᒥ. ᐋᖅᑭᒋ -
ᐊᒃᑲᐃᔨᒃᑯᑦ ᐱᓕᕆᐊᒃᓴᖃᖅᑎᑕᐅᓯᒪᖕᒪᑕ ᓄᓇᕗᒻᒥ
ᐃᖅᑲᖅᑐᐃᔨᑎᒎᖅᑎᑦᑎᕙᖕᓂᐊᕐᓂᖏᓂᒃ ᑭᒃᑯᑐᐃᓐᓇᐃᑦ
ᐃᓚᐃᓐᓈᖅᑕᐅᔭᕆᐊᖃᖖᒋᓐᓂᖏᓄᑦ ᓴᖅᑭᑎᑕᐅᕙᓪᓕᐊᔪᓄᑦ.
ᐋᖅᑭᒋᐊᒃᑲᐃᔩᑦ ᑭᒃᑯᑐᐃᓐᓇᓄᑦ ᐃᖅᑲᓇᐃᔭᕐᕕᒋᔭᐅᖕᒪᑕ ᐊᒻᒪᓗ
ᐃᓐᑲᒻᑖᒃᓯᓕᕆᓂᕐᒥ ᐊᑭᓖᔭᕆᐊᖃᕐᐸᖕᓂᐅᔪᓄᑦ ᐃᓚᐅᑎᑕᐅᓇᑎᒃ.
ᐋᖅᑭᒋᐊᒃᑲᐃᔨᒃᑯᑦ ᑲᔪᓯᓪᓗᑎᒃ ᐃᓛᒃᑰᖓᓂᖃᕐᑑᓪᓗᑎᒃ
ᐃᑲᔪᖅᑕᐅᓯᒪᓂᖃᐃᓐᓇᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

2. ᓇᐃᒡᓕᒋᐊᖅᑕᐅᓯᒪᔪᑦ ᓇᓗᓇᐃᑦᑐᓂᒃ ᑮᓇᐅᔭᓕᕆᓂᕐᒧᑦ
ᒪᓕᒐᖁᑎᖏᑦ 
ᑮᓇᐅᔭᓕᕆᓂᕐᒧᑦ ᒪᓕᒐᖁᑎᒋᔭᐅᔪᑦ ᐊᑐᖅᑕᐅᕙᒃᑐᑦ
ᐋᖅᑭᒋᐊᒃᑲᐃᔨᑦ ᑎᒥᖁᑎᒋᔭᖏᓐᓂᑦ ᒪᓕᑦᑎᐊᖅᑎᑕᐅᓯᒪᕗᑦ
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥ ᐱᓇᓱᐊᕈᓯᐅᕙᒋᐊᖃᖅᑐᖁᑎᖏᓄᑦ
ᓄᓇᕗᑦ ᒐᕙᒪᖓᑦᑕ ᐊᒻᒪᓗ ᒪᑯᓂᖓ ᐃᓚᖃᖅᑎᑕᐅᓯᒪᓪᓗᑎᒃ
ᓇᓗᓇᐃᑦᑐᓂᒃ ᑮᓇᐅᔭᓕᕆᓂᕐᒧᑦ ᒪᓕᒐᖁᑎᒋᔭᐅᔪᓂᒃ: 
(ᐃ) ᐊᑐᖅᑕᐅᕙᖕᓂᖏᑦ ᓇᓚᐅᑦᑖᖅᑕᐅᓯᒪᓂᕆᔭᐅᔪᑦ 
ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᒋᔭᐅᔪᑦ ᐋᖅᑭᒃᓱᖅᑕᐅᕙᓪᓕᐊ ᑎᓪᓗᒋᑦ
ᐋᖅᑭᒋᐊᒃᑲᐃᔩᑦ ᐱᓕᕆᐊᒃᓴᖃᖅᑎᑕᐅᕙᖕᒪᑕ ᓇᓚᐅᑦᑖᕈᑎᓂᒃ
ᐊᒻᒪᓗ ᐃᓱᒪᒋᔭᐅᓂᕐᓂᒃ ᑎᑎᕋᖅᓯᒪᔪᖃᓕᕆ ᐊᖃᕐᓂᕐᓄᑦ
ᐊᒃᑐᐃᓯᒪᓂᖃᖅᑐᓂᒃ ᓴᖅᑭᑕᐅᓯᒪᓪᓗᑎᒃ ᖃᔅᓯᐅᓂᖏᓂ
ᐅᑎᖅᑐᒃᓴᖁᑎᒋᔭᐅᓂᐊᖅᑐᓄᑦ ᐊᒻᒪᓗ ᑮᓇᐅᔭᖅᑐᕐᐸᓪᓕᐊᓂᐅᓂ -
ᐊᖅᑐᓄᑦ ᐅᑭᐅᒥ. ᖃᓄᐃᓪᓚᕆᖕᓂᖏᑦ ᐊᔾᔨᐅᖖᒋᑐᐃᓐᓇᕆᐊᖃᖅᐳᑦ
ᑕᐃᒃᑯᓇᑭᒐᑦ ᓇᓚᐅᑦᑖᖅᑕᐅᓯᒪᓚᐅᖅᑐᓂᑦ. 
(ᐅ) ᐅᑎᖅᑐᒃᓴᐃᑦ ᐃᓕᑕᕆᔭᐅᓯᒪᕙᖕᓂᖏᑦ
ᑭᒡᓕᖃᖅᑎᑕᐅᓯᒪᓪᓗᑎᒃ ᖃᐃᑕᐃᓯᒪᔪᑦ ᑮᓇᐅᔭᐃᑦ ᑐᕌᖓᓪᓗᑎᒃ
ᐊᐅᓚᑦᓯᔾᔪᑎᒃᓴᓄᑦ ᐃᓕᑕᕆᔭᐅᓯᒪᕙᖕᒪᑕ ᐅᑎᖅᑐᒃᓴᐅᓂᐊᕐᓂᖏᓄᑦ
ᐅᑭᐅᒥ ᑮᓇᐅᔭᖅᑐᕐᐸᓪᓕᐊᓂᐅᓚᐅᖅᑐᓄᑦ. ᑭᒡᓕᖃᖅᑎᑕᐅᓯᒪᓇᑎᒃ
ᖃᐃᑕᐅᓯᒪᔪᑦ ᑮᓇᐅᔭᐃᑦ ᐃᓕᑕᕆᔭᐅᓯᒪ ᕙᖕᒪᑕ ᐅᑭᐅᖓᓂ
ᐱᔭᐅᓯᒪᓕᓚᐅᕐᓂᖏᓂ ᐅᕝᕙᓘᓐᓃᑦ ᐅᑎᖅᑐᒃᓴᐅᓂᐊᕐᓂᖏᓄᑦ
ᖃᔅᓯᐅᓂᖏᑦ ᐱᔭᐅᓯᒪᓕᕐᓂᐊᖅᑐᑦ ᓇᓚᐅᑦᑖᖅᑕᐅᓯᒪᔪᖕᓇᖅᐸᑕ
ᐊᒻᒪᓗ ᐊᑭᓕᐅᑎᓂᒃ ᐱᓯᒪᓕᕈᖕᓇᕐᓂᐊᕐᓂᖏᑦ ᓇᓗᓇᐃᖅᑕᐅ -
ᓯᒪᑦᑎᐊᖅᐸᑕ.
(ᐊ) ᓄᐊᑉᐸᓪᓕᐊᔪᓄᑦ ᑐᖖᒐᕝᕕᒋᔭᐅᕙᒃᑐᑦ
ᐊᐅᓚᑦᓯᓂᕐᒧᑦ ᑎᑎᖅᑲᖁᑎᒋᔭᐅᔪᑦ ᐋᖅᑭᒃᓱᐊᕆᔭᐅᓯᒪᕗᑦ
ᓄᐊᑉᐸᓪᓕᐊᔪᓄᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᑮᓇᐅᔭᓕᕆᓂᕐᒥ. 

3. ᓄᓇᕗᑦ ᒐᕙᒪᖓᓐᓂᑦ ᑮᓇᐅᔭᖁᑎᖏᑕ ᓇᓕᖅᑲᕆᔭᖏᑦ

2014 2013
ᑲᑎᑦᑐᒋᑦ ᑮᓇᐅᔭᑦ 
ᐱᒋᐊᖅᑎᑕᐅᕕᖏᓂ $ 2,520,215 $ 2,521,999

ᐅᑎᖅᑐᒃᓴᐃᑦ (612,555) (678,752)

ᑮᓇᐅᔭᐃᑦ ᖃᐃᑕᐅᓯᒪᔪᑦ 
ᑎᒍᒥᐊᖅᑕᐅᔪᑦ 612,555 678,752

ᒪᑯᓇᓂ ᐊᓯᔾᔨᖅᓯᒪᓂᖃᕐᐳᑦ:

ᓂᐅᕝᕈᑎᖃᖃᑦᑕᕐᓂᕐᒥ 
ᐱᔨᑦᑎᕋᕐᓂᕐᒥ ᐊᑭᒋᕙᒃᑕᖏᑦ 4,440 3,011

ᐅᑎᖅᑐᒃᓴᐃᑦ 564 0

ᐊᑭᓕᖅᑕᐅᔭᕆᐊᓖᑦ ᐊᒻᒪᓗ 
ᐊᑭᓖᔭᒃᓴᖖᒍᑐᐃᓐᓇᕆᐊᓖᑦ 43,538 (4,795)

ᑲᑎᑦᑐᒋᑦ ᑮᓇᐅᔭᑦ ᐃᓱᓕᕝᕕᐊᓂ $ 2,568,757 $ 2,520,215

ᖃᔅᓯᐅᓂᕆᓕᖅᑕᖏᑦ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖓᑦ
ᐃᓚᒋᐊᕈᑎᔅᓴᓂᒃ ᐊᑭᓖᔭᕆᐊᖃᖅᑎᑕᐅᖖᒋᓐᓂᖏᑕ, ᒥᐊᓂᕆᔭᐅ -
ᓯᒪᓂᖃᖖᒋᓐᓂᖏᑕ ᐊᒻᒪᓗ ᓇᓗᓇᐃᑦᑐᑎᒍᑦ ᐊᑭᓖᔭᕆᐊᖃᖅᑎ -
ᑕᐅᖖᖏᒻᒪᑕ. 

ᑮᓇᐅᔭᖁᑎᔅᓴᑦᐊᑐᖅᑕᐅᓚᐅᖅᑐᑦᐊᑐᖅᑕᐅᓚᐅᖅᑐᑦ
20142014 2013

(ᖃᐅᔨᓴᖅᑕᐅᓯᒪᖖᒋᑦᑐᑦ)

ᐅᑎᖅᑐᒃᓴᐃᑦ
ᓄᓇᕗᑦ ᒐᕙᒪᖓᑦ $ 812,000 $ 612,555 $ 678,752

ᑮᓇᐅᔭᐃᑦ ᐊᑐᖅᑕᐅᕙᓪᓕᐊᔪᑦ
ᑐᓴᖅᑎᑦᑎᓯᒪᓕᕆᐊᕈᑎᑦ ᐅᖃᓕᒫᒐᐃᓪᓗ 15,000 13,274 40,043

ᑲᑎᒪᕕᒡᔪᐊᕐᓃᑦ ᐊᒻᒪᓗ 
ᓂᕆᔭᒃᓴᖃᖅᑎᑕᐅᕙᖕᓂᖅ 0 3,325 2,830

ᓴᓇᕐᕈᑎᓂᒃ ᓂᐅᕕᕐᓂᕐᒧᑦ 0 1,758 12,808

ᐊᑭᒋᔭᐅᕙᒃᑐᑦ, ᐃᓚᒋᔭᐅᖃᑕᐅᔾᔪᑎᑦ, 
ᓚᐃᓴᓐᓰᓪᓗ 0 58,624 23,015

ᐅᓯᔭᐅᑎᑦᑎᓂᕐᒧᑦ ᐊᒻᒪᓗ ᐊᒃᔭᖅᑐᐃᔨᓄᑦ 
ᐊᑭᒋᔭᐅᕙᒃᑐᑦ 0 4,527 4,756

ᐱᔪᒻᒪᑦᓯᐊᑦ ᑮᓇᐅᔭᑦ 19,000 67,493 19,803

ᐃᓚᒋᐊᕈᑎᑦ ᐊᒻᒪ ᑮᓇᐅᔭᒃᑯᕝᕕᖕᓄᑦ 
ᐊᑭᓕᖅᑕᐅᔭᕆᐊᓖᑦ 0 0 131

ᒪᓕᒐᓕᕆᔨᓄᑦ ᐊᑭᒋᔭᐅᕙᒃᑐᑦ 45,000 105,686 51,324

ᐊᓪᓚᕕᖃᕐᓂᕐᒧᑦ 20,000 15,173 16,297

ᐊᓯᖏᑦ  20,000 29 0

ᐃᖅᑲᓇᐃᔭᖅᑎᑦ ᑮᓇᐅᔭᓕᐅᕈᑎᖏᑦ 
ᐃᑲᔪᖅᑕᐅᔾᔪᑎᖏᓪᓗ 533,000 277,474 449,464

ᐱᓕᒻᒪᒃᓴᐃᓂᕐᒧᖅ 0 4,056 775

ᐃᓄᒃᑎᑑᓕᖅᑎᑦᑎᕙᓐᓂᕐᒧᑦ 0 441 1,580

ᖃᖓᑦᑕᐅᑎᓄᑦ, ᓯᓂᒃᑕᕐᕕᖕᓄᑦ, ᐊᒻᒪᓗ 
ᓇᐅᑦᓯᐅᒪᑎᔅᓴᑦ 160,000 60,695 55,926

812,000 612,555 678,752

ᐅᑎᖅᑐᒃᓴᐃᑦ ᖄᖏᐅᑎᓯᒪᓂᖏᑦ $ 0$ 0 $0

ᐃᓚᖓ 1: 
ᖃᐅᔨᒃᑲᐃᓂᕐᒧᑦ ᐊᑐᖅᑕᐅᓲᑦ

bmgjz WoExaJmi3j5 giyJc3mb x7m
cspm/s9li csp4vwAtu8 GwMz5 @!H

csp4vwAt gi/sJ6 rspsJk5.
csp4vwAtk5 rs0Jt5 N[ys0/sc5b6S5

Wnhx6tk5

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᒡᓕᓯᓂᐊᖅᑎᑦ ᐱᖁᔭᖅ
ᖃᐅᔨᒃᑲᐃᒍᑎᓕᕆᓂᑦ

csp4vwAt eu3Dx6bso6X4Li.
bm8N vJyAbsix6XV 
GwMz5 @@ x7m @$H

yKixA5 WoExaq8izi5
vtmi6 

GwMz @( x7m ##H moQxo4
#!u #%j

wc6gw=4f5 WoExai6
GwMz @( x7m ##H moQxo4

#^u $)j

ᑕᒪᓐᓇ ᐃᓱᒪᓕᐊᕆᔭᐅᕌᓂᒃᑐᖅ

xqct`Q1i3u ]xe4yK5
moQxo4 @#u @^j

csp4vwAt mg/sK6

Wd/s0Jt4n5

g8idbsK6 sfkz 
NCJ f8k5

csp4vwAt W0Jtc5tx6g6. 
bm8N Wqxd/sJ6.

wMz #$G#H sKz G&H  wMz #% 
x7m #^ xg6bsgw8NExc6g5

csp4vwAt xg6bsJ8~i6g6
wMz #$G@H

WoE?9oxi6 WqxyK6
wMz @% moQxo4 @#

ᐊᒃᑲ

xq6bsq5g6
wMz @$G!H
moQxo4 @)

xg6tbsq5g6
wMz @@G@H
@#G@H x7m
@$G#Hᐃ

ᖃᐅᔨᒪᖁᔭᐃᑦ:
• ᐋᖅᑮᔪᓐᓇᖏᑉᐸᑕ ᐊᑐᓕᖁᔭᕐᒥᑦ ᓴᖅᑮᔪᓐᓇᖅᐳᑦ ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐃᑎᖏᓐᓄᑦ ᑭᓪᓕᓯᓂᐊᖅᑏᑦ ᑲᑎᒪᔨᖏᑦ (ᐃᒪᖓ 26).
• ᓇᓕᐊᑐᐃᓐᓇᖅ ᖃᐅᔨᒃᑲᐃᔾᔪᑎᓕᐅᖅᑐᖅ ᐅᕝᕙᓘᓐᓃᖅ ᐸᓯᔭᒃᓴᓕᐊᖅ ᐊᔪᐃᓐᓇᕆᐊᕈᓐᓇᖅᐳᑦ ᓄᓇᕗᑦ ᐃᖅᑲᖅᑐᐃᕕᒃᑯᓐᓄᑦ 30 ᐃᓪᓗᐃᑦ ᐃᓗᐊᓂ
ᖃᐅᔨᒃᑲᐃᒋᐊᖃᕋᔭᖅᑐᑎᒃ ᐊᑐᓕᖁᔭᕐᒥᑦ ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐃᑎᖏᓐᓄᑦ ᑭᓪᓕᓯᓂᐊᖅᑏᑦ ᑲᑎᒪᔨᖏᓐᓄᑦ (ᐃᓚᖓ 36).
• ᐱᑐᐃᓐᓇᐅᓐᖏᑦᑐᒃᑯᑦ ᐋᖅᑮᔾᔪᑕᐅᓇᓱᐊᕈᓐᓇᖅᑐᑦ ᐃᓚᖓᓂ 6 ᑐᕈᓐᓇᖅᐳᑦ.

ᐃᓚᖓ 2: 
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᑕ ᐋᖅᑭᒃᓯᒪᓂᖏᑦ

ᑭᔨᓕᓯᓂᐊᖅᑎᑦ
w4y?sb6Fw4y?sbs2 gzozF 

Wzh5 vtmpscbsJ5

r4fgw8Nw5
WJ8Nstq8i5 WoEp

r4fgw8Nw5
WJ8Nstq8i5 WoEp

kNK7u moZoEp4f5 
vtmpq5 [s. 49 (2)]

ᐊᐅᓚᑦᑎᔨ ᑐᑭᒧᐊᖅᑎᑦᔨᒥᓂᔅᑕᐅᑉ ᑐᖓᓕᖓ
ᒪᓕᒐᓕᕆᔨᒃᑯᑦ

ᖃᐅᔨᒪᒋᑦ:         ᓇᓗᓇᐃᖅᓯᒻᒪᑦ ᑕᕝᕗᖓᓪᓗᐊᖅ ᐱᓕᕆᖃᑎᒌᑉᐸᖏᓐᓂᖏᓐᓂᑦ

ᐃᓚᖓ 3: 
ᐊᑐᐊᒐᐃᑦ ᐊᒻᒪᓗ ᒪᓕᒐᐃᑦ
ᐊᑐᐊᒐᖏᑦ ᐊᒻᒪᓗ ᒪᓕᒐᖏᑦ
ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ
ᐱᔾᔪᑕᐅᔪᑦ ᐊᑐᐊᒐᖃᕐᓂᕐᒧᑦ
1. ᐱᔾᔪᑎᒋᕙᐃᑦ ᐊᑐᐊᒐᐃᑦ ᐃᑲᔪᕈᑕᐅᔪᒫᕐᓂᐊᖅᑐᑎᒃ

ᑐᒃᓯᕋᐅᑎᓕᐅᖅᑐᓂᒃ ᐊᒻᒪᓗ ᐸᓯᔭᒃᓴᐅᔪᓂᑦ
ᐊᔾᔨᒌᑎᑦᑎᑦᑎᐊᕐᓂᒃᑯᑦ ᐊᒻᒪᓗ ᐱᓕᕆᔭᐅᑲᐅ ᑎᒋᔪᒃᑯᑦ
ᐃᓱᒪᓕᐅᕐᓗᑎᒃ ᐊᒻᒪᓗ ᖃᓄᐃᖁᔨᔪᓐᓇᐅ ᑕᐅᓪᓗᓂ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

2. ᑕᒪᒃᑯᐊ ᐊᑐᐊᒐᐃᑦ ᒪᓕᑦᑕᐅᒋᐊᖃᖅᐳᑦ
ᐃᖅᑲᖅᑐᐃᑎᓪᓗᒋᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᐊᓯᐊᒎᖁᔨᒍᑎᓪᓗ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᐋᖅᑮᒍᓐᓇᕆᓪᓗᑎᒃ.

3. ᑕᐃᒃᑯᐊ ᐃᖅᑲᖅᑐᖅᑕᐅᔪᑦ ᒪᓕᓐᖏᑉᐸᑕ ᐊᑐᐊᒐᕐᓂᑦ,
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᖃᓄᐃᖁᔨᔪᓐᓇᖅᐳᑦ
ᐅᕝᕙᓘᓐᓃᑦ ᐃᓱᒪᓕᐅᕈᓐᓇᖅᐳᑦ ᓈᒻᒪᑦᑐᒋᔭᖏᓐᓂᑦ
ᖃᓄᐃᒍᑕᐅᔪᒧᑦ ᐊᒻᒪᓗ ᐊᑭᓖᖁᔨᔪᓐᓇᖅᑐᑎᒃ
ᐊᑭᓕᖅᑕᐅᒋᐊᖃᖅᑐᖃᖅᐸᑦ.

4. ᐊᑐᐊᒐᐃᑦ ᐊᑲᐅᓐᖏᓕᐅᕈᑎᖃᓕᕐᓂᖅᐸᑕ ᓄᓇᕗᒻᒥ
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᖅᒥ (“ᒪᓕᒐᖅ”)
ᐅᕝᕙᓘᓐᓃᑦ ᐊᑐᐊᒐᕐᓂᑦ, ᒪᓕᒐᖅ ᐅᕝᕙᓘᓐᓃᑦ
ᐊᑐᐊᒐᐃᑦ, ᓇᓕᐊᑐᐃᓐᓇᖅ ᓈᒻᒪᑦᑐᖅ ᐊᑐᖅᑕᐅᒐᔭᕐᐳᖅ.

ᓇᓗᓇᐃᓯᔾᔪᑏᑦ
5. ᐱᔾᔪᑎᖏᑦ ᐊᑐᐊᒐᐃᑦ:

(ᐃ) “ᐊᑐᐃᓐᓇᐅᑎᑦᑎᓂᖅ” ᑐᑭᖃᖅᐳᖅ ᐊᑐᓕᕐᓂᕐᒥᑦ
ᐃᓪᓗᓂᑦ, ᐱᔨᑦᓯᕐᓂᐅᔪᓂᑦ ᐊᒻᒪᓗ ᐊᑐᖅᑕᐅᔪᓂᑦ
ᐱᑕᖃᖁᔭᖏᓐᓂᑦ ᑭᓇᑐᐃᓐᓇᐅᑉ ᐊᒻᒪᓗ
ᑭᒃᑯᑐᐃᓐᓇᐃᑦ;

(ᐱ) “ᑐᒃᓯᕋᐅᑎᓕᐅᖅᑐᖅ” ᑐᑭᖃᖅᐳᖅ ᑭᓇᑐᐃᓐᓇᖅ
ᑭᒃᑯᑐᐃᓐᓇᐃᓪᓘᓐᓃᑦ ᖃᐅᔨᒃᑲᐃᔾᔪᑎᓕᐅᖅᑐᑦ
ᑐᓂᔭᐅᔪᒥᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ;

(ᑎ) “ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᓴᐳᓐᓂᐊᖅᑎ” ᐃᖅᑲᓇᐃᔭᖅᑎᐅᕗᖅ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ;

(ᑭ) “ᐃᑲᔪᖅᑎ” ᐃᓚᓕᐅᔾᔨᕗᖅ ᓇᐅᒃᑯᑐᐃᓐᓇᖅ
ᐊᑲᐅᓐᖏᓕᐅᕈᑎᓂᒃ ᐋᖅᑮᓪᓗᓂ ᐊᓯᐊᒍᑦ
ᐃᖅᑲᖅᑐᖅᑕᐅᓃᑦ, ᐃᓚᓕᐅᑎᓪᓗᒋᑦ
ᐅᖃᓪᓚᓐᓂᐅᔪᑦ ᐊᒻᒪᓗ ᐋᔩᕐᓂᐅᔪᑦ
ᑐᒃᓯᕋᐅᑎᓕᐅᖅᑐᒧᑦ ᐊᒻᒪᓗ ᐸᓯᔭᒃᓴᓕᐊᒧᑦ
ᖃᓄᐃᒋᔭᐅᓐᖏ ᑐᐊᖅᐸᑕ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ;

(ᒋ) “ᑐᓴᖅᑎᑦᑎᓂᖅ” ᑐᑭᖃᖅᐳᖅ ᐊᐅᓪᓚᖅᑎᑦᑎᑉᐸᑕ
ᑎᑎᖅᑲᓂᐊᕐᕕᒃᑯᑦ ᑐᐊᕕᕐᓇᖅᑐᒃᑯᑦ
ᖃᐅᔨᒪᔭᐅᔪᒧᑦ ᑐᕌᕈᑎᖓᓄᑦ ᐃᖅᑲᖅᑐᖅᑐᐅᔪᓄᑦ
ᑭᓯᐊᓂ ᐃᒻᒥᒎᖅᑐᒃᑯᑦ ᐊᑦᑐᐃᓂᖃᓯᖅᐸᑕ
ᐃᖅᑲᖅᑐᖅᑕᐅᔪᓄᑦ ᐅᕝᕙᓘᓐᓃᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅ ᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

(ᒥ) “ᖃᐅᔨᒃᑲᐃᔾᔪᑎ” ᑐᑭᖃᖅᐳᖅ ᑎᑎᖅᑲᒃᑯᑦ
ᑐᓴᖅᑎᑦᑎᑉᐸᑦ ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ
ᐱᔾᔪᔾᔭᐅᓗᓂ ᒪᓕᓪᓗᒍ ᐃᓚᖓ 21 ᒪᓕᒐᕐᒥ;

(ᓂ) “ᐃᖅᑲᖅᑐᖅᑕᐅᔪᑦ” ᑐᑭᖃᖅᐳᖅ ᑐᒃᓯᕋᐅᑎᓕ -
ᐅᖅᑐᖅ ᐊᒻᒪᓗ ᐸᓯᔭᒃᓴᐅᔪᖅ ᐅᕝᕙᓘᓐᓃᑦ
ᑭᓇᑐᐃᓐᓇᖅ ᓇᓗᓇᐃᖅᑕᐅᓯᒪᔪᖅ ᐃᓚᖓᓂ 28
ᒪᓕᒐᕐᒥ;

(ᓯ) “ᑎᑎᖅᑲᖁᑏᑦ” ᑐᑭᖃᖅᐳᖅ ᑎᑎᖅᑲᐃᑦ ᑕᒪᒃᑮᓐᓄᑦ
ᑐᒃᓯᕋᐅᑎᓕᐅᖅᑐᖅ ᐊᒻᒪᓗ ᐸᓯᔭᒃᓴᐅᔪᖅ.
ᐃᖅᑲᖅᑐᖅᑕᐅᓂᐊᕐᓗᑎᒃ ᐊᖏᖅᐸᑎᒃ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐃᖅᑲᖅᑐᖅᑕᐅᓗᑎᒃ;

(ᓕ) “ᑭᐅᔾᔪᑏᑦ” ᐅᕝᕙᓘᓐᓃᑦ “ᑭᐅᔾᔪᑕᐅᔪᖅ
ᖃᐅᔨᒃᑲᐃᔾᔪᑕᐅᔪᒧᑦ” ᑐᑭᖃᖅᐳᖅ ᑎᑎᖅᑲᐃᑦ
ᑭᐅᔾᔪᑕᐅᔪᑦ ᖃᐅᔨᒃᑲᐃᔾᔪᑎᒧᑦ ᑐᓂᔭᐅᔪᒧᑦ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂ ᐊᖅᑎᒃᑯᑦ ᑲᑎᒪᔨᖏᓐᓄᑦ.

(ᔨ) “ᐸᓯᔭᒃᓴᐅᔪᖅ” ᑐᑭᖃᖅᐳᖅ ᑭᓇᑐᐃᓐᓇᖅ
ᑕᐃᔭᒥᓂᖅ ᖃᐅᔨᒃᑲᐃᔾᔪᑎᒃᑯᑦ   
ᐱᓂᕐᓗᑦᑐᒥᓂᐅᓂᕋᖅᑕᖅ ᒪᓕᒐᕐᒥ.

(ᕕ) “ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ” ᑐᑭᖃᖅᐳᖅ
ᐊᑕᐅᓯᖅ ᐊᑕᐅᓯᐅᓐᖏᑐᕐᓘᓐᓃᑦ ᐃᓚᒋᔭᐅᖃᐅᔪᑦ
ᑭᒃᑯᑐ ᐃᓐᓇᐃᑦ ᐱᔪᓐᓇᐅᑎᖏᓐᓄᑦ
ᑭᓪᓕᓯᓂᐊᖅᑏᑦ ᑲᑎᒪᔨᐅᔪᑦ ᑎᒃᑯᐊᖅᑕᐅᓯᒪᔪᑦ
ᐊᑐᖅᑐᑎᒃ ᐃᓚᖓᓂ 16 ᒪᓕᒐᕐᒥ;

ᖃᐅᔨᒃᑲᐃᔾᔪᑏᑦ ᐊᒻᒪᓗ ᑭᐅᔾᔪᑏᑦ
6. ᑐᒃᓯᕋᐅᑎᓕᐅᖅᑐᖅ ᖃᐅᔨᒃᑲᐃᔾᔪᑎᓕᐅᕈᓐᓇᖅᐳᖅ

ᐊᒻᒪᓗ ᐸᓯᔭᒃᓴᓕᐊᖅ ᑭᐅᔾᔪᑎᓕᐅᕈᓐᓇᖅᑐᓂ ᓇᒻᒥᓂᖅ
ᐅᕝᕙᓘᓐᓃᑦ ᐊᓯᒥᓐᓄᑦ ᐃᑲᔪᖅᑕᐅᓗᓂ ᐃᓚᓕᐅᑎᓗᒍ
ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᓐᓂᑦ
ᓴᐳᓐᓂᐊᖅᑎᒧᑦ, ᑎᑎᖅᑲᒃᑯᑦ ᐅᖃᐅᓯᒃᑯᓪᓘᓐᓃᑦ;

7. ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᐸᓯᔭᒃᓴᐅᔪᖅ
ᐃᑲᔪᖅᑕᐅᑎᓪᓗᒋᑦ ᐊᑐᐊᒐᖅ ᒪᓕᑦᑐᒍ 6, ᖃᐅᔨᒃᑲ -
ᐃᔾᔪᑎ ᐊᒻᒪᓗ ᑭᐅᔾᔪᑎ ᐅᑯᓂᖓ ᑐᑭᓯᒋᐊᕈᑎᓂᒃ
ᐃᓚᖁᖃᕆᐊᖃᖅᐳᖅ:
(ᐃ) ᐊᑎᓕᐅᖅᑕᐅᓯᒪᔪᒥᑦ ᐊᒻᒪᓗ ᑕᑯᓐᓇᖅᑐᒥᓂᕐᒧᑦ

ᐊᖏᕈᑕᐅᓗᓂ ᑐᑦᓯᕋᐅᑎᓗᐅᖅᑐᒧᑦ ᐸᓯᔭᒃᓴᐅ -
ᔪᒧᓪᓘᓐᓃᑦ; ᐊᒻᒪᓗ

(ᐱ) ᐊᑎᖓ, ᑐᕌᕈᑎᖓ, ᐅᖄᓚᐅᑎᖓᑕ ᓈᓴᐅᑖ
ᐊᓯᖏᓗ ᑐᑭᓯᒋᐊᕈᑏᑦ ᓇᒦᑉᐸᓐᓂᖓᓄᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ -
ᐊᖅᑎᒃᑯᑦ ᑲᑎᒪᔨᖏᓐᓄᑦ
ᐱᔭᐅᔪᒪᑐᐃᓐᓇᕆᐊᓕᓐᓂᑦ ᐃᑲᔪᖅᑕᐅᑎᓪᓗᒍ;

8. ᖃᓪᓗᓈᑎᑐᑦ, ᐅᐃᕖᑎᑐᑦ, ᐃᓄᑦᑎᑐᑦ ᐊᒻᒪᓗ
ᐃᓄᐃᓐᓇᖅᑐᓐ ᐅᖃᐅᓰᑦ ᐊᑐᖅᑕᐅᔪᓐᓇᖅᐳᑦ
ᖃᐅᔨᒃᑲᐃᔾᔪᑎᓂᑦ ᐊᒻᒪᓗ ᑭᐅᔾᔪᑎᓂᑦ ᐊᑐᖅᑕᐅ -
ᔪᓐᓇᖅᑐᑎᓪᓗ ᐊᓯᖏᓐᓄᑦ ᑎᑎᖅᑲᓄᑦ
ᑐᓴᐅᒪᖃᑎᒌᓐᓂᐅᔪᓂᓪᓗ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

9−1 ᖃᐅᔨᒃᑲᐃᔾᔪᑎ ᑐᓂᔭᐅᒋᐊᖃᖅᐳᖅ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ ᒪᕐᕉᒃ (2) ᐊᕐᕌᒎᒃ ᓄᓐᖑᐊᓂ
ᐱᓂᕐᓗᓐᓂᕋᖅᑕᐅᔪᓄᑦ ᐊᖏᕈᒻᒥᑦ. 

9 -2 ᑐᓂᓯᔪᖃᖅᐸᑦ ᖃᐅᔨᒃᑲᐃᔾᔪᑎᒥ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ -
ᐊᖅᑎᒃᑯᑦ ᑲᑎᒪᔨᖏᓐᓄᑦ ᐅᖓᑖᓂ
ᖃᓄᐃᑦᑐᒥᓂᐅᔪᒧᑦ ᐃᓱᓕᕝᕕᖓᓂ ᑭᖑᕙᐅᔾᔨᔪᓄᑦ
ᐅᖃᖅᓯᒪᓪᓗᓂ ᐃᓚᖓᓂ 23 ᐊᖏᕈᒻᒥᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ -
ᐊᖅᑎᒃᑯᑦ ᑲᑎᒪᔨᖏᑦ ᐋᖅᑮᒐᔭᖅᐳᑦ ᐅᓪᓗᖓᓂ
ᐃᖅᑲᑐᖅᑕᐅᕕᐅᓂᐊᖅᑐᒥᑦ, ᐸᓯᔭᒃᓴᐅᔪᖅ
ᐊᖏᕈᑎᖃᓐᖏᑉᐸᑦ ᖃᐅᔨᒃᑲᐃᔾᔪᑎᒧᑦ, ᑐᓴᖅᑎᑦᑎ -
ᓗᑎᒃ ᑕᒪᒃᑮᓐᓂᒃ ᖃᐅᔨᒃᑲᐃᔪᒥᑦ ᐊᒻᒪᓗ
ᐸᓯᔭᒃᓴᐅᔪᒥᑦ.

10. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᔪᓐᓇᖅᐳᑦ
ᖃᐅᔾᔨᒃᑲᐃᔾᔪᑎᒥᑦ ᓇᒻᒥᓂᖅ ᐅᕝᕙᓘᓐᓃᑦ
ᑎᑎᖅᑲᓂᐊᕐᕕᒃᑯᑦ ᓇᓕᖅᑲᖃᕆᐊᓕᒃᑯᑦ ᑐᔪᐃᓗᑎᑦ.
ᑎᑎᖅᑲᓂᐊᕐᕕᒃᑯᑦ ᑐᔪᐃᑉᐸᑕ ᓇᓕᖅᑲᑲᕆᐊᓕᒃᑯᑦ
ᐅᓪᓗᖓ ᐊᑐᖅᑕᐅᒐᔭᖅᐳᖅ ᑎᑎᖅᑲᓂᐊᕐᕕᒃᑰᕐᕕᖓ
ᐅᓪᓗᒋᓗᓂᐅᒃ ᐊᖏᕈᑕᐅᕕᖓᑕ ᑲᓇᑕᒥ
ᑎᑎᖅᑲᓂᐊᕐᕕᒃᑯᑦ ᓴᖅᑭᔮᓕᕐᓗᓂ ᑲᓇᑕᒥ
ᑎᑎᖅᑲᓂᐊᕐᕕᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᖅᑎᑕᖏᒍᑦ.

11. ᑭᐅᒋᐊᖃᖅᐳᑦ ᑎᑎᖅᑲᒧᑦ ᐅᓪᓗᐃᑦ 60 ᐃᓗᐊᓂ
ᖃᐅᔨᒃᑲᖅᑕᐅᓚᐅᖅᑎᓪᓗᒍ ᐸᓯᔭᒃᓴᐅᔪᖅ.

12. ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓂᑦ ᓴᐳᓐᓂᐊᖅᑎ
ᐱᔭᕇᖅᓯᒌᑦᑎᐊᖁᔨᓗᓂ ᑐᒃᓯᕋᐅᒻᒥᑦ ᐊᒻᒪᓗ
ᓇᓗᓇᐃᖅᓯᑦᑎᐊᖁᔨᒍᓐᓇᖅᐳᖅ ᖃᐅᔨᒃᑲᐃᔾᔪᒻᒥᑦ
ᐅᕝᕙᓘᓐᓃᑦ ᑭᐅᔾᔪᑎᒥ ᑐᓂᓯᓚᐅᖅᑳᖅᑎᓐᓇᒍ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

13. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑭᐅᒐᔭᖅᐳᖅ
ᑎᑎᖅᑲᒃᑯᑦ ᑐᓂᔭᐅ ᓂᕋᕐᓗᑎᒃ ᖃᐅᔨᒃᑲ ᐃᔾᔪᑎᓂᒃ
ᐊᒻᒪᓗ ᑭᐅᔾᔪᑎᓂᒃ ᑐᓂᓯᒐ ᔭᖅᑐᓂᓗ ᐸᓯᔭᒃᓴᕈᖅᑎ -
ᑕᐅᔪᒧᑦ ᐊᒥᓱᓕᐅᖅᓯ ᒪᔪᒥᑦ ᑎᑎᖅᑲᒥᑦ
ᑐᒃᓯᕋᐅᑎᓕᐅᖅᑑᑉ ᑎᑎᕋᖅᓯᒪᔭᖏᓐᓂᑦ
ᖃᐅᔨᒃᑲᐃᔾᔪᑎᓂᒃ  ᐊᒻᒪᓗ ᑐᒃᓯᕋᐅᑎᓕᐅᖅᑐᖅ
ᑐᓂᔭᐅᓪᓗᓂ ᐸᓯᔭᒃᓴᐅᑉ ᑭᐅᔾᔪᑎᖓᓂ.

14-1 ᑐᒃᓯᕋᐊᑎᓕᐅᖅᑐᑦ ᐊᒻᒪᓗ ᐸᓯᔭᒃᓴᐅᔪᑦ
ᓇᓗᓇᐃᖅᓯᒋᐊᖃᖅᐳᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ ᐊᓯᔾᔨᕐᓂᖅᐸᑦ ᑐᕌᕈᑎᖓ
ᐅᖄᓚᐅᑎᖓᑕᓘᓐᓃᑦ ᓈᓴᐅᑎᖓ.

14-2 ᑐᒃᓯᕋᐅᑎᓕᐅᖅᑐᖅ ᐊᒻᒪᓗ ᐸᓯᔭᒃᓴᐅᔪᖅ
ᑭᐅᕙᓪᓕᓗᐊᓐᖏᑉᐸᑎᒃ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ ᑭᖑᕙᖅᓯᑉᐸᑕ, ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᔪᓐᓇᖅᐳᑦ
ᑲᔪᓯᑎᑦᑎᒋᐊᕈᑕᐅᓂᐊᖅᐸᑕ ᑐᔪᐃᓗᑎᒃ ᑎᑎᖅᑲᓂᒃ
ᑐᕌᕈᑎᖏᓐᓄᑦ ᖃᐅᔨᒪᔭᐅᔪᒧᑦ
ᐃᖅᑲᖅᑐᖅᑕᐅᓂᐊᖅᑐᑦ. 

15. ᑐᒃᓯᕋᐅᑎᓕᐅᖅᑐᖅ ᐊᒻᒪᓗ ᐸᓯᔭᒃᓴᐅᔪᖅ
ᑭᐅᓐᖏᑉᐸᑎᒃ ᑐᓴᖅᑎᑦᑎᔾᔪᑎᒧᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᐱᖁᔭᖃᖅᑐᑎᒃ ᒪᓕᑦᑕᐅᒋᐊᓕᒻᒥᑦ
ᐅᓪᓗᖓᓂ ᐃᓱᓕᕝᕕᖃᖅᑐᒥᑦ ᐃᒪᐃᒍᓐᓇᖅᑐᑎᒃ:
(ᐃ) ᑐᒃᓯᕋᐅᑎᓕᐅᖅᑐᒧᑦ ᑐᕌᖓᑉᐸᑦ, ᐲᖅᑕᐅᔪᓐᓇᖅᑐᖅ

ᐊᑲᖅᓴᓐᖏᓐᓂᕋᕈᑎᖓ ᒪᓕᑦᑐᒍ ᐃᓚᖓ
24(3)(ᐃ) ᒪᓕᒐᕐᒥ; ᐅᕝᕙᓘᓐᓃᑦ

(ᐱ) ᐸᓯᔭᒃᓴᓕᐊᖑᔪᒧᑦ ᑐᕌᖓᑉᐸᑦ ᐋᖅᑮᓗᑎᒃ
ᐅᓪᓗᖓᓂ ᐃᖅᑲᖅᑐᖅᑕᐅᕕᒃᓴᖓᓂ
ᑐᓴᖅᑎᑦᑎᔾᔪᑕᐅᓱᖓᓕᕐᓗᓂ ᐸᓯᔭᒃᓴᓕᐊᒧᑦ.

16. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐊᔪᓐᖏᑎᑦᑎ -
ᔪᓐᓇᖅᐳᑦ ᑐᒃᓯᕋᐅᑎᓕᐅᖅᑐᒥᑦ ᐊᒻᒪᓗ
ᐸᓯᔭᒃᓴᐅᔪᒥᑦ ᐊᓯᔾᔩᖁᔨᒍᑎᒃ ᐅᕝᕙ ᓗᓃᑦ
ᐅᖓᕙᕆᐊᖁᔨᒍᑎᒃ, ᖃᓂᓪᓕᒋᐊᖅᑕᐅᖁᔨᒍᑎᒃ
ᐅᓪᓗᐊᓂ ᐊᑐᕐᓗᑎᒃ ᑖᒃᑯᓂᖓ ᒪᓕᒐᕐᓂᑦ, ᑕᒪᒃᑮᒃ
ᐊᖏᖃᑎᒌᑎᓪᓗᒋᒃ ᐅᕝᕙᓘᓐᓃᑦ ᑐᒃᓯᕋᐅᑎᓕ -
ᐅᖅᐸᑎᒃ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂ ᐊᖅᑎᒃᑯᑦ
ᑲᑎᒪᔨᖏᓐᓄᑦ.

17. ᐃᓗᓕᖏᑦ ᑎᑎᕋᖅᓯᒪᔪᑦ ᖃᐅᔨᒃᑲᔾᔪᑎᓂᑦ ᐊᒻᒪᓗ
ᑭᐅᔾᔪᑎᓂᑦ ᓴᖅᑭᑕᐅᔾᔮᓐᖏᓚᑦ ᑕᖅᑲᒃᑯᓄᖓ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐃᖅᑲᖅᑐᐃ -
ᓂᐊᕐᓂᕋᓚᐅᖅᑳᖅᑎᓐᓇᒋᑦ ᒪᓕᑦᑐᒍ ᐃᓚᖓ 27(1)
ᒪᓕᒐᕐᒥ.

ᐱᑐᐃᓐᓇᐃᓐᖏᑦᑐᒃᑯᑦ ᐋᖅᑮᒋᐊᕈᑏᑦ
18. ᑐᒃᓯᕋᐅᑎᓕᐅᖅᑐᖅ ᓇᓗᓇᐃᖅᓯᒋᐊᖃᕋᔭᖅᐳᖅ

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᑐᒃᓯᕋᐅᑎ -
ᓕᐅᕐᓂᖅᐸᑦ ᐃᖅᑲᖅᑐᐃᔨᒧᑦ ᐊᑐᕐᓗᓂ ᐃᓚᖓᓂ 39
ᐊᒻᒪᓗ 40 ᐊᖏᕈᒻᒥᑦ ᑐᓂᓯᒋᐊᖃᖅᑐᓂᓗ ᑎᑎᖅᑲᒥᑦ
ᐃᖅᑲᖅᑐᖅᑕᐅᓂᒥᓂᖓᓄᑦ, ᓱᒪᑦ ᐃᖅᑲᖅᑐᖅᑕ -
ᐅᓐᓂᕐᒪᖔᖅ ᐊᒻᒪᓗ ᖃᓄᐃᖁᔭᐅᓯᒪᒻᒪᖔᖅ
ᑐᒃᓯᕋᐅᑎᒃᑯᑦ. 

ᐃᓱᒪᓕᐊᖏᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ
19. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ

ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑎᑎᕋᕋᔭᖅᐳᖅ
ᑐᓂᓯᓗᓂᓗ ᐃᖅᑲᖅᑐᖅᑕᐅᔪᒃᓴᓄᑦ ᖃᐅᔨᒃᑲᐅᔾᔪᑎᒥ
ᑎᑎᖅᑲᒃᑯᑦ ᐃᓱᒪᓕᐅᕈᑕᐅᓚᐅᖅᑐᓕᒫᓄᑦ ᒪᓕᑦᑐᑎᒃ
ᐃᓚᖏᓐᓂᑦ 4 ᐅᕝᕙᓘᓐᓃᑦ 5 ᒪᓕᒐᕐᒥ.

ᐋᖅᑮᓂᕐᒧᑦ ᐊᑐᖅᑕᐅᓲᑦ
20. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ

ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐋᖅᑮᒐᓱᐊᕆᐊᖃᖅᐳᑦ
ᖃᓄᐃᓐᓂᕋᕈᑕᐅᔪᓂᑦ ᑎᑎᕋᖅᓯᒪᔪᓂᑦ
ᖃᐅᔨᒃᑲᐃᑎᑦᑎᔾᔪᑎᓂᑦ ᖃᓄᖅᑑᕐᓗᑎᒃ ᖃᓄᓕᒫᖅ
ᐋᖅᑭᒃᓱᐃᑎᑦᑎᓗᑎᒃ ᐊᖏᕈᑕᐅᔪᓐᓇᑐᐊᖅᐸᑦ.

21. ᐃᖅᑲᑐᖅᑕᐅᔪᒃᓴᓕᒫᑦ ᖃᓄᐃᒍᑕᒥᓂᕐᒧᑦ
ᐃᑲᔪᖅᑕᐅᔪᒪᔪᓐᓇᖅᐳᑦ ᐊᑭᓕᖅᑕᐅᒋᐊᖃᖅᑐᒋᔭᐅᑉᐸᑕ
ᐊᑭᓕᖅᑕᐅᒋᐊᖃᖅᐸᑕᓗ ᐊᑭᓕᖅᑕᐅᖁᔭᐅᑉᐸᑕᓘᓐᓃᑦ
ᐃᓱᒪᖅᓲᑕᐅᕗᖅ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᐃᓚᓕᐅᔾᔭᐅᖁᓇᒋᑦ ᐋᖅᑮᓇᓱᐊᖅᑎᓪᓗᒋᑦ
ᑕᕝᕙᐅᒋᐊᑐᑎᓐᓇᒋᑦ ᐊᒻᒪᓗ ᓈᒻᒪᓈᖅᑎᓐᓇᒋᑦ.

22. ᑕᐃᒃᑯᐊ ᐃᖅᑲᑐᖅᑕᐅᔪᑦ (ᐊᒻᒪᓗ ᐊᓯᒃᑲᓐᓂᓕᒫᖏᑦ
ᐃᓚᐅᖃᑕᐅᔪᑦ ᐋᖅᑮᓇᓱᐊᖅᑎᓪᓗᒋᑦ) ᐊᖏᕈᑎᖃᕆ -
ᐊᖃᖅᐳᑦ ᐋᖅᑮᓇᓱᐊᖅᑎᓪᓗᒋᑦ ᐃᓚᐅᖃᑕᐅᓂᕐᒧᑦ
ᐸᓯᔭᒃᓴᕈᖅᑎᑕᐅᔪᒥᑦ ᖃᐅᔨᒃᑲᐃᔾᔪᑎᒦᑦᑐᒥᑦ ᐅᑯᓂᖓ
ᐊᖏᕈᑎᖃᕐᓂᕋᖅᑕᐅᕗᑦ: 
(ᐃ) ᐃᖅᑲᖅᑐᐃᓃᑦ ᑲᓐᖑᓇᖅᑑᑎᑕᐅᒻᒪᑕ ᑕᐃᒃᑯᓄᖓ

ᐃᖅᑲᑐᖅᑕᐅᔪᓄᑦ ᐊᓯᖏᓐᓄᓪᓗ
ᓴᖅᑭᕐᕕᐅᔪᒥᓂᕐᓄᑦ ᐊᓯᖏᓐᓄᑦ ᐃᖅᑲᖅᑐᖅᑕᐅᓂ -
ᐅᓴᔪᑦ ᐋᖅᑮᒐᓱᐊᕐᓂᖏᓐᓂᑦ ᐊᒻᒪᓗ
ᐊᑐᖅᑕᐅᒋᐊᖃᕋᑎᒃ ᐊᓯᖏᓐᓂ
ᐃᖅᑲᖅᑐᐃᓂᐅᔪᓂᑦ ᓇᐅᒃᑯᑐᐃᓐᓇᖅ
ᓴᖅᑭᖅᑐᒥᓂᐅᔪᓂᑦ ᖃᐅᔨᒃᑲᐃᔾᔪᒻᒥᑦ.

(ᐱ) ᓴᖅᑮᒋᐊᖃᖅᐳᑦ ᐃᓘᓐᓇᓕᒫᖏᓐᓂᑦ
ᑕᕝᕗᓐᖔᖓᔪᓂᑦ ᑐᑭᓯᒋᐊᕈᑎᓂᑦ, ᑎᑎᖅᑲᓂᑦ ,
ᑎᑎᕋᖃᑦᑕᐅᓂᖏᓐᓄᑦ ᐱᒻᒪᐅᓂᐊᖅᑐᒋᔭᐅᔪᓂᑦ
ᑕᒪᒃᑮᓐᓄᑦ ᐊᖏᑕᐅᔪᓐᓇᖅᑐᒥᑦ ᓴᖅᑭᓚᐅᖅᑐᓂᑦ
ᖃᐅᔨᒃᑲᐅᔾᔪᑎᒥᑦ.

(ᑎ) ᐊᖏᕈᑎᓕᐊᖑᔪᖅ ᑕᐃᑲᓐᖓᖅ
ᐋᖅᑮᓇᓱᐊᕐᓂᐅᔪᒥᑦ ᐱᓕᕆᐊᖑᔪᒥᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᕿᒥᕐᕈᔭᐅᒋᐊᖃᕋᔭᖅᑐᓂᓗ ᑖᒃᑯᓄᖓ 
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

(ᑭ) ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐋᖅᑮᔪᓐᓇᖅᐳᖅ
ᐃᖅᑲᖅᑐᖅᑕᐅᔪᓄᑦ ᐊᑐᐊᒐᐅᓂᐊᖅᑐᓂᑦ
ᒪᓕᑦᑕᐅᓂᐊᖅᑐᓂᓪᓗ ᐋᖅᑮᒐᓱᐊᖅᑎᓪᓗᒋᑦ.

23. ᐊᑐᖁᔭᐃᑦ ᓴᖅᑭᑕᐅᔪᑦ ᖃᐅᔨᒃᑲᐃᔾᔪᒥᑦ
ᑐᓂᔭᐅᔪᓐᓇᖅᐳᖅ ᐊᑐᓕᖅᑎᑕᐅᓗᓂ ᑕᐃᒫᒃᓴᐃᓐᓇᖅ
ᐊᑐᓕᖅᑎᑦᑎᓲᖑᒻᒪᑕ ᓴᖅᑭᐊᔪᓂᑦ ᐃᖅᑲᖅᑐᖅᑕ -
ᐅᔪᖃᖅᑎᓪᓗᒍ.

24. ᓇᐅᒃᑯᑐᐃᓐᓇᖅ ᑕᕝᕙᓂ ᓄᖅᑲᖓᑎᑦᑎ ᑎᔪᓐᓇᓐᖏᓚᑦ
ᑐᒃᓯᕋᐅᑎᓕᐅᖅᑐᓂᑦ ᐊᒻᒪᓗ ᐸᓯᔭᒃᓴᕈᖅᑎᑕᐅᔪᓂᑦ
ᓇᒻᒥᓂᖅ ᐋᖅᑮᒐᓱᐊ ᕈᒪᑎᓪᓗᒋᒃ
ᐊᖏᕈᑎᓕᐅᕈᓐᓇᖅᑐᑎᓪᓗ ᖃᐃᔨᒃᑲ ᐃᔾᔪᑎᐅᑉ ᒥᒃᓵᓄᑦ.
ᐊᖏᕈᑎᓕᐊᖑᔪᑦ ᒪᓕᒋᐊᖃᖅᐳᑦ ᐊᑐᐊᒐᕐᓂᑦ 22(ᑎ)
ᐊᒻᒪᓗ (ᑭ) ᐊᒻᒪᓗ 23.

25. ᐋᖅᑮᑉᐸᑕ ᐊᖏᕈᑎᖃᕐᓗᑎᒃ ᖃᐅᔨᒃᑲᐃᔾᔪᑎᓕᐅᖅᑐᖅ
ᐊᒻᒪᓗ ᐸᓯᔭᒃᓴᓕᐊᖅ ᑐᒃᓯᕋᐅᑎᓕᐅᖅᑐᖅ
ᐊᐱᕆᔪᓐᓇᖅᐳᖅ ᑎᑎᖅᑲᒃᑯᑦ ᓄᖅᑲᖅᑎᑦᑎᖁᔨᓪᓗᓂ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓂᑦ
ᐃᖅᑲᖅᑐᐃᒐᓱᐊᖅᑎᓪᓗᒋᑦ ᐱᔾᔪᑎᒋᓪᓗᒋᑦ
ᕿᒥᕐᕈᔭᐅᓂᖏᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐊᑐᖅᑐᒍ ᐊᑐᐊᒐᖅ 24.

26. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐋᒡᒑᕈᑎᖃᕈᓐᓇᖅᐳᑦ
ᓄᖅᑲᖅᑎᑕᐅᖁᔭᐅᒐᓗᐊᓂᑦ ᖃᐅᔨᒃᑲᐃᔾᔪᑎᒧᑦ
ᐃᓱᒪᑉᐸᑕ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ ᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᒫᒃ:
(ᐃ) ᐊᖏᕈᑎᓕᐊᖑᔪᖅ ᐋᖅᑮᓂᕐᒧᑦ

ᐲᖅᓯᔾᔪᑕᐅᓐᖏᑉᐸᑦ ᐃᓘᓐᓇᖏᓐᓂᑦ
ᐸᓯᔾᔪᑕᐅᓚᐅᖅᑐᓂᑦ;

(ᐱ) ᑐᒃᓯᕋᐅᑎᓕᐅᖅᓯᒪᔪᖃᖅᐸᑦ ᐸᓯᔭᒃᓴᓕᐊᒧᑦ
ᐋᖅᑭᒃᑕᐅᓯᒪᓐᖏᑦᑐᒥᑦ;

(ᑎ) ᐋᖅᑮᓂᕐᒧᑦ ᐊᖏᕈᑎᓕᐊᖅ ᓴᖅᑭᐊᓐᖏᓚᖅ
ᐊᑐᐊᒐᒐᕐᓂᑦ ᐅᕝᕙᓘᓐᓃᑦ ᑕᖅᑳᓐᖓᑦ
ᖃᓄᐃᖁᔭᐅᓯᒪᓂᖏᓐᓂᑦ ᐸᓯᔭᒃᓴᐅᔪᒧᑦ;

(ᑭ) ᐋᖅᑮᓂᕐᒧᑦ ᐊᖏᕈᑦ ᑲᒪᒋᔭᐅᑦᑎᐊᕐᓂᖏᑉᐸᑦ.
27. ᑐᒃᓯᕋᐅᑎᓕᐅᖅᑐᖅ ᐲᖅᓯᒍᓐᓇᖅᐳᑦ ᐃᓘᓐᓇᖏᓐᓂᑦ

ᐃᓚᖏᓐᓂᓪᓘᓐᓃᑦ ᑐᓴᖅᑎᑦᑎᔾᔪᑎᓂᒃ ᐊᑐᕐᓗᓂ
ᑕᑕᑎᕆᐊᓕᒻᒥᑦ ᑐᓂᔭᐅᔪᒥᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ,
ᖃᖓᑐᐃᓐᓇᒃᑯᑦ ᐊᖏᕈᑎᓚᐅᓚᐅᖅᑎᓐᓇᒋᑦ ᓱᓕ
ᐸᓯᔭᒃᓴᐅᔪᒧᑦ.

ᓯᕗᕐᖓᒍᑦ ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ
28. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ

ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐊᐱᕆᔪᓐᓇᖅᐳᑦ
ᓯᕗᕐᖓᒍᑦ ᐃᖅᑲᑐᖅᑕᐅᓂᐊᖅᑎᓪᓗᒋᑦ ᑲᑎᒪᒍᒪᓗᑎᒃ
ᐊᑐᖁᔨᓗᑎᒃ ᐊᔾᔨᒌᑎᑦᑎᑦᑎᐊᖅᑐᒥᑦ ᑭᖑᕙᓐᖏᑐᒃᑯᑦ
ᐋᖅᑮᖁᓪᓗᒋᑦ ᑐᓴᖅᑎᑦᑎᔾᔪᑎᒥᑦ.

29. ᐃᓱᓕᕝᕕᖃᕋᓂ ᐊᑐᐊᒐᕐᒥᑦ 28 ᓄᓇᕗᑦ ᑭᒃᑯᑐ -
ᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᓯᕗᖏᖓᑦ ᐃᖅᑲᖅᑐᖅᑕᐅᔪᖃᕐᓂ -
ᐊᖅᑎᓪᓗᒍ ᑲᑎᒪᖅᑳᕈᒪᑉᐸᑕ ᐃᒪᐃᓐᓂᐊᕐᓗᑎᒃ:
(ᐃ) ᐅᖃᐅᓯᖃᕐᓗᑎᒃ ᖃᓄᑐᐃᓐᓇᖅ ᐱᔾᔪᑎᖃᖅᑐᓂᑦ

ᖃᐅᔨᒃᑲᐃᔾᔪᑎᓕᐅᖅᑐᒧᑦ ᐊᒻᒪᓗ
ᐸᓯᔭᒃᓴᓕᐊᖑᔪᒧᑦ ᐱᒡᒐᓇᐃᓪᓕᑎᑦᑎᒐᓱᖁᕐᓗᓂ
ᐅᕝᕙᓘᓐᓃᑦ ᐋᖅᑮᒐᓱᐊᕐᓗᓂ ᐃᓅᓐᓇᖏᓐᓂᑦ
ᐃᓚᖏᓐᓂᓪᓘᓐᓃᑦ ᐅᖃᐅᓯᐅᔪᓂᑦ;

(ᐱ) ᐅᖃᐅᓯᖃᕐᓗᑎᒃ ᐃᓗᓕᖏᓐᓂᑦ ᑎᑎᖅᑲᐅᑉ,
ᐱᑕᖃᖅᐸᑦ ᑕᓂᔭᐅᔪᒧᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᓐᓄᑦ ᐃᖅᑲᖅᑐᐃᓚᐅᖅᑳᖅᑎᓐᓇᖏᑦ;

(ᑎ) ᖃᐅᔨᓇᓱᐊᕐᓗᑎᒃ ᖃᓄᖅ ᐊᑐᕐᓂᐊᕐᒪᖔᑕ
ᓯᕗᕐᖓᒍᑦ ᐃᖅᑲᖅᑐᐃᓇᐅᑉ ᐊᒻᒪᓗ ᐃᖅᑲᖅᑐᐃᓇ -
ᐅᑎᓪᓗᒍ, ᐃᓚᓕᐅᑎᓪᓗᒍ
(ᐃᓱᓕᕝᕕᒋᓐᖏᓪᓗᓂᐅᒃ) ᓴᖅᑭᑕᐅᓂᖏᑦ
ᑎᑎᖅᑲᐃᑦ ᐊᒻᒪᓗ ᑕᑯᓐᓈᖅᑐᒥᓂᕐᒥᑦ ᑎᑎᖅᑲᐃᑦ
ᓇᐃᓈᖅᓯᒪᔪᑦ, ᖃᓄᖅ ᐊᑐᕐᓂᐊᕐᓂᖏᓐᓄᑦ
ᑐᓴᖅᑎᑦᑎᓕᖅᐸᑕ ᐃᖅᑲᑐᖅᑕᐅᓂᐊᖅᑐᓂᑦ
ᑕᑯᓐᓇᖅᑐᒥᓂᕐᓂᑦ ᐃᓚᖃᕆᐊᖃᕐᓂ ᐊᖅᑐᓄᑦ
ᐊᒻᒪᓗ ᐱᑕᖃᕆ ᐊᖃᕐᓂᖓᓄᑦ
ᖃᓄᐃᑦᑑᓂᖏᓐᓂᓪᓗ ᑎᑎᕋᖅᑕᐅᓂᖏᑕ

ᖃᐅᔨᔾᔪᑏᑦ ᖃᓄᐃᑦᑐᖃᕐᓂ ᒥᓂᖓᓄᑦ, ᐊᒻᒪᓗ
ᓯᕗᕐᖓᒍᑦ ᐱᓕᕆᐊᒥᓃᑦ, ᐅᓪᓗᖓ, ᖃᑦᑎᒥᐅᓂᖓ
ᐊᒻᒪᓗ ᓇᒥᐅᒐᔭᕐᓂᖓᓄᑦ ᐃᖅᑲᖅᑐᐃᓂᐅᑉ;

(ᑭ) ᖃᐅᔨᒐᓱᐊᕐᓗᑎᒃ ᑖᒃᑯᐊ ᓇᓕᐊᑐᐃᓐᓇᖅ
ᐃᖅᑲᖅᑐᖅᑕᐅᓂᐊᖅᑐᑦ ᐃᑲᔪᖅᑕᐅᒋᐊᖃᕐᒪᖔᑕ.

30. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ ᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᖅᑲᖅᑐᕐᓇᐅᓛ -
ᓕᖅᑎᓪᓗᒍ ᑲᑎᒪᑎᑦᑎᒍᓐᓇᖅᐳᑦ ᐅᖄᓚᐅᑎᒃᑯᑦ,
ᐃᓚᖃᕐᓗᑎᒃ ᐊᓯᖏᓐᓂᑦ ᐅᖄᓚᐅᑎᒃᑯᑦ
ᑲᑎᒪᖃᑎᒌᓪᓗᑎᒃ, ᑕᑯᔅᓴᐅᑦᑕᐅᑎᒋᔪᒃᑯᑦ
ᑲᑎᒪᖃᑎᒌᓪᓗᑎᒃ ᐊᒻᒪᓗ ᖃᓄᑐᐃᓐᓇᖅ
ᐊᑲᕆᔭᐅᔪᓂᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ 
ᑲᑎᒪᔨᖏᓐᓄᑦ ᐋᖅᑮᒍᓐᓇᖅᑐᑎᒃ.

31. ᓇᓕᐊᑐᐃᓐᓇᖅ ᓴᖅᑭᓐᖐᓐᓇᖅᐸᑦ ᓯᕗᕐᖓᒍᑦ
ᐃᖅᑲᖅᑐᐃᓐᓇᐅᓛᖅᑎᓪᓗᒍ ᑲᑎᒪᓐᓇᕐᒧᑦ
ᑐᓂᔭᐅᓚᐅᖅᑎᓪᓗᒍ ᑐᓴᖅᑎᑦᑎᔾᔪᑎᒥᑦ ᓯᓄᕐᖓᒍᑦ
ᐃᖅᑲᖅᑐᕐᓇᐅᓛᖅᑎᓪᓗᒍ ᑲᑎᒪᓐᓇᐅᓂᐊᖅᑐᒧᑦ,
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᓐᓇᖅᐳᑦ
ᑲᔪᓯᔪᒪᑉᐸᑕ ᑲᑎᒪᓂᕐᒧᑦ ᐃᓱᒪᓕᐅᕐᓗᑎᓪᓗ
ᐅᕝᕙᓘᓐᓃᑦ ᐋᖅᑮᓗᑎᒃ ᐱᔾᔪᑎᖃᖅᑐᓂᒃ
ᐃᖅᑲᖅᑐᕐᓇᐅᓛᖅᑐᒥᑦ, ᐃᓚᐅᓐᖏᒃᑲᓗᐊᖅᐸᑕ
ᐃᖅᑲᖅᑐᖅᑕᐅᔪᒃᓴᐃᑦ. 

32. ᓯᕗᕐᖓᒍᑦ ᐃᖅᑲᖅᑐᐃᓂᐊᖅᑎᓪᓗᒋᑦ ᑲᑎᒪᓐᓇᖅ
ᐅᕝᕙᓘᓐᓃᑦ ᐃᖅᑲᖅᑐᐃᓇᖅ ᓄᖅᑲᖅᑎᑕᐅᔪᓐᓇᖅᐳᖅ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᓇᒻᒥᓂᖅ
ᒨᓴᓕᐅᕐᓗᑎᒃ ᐅᕝᕙᓘᓐᓃᑦ ᑐᒃᓯᕋᐅᑎᓕᐅᖅᑐᖃᖅᐸᑦ
ᐃᖅᑲᖅᑐᖅᑕᐅᓂᐊᖅᑐᓂᑦ.

33. ᑭᓯᐊᓂ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᐸᑕ
ᐱᓕᕆᐊᖃᕈᒪᓇᑎᒃ ᑐᓴᖅᑎᑦᑎᔾᔪᑎᒥᑦ ᖃᓄᑐᐃᓐᓇᖅ
ᐱᔾᔪᑎᖃᕐᓗᑎᒃ ᓯᕗᕐᖓᒍᑦ ᐃᖅᑲᑐᖅᑕᐅᔪᖃᕐᓂ -
ᐊᖅᑎᓪᓗᒍ ᑲᑎᒪᔪᓐᓇᖅᑐᑎᒃ ᐅᓪᓗᓂᑦ 90 ᐃᓗᐊᓂ
ᑭᐅᒋᐊᓕᒃ ᑭᐅᓚᐅᖅᑎᓪᓗᒍ ᐸᓯᔭᒃᓴᐅᔪᖅ.

ᓯᕗᕐᖓᒍᑦ ᑐᒃᓯᕋᐅᑎᓕᐅᖅᑐᖃᕐᓂᐊᖅᑎᓪᓗᒍ
34. ᑐᒃᓯᕋᐅᑏᑦ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ -

ᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐃᖅᑲᖅᑐᐃᔪᖃᓚᐅᖅᑎᓐᓇᒍ ᐅᑯᐊ
ᐊᑐᖅᑕᐅᔪᓐᓇᖅᐳᑦ:
(ᐃ) ᖃᐅᔨᒃᑲᔾᔪᑎᓕᐅᖅᑐᖅ ᑐᒃᓯᕋᐅᑎᓕᐅᕈᓐᓇᖅᐳᖅ

ᑐᔪᕈᓐᓇᖅᑐᓂᐅᒃ ᓱᒃᑲᔪᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ
ᐊᖏᕈᑕᐅᓯᒪᔪᒃᑯᑦ ᐊᑐᕐᓗᑎᒃ ᐊᐅᓚᑦᑎᔩᑦ
ᑐᑭᒧᐊᖅᑎᖓᓐᓄᑦ;

(ᐱ) ᐊᐅᓚᑦᑎᔩᑦ ᑐᑭᒧᐊᖅᑎᖓ ᐊᒥᓱᓕᐅᖅᓯᒪᔪᑦ
ᑐᓂᓯᒋᐊᖃᖅᐳᖅ ᑕᒪᒃᑮᓐᓄᑦ ᐃᖅᑲᖅᑐᐃ -
ᕕᒻᒨᕐᓂᐊᖅᑑᓐᓄᒃ ᓯᕗᕐᖓᒍᑦ ᑐᒃᓯᕋᐅᑎᓂᒃ
ᐋᖅᑮᓗᓂᓗ ᓯᕗᕐᖓᒍᑦ ᑐᒃᓯᕋᐅᑎᓕᐊᒥᑦ
ᑐᓴᖅᑕᐅᖁᓪᓗᒋ ᐊᒻᒪᓗ
ᓇᓗᓇᐃᖅᓯᕖᓐᓇᐅᖁᓪᓗᒋᒃ
ᐃᖅᑲᖅᑐᐃᕕᒻᒨᕐᓂᐊᖅᑑᒃ.

ᐃᖅᑲᖅᑐᐃᓃᑦ
35-1 ᐃᖅᑲᖅᑐᐃᓃᑦ ᐅᖃᐅᓯᒃᑯᑦ ᐊᑐᖅᑕᐅᒋᐊᖃᖅᐳᑦ

ᑭᓯᐊᓂ ᐊᓯᐊᒍᑦ ᐊᑐᕈᔨᒍᑎᒃ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᐅᑯᐊ ᐊᑐᖅᑕᐅᖔᕈᓐᓇᖅᑐᑎᒃ ᒥᐅᓂᖓ, ᖃᖓᐅᓂᖓ,
ᖃᓄᖅ ᐊᐅᓚᑕᐅᓂᖓ, ᐃᓚᓕᐅᑎᓪᓗ ᒍ
ᐅᖄᓚᖃᑎᒌᓐᓂᖅ, ᐅᖄᓚᐅᑎᒃᑯᑦ ᑲᑎᒪᖃᑎ ᒌᓐᓂᖅ
ᐅᕝᕙᓘᓐᓃᑦ ᑕᑯᔅᓴᐅᑦᑕᐅᑎᒋᔪᒃᑯᑦ ᑲᑎᒪᖃᑎᒌᓐᓂᖅ,
ᑲᑎᒪᔩᑦ ᑕᐃᒪᐃᖁᔨᑉᐸᑕ ᑐᓴᖅᑎᑦᑎᔨᐅᔪᒧᑦ
ᑕᒪᒃᑮᓐᓄᑦ ᐃᖅᑲᖅᑐᖅᑕ ᐅᓂᐊᖅᑑᓐᓄᒃ.

35-2 ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᓴᖅᑮᔪᓐᓇᖅᐳᑦ
ᑕᖅᑲᒃᑯᓄᖓ ᐃᖅᑲᖅᑐᖅᑕᐅᔪᖃᓛᖅᑎᓪᓗᒍ
ᓈᒻᒪᒋᔭᐅᔪᒃᑯᑦ ᐊᑐᕐᓗᑎᒃ.

36. ᐃᖅᑲᖅᑐᖅᑕᐅᓂᐊᖅᑐᑦ ᐅᐸᓐᖐᓐᓇᖅᐸᑦ
ᖃᐃᖅᑯᔭᐅᓯᒪᒐᓗᐊᖅᑐᓂ, ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ
ᑲᔪᓯᑎᑦᑎᔪᓐᓇᖅᐳᑦ ᐃᖅᑲᖅᑐᐃᓐᓇᕐᒥᑦ
ᐃᖅᑲᖅᑐᖅᑕᐅᓂᐊᖅᑐᑦ ᑕᕝᕙᐅᓐᖏᒃᑲᓗᐊᖅᑎᓪᓗᒋᑦ
ᐃᓱᒪᓕᐅᕐᓗᑎᓪᓗ ᐊᒻᒪᓗ ᖃᓄᐃᖁᔭᓕᐅᕐᓗᑎᒃ
ᒪᓕᓪᓗᑎᒃ ᖃᐅᔨᔾᔪᑎᐅᔪᓂᑦ ᑕᑯᓐᓈᖅᑐᒥᓂᕐᓂᑦ
ᕿᒪᑦᑕᒥᓂᕐᓂᓪᓘᓐᓃᑦ ᖃᐅᔨᔾᔪᑕᐅᔪᓐᓇᖅᑐᓂᑦ
ᐃᖅᑲᖅᑐᕐᓇᐅᔪᒥᑦ.

37. ᐃᖅᑲᖅᑐᐃᓃᑦ ᐅᐸᑦᑕᐅᔪᓐᓇᖅᐳᑦ ᑕᖅᑲᒃᑯᓄᖓ
ᑭᓯᐊᓂ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑐᓵᖁᔨᓐᖏᑉᐸᑕ
ᓇᒻᒥᓂᖅ ᐃᓱᒪᒋᔭᕐᒥᒍᑦ ᐸᕐᓇᐅᑎᒥᒍᑦ ᐅᕝᕙᓘᓐᓃᑦ
ᑐᒃᓯᕋᐅᑎᓕᐅᖅᑐᖃᖅᐸᑦ ᐃᖅᑲᖅᑐᕋᒃᓴᐅᔪᓂᑦ,
ᐃᓱᒪᓕᐅᖅᐸᑕ ᑕᖅᑲᒃᑯᐊ ᑐᓵᖁᔭᐅᒐᑎᒃ
ᐃᖅᑲᖅᑐᐃᓐᓇᕐᒥᑦ.

38. ᐃᖅᑲᖅᑐᐃᓃᑦ ᑎᑎᕋᖅᑕᐅᒐᔭᓐᖏᓚᑦ ᑭᓯᐊᓂ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᑎᓕᓯᑉᐸᑕ ᐅᕝᕙᓗ ᐃᖅᑲᑐᖅᑕᐅᔪᑦ
ᐊᖏᕈᑕᐅᔪᓐᓇᖅᑐᒃᑯᑦ ᐋᖅᑮᑉᐸᑕ ᓇᒻᒥᓂᖅ
ᐊᑭᓖᓗᑎᒃ ᑎᑎᕋᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᓇᕿᑦᑕᖅᑕᐅᓂᐊᕐᓂᖏᓐᓄᑦ ᐃᖅᑲᖅᑐᐃᓐᓇᐅᔪᓄᑦ
ᑐᓂᓯᓗᑎᓪᓗ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐊᒥᓱᓕᐅᖅᓯᒪᔪᒥᑦ ᑐᓂᐅᓗᑎᓪᓗ
ᐃᖅᑲᖅᑐᖅᑕᐅᖅᑲᐅᔪᑦ.

39. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑕᐃᑲᓂ ᓯᕗᕐᖓᒍᑦ
ᐃᖅᑲᖅᑐᐃᓐᓇᐅᓂᐊᖅᑐᒥ ᐊᒻᒪᓗ ᐃᖅᑲᖅᑐᐃᓐᓇᕐᒥ
ᖃᓄᖅ ᐊᐅᓚᔾᔪᓯᖃᕐᓂᐊᕐᒪᖔᑕ ᐊᒻᒪᓗ
ᐃᓱᓕᕝᖃᓐᖏᓪᓗᑎᒃ ᐊᐱᕆᔪᓐᓇᖅᐳᑦ ᐃᖅᑲᑐᖅᑕ ᐅ -
ᓂᐊᖅᑐᑦ ᑎᑎᕋᖁᔭᐅᓗᑎᒃ ᐊᒻᒪᓗ ᑐᓂᓯᖁᔭᐅᓗᑎᒃ
ᐊᒻᒪᓗ ᐃᖅᑲᖅᑐᐃᔨᐅᔪᓄᑦ ᐃᖅᑲᖅᑐᐃᓚ -
ᐅᖅᑳᖅᑎᓐᓇᒋᑦ, ᖃᐃᖅᑯᔨᒍᓐᓇᖅᑐᑎᒃ ᑭᓇᑐᐃᓐᓇᕐᒥᑦ
ᑕᑯᓐᓇᖅᑐᒥᓂᕐᓂᑦ, ᑎᑎᖅᑲᓂᒃ ᓴᖅᑮᖁᔨᒍᓐᓇᖅᑐᑎᒃ,
ᑎᑎᕋᖅᓯᒪᔪᓂᑦ ᐅᕝᕙᓘᓐᓃᑦ ᑕᐃᒃᑯᓂᖓ ᐊᑐᓕᕈᑕ -
ᐅᔪᓂᑦ ᓱᓕᕗᖔᕈᑎᓂᒃ ᐊᒻᒪᓗ ᐊᖏᖅᑎᑦᑎᔾᔪᑎᓂᒃ.

40. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᑐᑭᒧᐊᖅᑎᑦᑎ ᔪᓐᓇᖅᐳᑦ
ᐊᒻᒪᓗ ᖃᓄᐃᖁᔨᒍᓐᓇᖅᐳᑦ ᐃᖅᑲᑐᖅᑕᐅᓂᐊᖅᑐᓄᑦ
ᐊᒻᒪᓗ ᑕᖅᑲᒃᑯᓄᖓ ᐅᐸᖃᑕᐅᓯᒪᔪᓄᑦ
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑕᐃᒪᐃᒋᐊᖃᖅᑐᒋᒍᑎᒃ
ᐅᓚᑦᑎᑦᑎᐊᕈᓐᓇᖁᓪᓗᒋᑦ ᑲᔪᓯᑎᑕᐅᔪᓂᑦ.

41. ᑭᓯᐊᓂ ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ ᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᐸᑕ
ᐱᓕᕆᐊᖃᕈ ᒪᓐᖏᓐᓂ ᕋᕐᓗᑎᒃ ᑐᓴᑎᖅᑐᑎᑦᑎᔾᔪ -
ᑎᐅᔪᒥᑦ ᐃᖅᑲᖅᑐᓂᖅᑕᖃᕆᐊᖃᕋᔭᖅᐳᖅ ᐅᓪᓗᐃᑦ
120 ᐃᓗᐊᓂ ᓯᕗᕐᖓᒍᑦ ᐃᖅᑲᖅᑐᖅᑕᐅᔪᖃᕐᓂ -
ᐊᖅᑎᓪᓗᒍ ᑲᑎᒪᖁᔨᓗᑎᒃ.

ᐃᓱᒪᓕᐊᖏᑦ ᐊᒻᒪᓗ ᖃᓄᐃᖁᔨᓂᖏᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑕ

42. ᐃᓱᒪᓕᐅᕈᑕᐅᔪᑦ ᐅᕝᕙᓅᓐᓃᑦ ᐊᑐᖁᔭᐅᔪᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ ᐊᖅᑎᒃᑯᑦ
ᑲᑎᒪᔨᖏᓐᓄᑦ ᐊᑐᓕᓲᖑᕗᑦ ᐅᓪᓗᖓᓂ
ᓴᖅᑭᑕᐅᑎᓪᓗᒍ ᐊᓯᐊᒎᕈᓐᓇᖅᑐᓂ ᑭᓯᐊᓂ
ᓇᓗᓇᐃᖅᑕᐅᖅᑳᖅᑎᓪᓗᒍ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ.

43. ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᓐᓇᖅᐳᑦ
ᐊᒻᒪᓗ ᐊᑐᓕᖁᔭᓕᐅᕈᓐᓇᖅᐳᑦ ᐊᑎᓕᐅᖅᑕ -
ᐅᖅᑳᖅᑐᓂᒃ ᐃᓚᒋᔭᐅᖃᑕᐅᔪᓄᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ ᐊᖅᑎᒃᑯᑦ
ᑲᑎᒪᔨᖏᓐᓄᑦ.

44. ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᓴᐳᓐᓂᐊᖅᑎ
ᐅᕝᕙᓘᓐᓃᑦ ᐊᐅᓚᑦᑎᔩᑦ ᑐᑭᒧᐊᖅᑎᖓ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ ᐊᖅᑎᒃᑯᑦ
ᑲᑎᒪᔨᓄᑦ ᐃᒪᐃᒍᓐᓇᖅᐳᑦ, ᐊᑎᓕᐅᖅᑳᓚᐅᕐᓗᑎᒃ
ᐊᑐᖅᑕᐅᔪᓐᓇᖅᑐᓂᒃ ᐊᒥᓱᓕᐅᖅᓯᒪᔪᓂᑦ ᑎᑎᖅᑲᓂᒃ
ᐃᖅᑲᖅᑐᐃ ᔪᖃᖅᑎᓪᓗᒍ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐊᑐᖅᑕᐅᔪᓐᓇᕐᓗᑎᒃ ᐊᒥᓱᓕᐅᖅᓯᒪᓐᖏᑦᑐᑎᑐᑦ
ᑕᕝᕙᓪᓗᐊᑎᑐᑦ. 

45. ᑕᒻᒪᖅᓯᒪᔪᑦ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ
ᑎᑎᕋᖅᑕᐅᑎᓪᓗᒋᑦ ᐃᓱᓕᐊᒥᑦ ᐊᑐᖁᔭᓕ ᐊᒥᓪᓘᓐᓃᑦ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅ ᑎᖏᓐᓂᑦ
ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᓇᒻᒥᓂᖅ
ᒨᓴᓕᐊᒥᒍᑦ ᐅᕝᕙᓘᓐᓃᑦ ᑐᒃᓯᕋᐅᑎ -
ᓕᐅᖅᑐᖃᖅᑎᓪᓗᒍ.

ᑎᑎᖅᑲᓂᒃ ᑐᓂᓯᓂᖅ
46. ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᑉᐸᑦ ᑖᒃᑯᓇᓂ

ᐊᑐᐊᒐᕐᓂᑦ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᓂᑦ
ᑕᒪᒃᑮᓐᓄᑦ ᖃᐅᔨᒃᑲᐃᔪᒧᑦ ᐊᒻᒪᓗ ᐸᔨᓴᒃᓴᓕᐊᒧᑦ,
ᑭᓱᑐᐃᓐᓇᐃᑦ ᑐᓂᔭᐅᒋᐊᓖᑦ ᓇᒻᒥᓂᖅ ᐅᕝᕙᓘᓐᓃᑦ
ᑎᑎᖅᑲᐃᑦ ᑐᓂᔭᐅᒋᐊᓖᑦ ᓄᓇᕗᑦ ᑭᒃᑯᑐᐃᓐᓇᐃᑦ
ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ
ᐅᕝᕙᓘᓐᓂᑦ ᐃᖅᑲᑐᖅᑕᐅᓂ ᐊᖅᑑᓐᓄᑦ ᓇᒻᒥᓂᖅ
ᑐᓂᔭᐅᒋᐊᖃᖅᐳᑦ, ᐅᕝᕙᓘᓐᓃᑦ ᑎᑎᖅᑲᓂᐊᕐᕕᒃᑯᑦ
ᑐᔪᖅᑕᐅᓗᑎᒃ ᐊᑎᓕᐅᖅᑕᐅᒋ ᐊᓕᒃᑯᑦ, ᖃᕋᓴᐅᔭᒃᑯᑦ
ᐅᕝᕙᓘᓐᓃᑦ ᓱᒃᑲᔪᒃᑯᑦ. 

47. ᒪᓕᖏᓪᓗᒋᑦ ᒪᓕᒋᐊᓕᒃ 46, ᑎᓕᓯᑎᓪᓗᒋᑦ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ
ᑲᑎᒪᔨᖏᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ
ᓴᐳᓐᓂᐊᖅᑎ ᐅᕝᕙᓘᓐᓃᑦ ᐊᐅᓚᑦᑎᔩᑦ ᑐᑭᒧᐊᖅᑎᖓ
ᐃᒪᐃᒍᓐᓇᖅᐳᖅ, ᐃᒪᐃᑎᑦᑎᓗᑎᓪᓘᓐᓃᑦ ᐅᖃᐅᓯᒃᑯᑦ
ᑐᓴᖅᑎᑦᑎᓗᑎᓪᓘᓐᓃᑦ ᐃᖅᑲᖅᑐᖅᑕᐅᔪᒃᓴᓂᑦ
ᐅᖄᓚᐅᑎᒃᑯᑦ.

48. ᓇᓕᐊᑐᐃᓐᓇᖅ ᖃᐅᔨᒃᑲᐃᔾᔪᑎᓕᐅᖅᑐᖅ ᐅᕝᕙᓗ
ᐸᓯᔭᒃᓴᓕᐊᖅ ᑕᐃᒪᐃᖁᔭᐅᒍᑎᒃ ᓄᓇᕗᑦ
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂ ᐊᖅᑎᒃᑯᑦ
ᑲᑎᒪᔨᖏᓐᓄᑦ ᓱᓕᕗᖔᕈᑎᓕᐅᖅᐸᑎᒃ
ᐱᔨᑦᓯᖅᑕᐅᓂᖏᓐᓄᑦ ᐊᖏᖅᑕᐅᓯᒪᓗᑎᒃ
ᐱᒋᐊᖃᖅᐳᑦ.

ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᐅᑉᐱᕆᔭᖏᑦ
49. ᑕᐃᒪᐃᒋᐊᖃᕋᐃᒻᒪᑕ, ᑕᒪᒃᑯᐊ ᐊᑐᐊᒐᐃᑦ

ᑐᑭᓕᐅᖅᑕᐅᔪᓐᓇᖅᐳᑦ ᐃᓕᑕᖅᓯᓗᑎᒃ
ᐱᑐᐃᓐᓇᐅᓐᖏᑦᑐᒃᑯᓪᓗ ᓴᖅᑮᓗᑎᒃ ᐱᔾᔪᑎᒋᓪᓗᒋᑦ
ᐃᓄᐃᑦ ᐃᓕᖅᑯᑐᓯᖃᖓᑦ ᐊᒻᒪᓗ ᐅᑉᐱᕆᔭᖏᑦ
ᐃᓄᐃᑦ ᐃᓅᓯᖏᓐᓂᑦ ᐃᓕᖅᑯᓯᖓᒍᑦ. 

ᐊᔾᔨᒌᖏᑦᑑᑎᓂ ᐅᖃᓕᒫᒐᕐᓂ ᐱᑕᖃᐅᕐᐳᖅ ᐱᔪᒪᓐᓂᕈᔅᓯ: ᑕᒪᕐᒥ ᐅᖃᓕᒫᒐᐃ ᐃᓄᒃᑎᑐᑦ, ᖃᓪᓗᓈᑎᑐᑦ,
ᐅᐃᕖᑎᑐᑦ ᐊᒻᒪ ᐃᓄᐃᓐᓇᖅᑐᓐ ᑎᑎᕋᖅᑕᐅᓯᒪᔪᑦ.

ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᒪᓕᒐᖓ
ᓄᓇᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ ᑭᓪᓕᓯᓂᐊᖅᑎᒃᑯᑦ ᑐᓴᐅᒪᔭᐅᖁᔭᖏᑦ
ᐱᓕᕆᐊᖃᖅᑎᑕᐅᓕᖅᑎᑦᑎᓂᖅ
ᒪᓕᒐᒃᓴᐃᑦ ᐱᓕᕆᕙᓪᓕᐊᓂᕐᒧᑦ

ᐊᓪᓚᕝᕕᑦᑕ ᑐᕌᕈᑎᖏᑦ:

ᐅᖄᓚᐅᑎᒃᑯᑦ
ᐊᑭᖃᓐᖏᑦᑐᖅ 1-866-413-6478
1-867-925-8447

ᓱᒃᑲᔪᒃᑯᑦ
ᐊᑭᖃᙱᑦᑐᖅ 1-888-220-1011

ᖃᕋᓴᐅᔭᒃᑯᑦ
Nunavuthumanrights@gov.nu.ca

ᑎᑎᖅᑲᓂᐊᕐᕕᒃᑯᑦ ᓴᓪᓕᓄᑦ:
Nunavut Human Rights Tribunal
P.O. Box 15
Coral Harbour, NU
X0A 0C0

ᖃᕋᓴᐅᔭᒃᑯᑦ ᖃᐅᔨᒋᐊᖅᑎᒍᑦ:
www.nhrt.ca

